
Почитувани,  
 
Националната установа Библиотека „Григор Прличев“ оваа 

2022 година одбележува 70 година откако го носи името на голе-
миот поет и преродбеник Григор Прличев.  

Тоа беше убав повод, гордо следејќи ја традицијата на Св. 
Климент Охридски и нашиот Патрон Прличев како автор да се за-
фатам со монографско меморирање на еден долг период од цели 
25 години и да се надоврзам на основата која несебично срочена во 
монографија под наслов: Охридската библиотека „Григор Прличев“ 
издадена во 1998 зад себе ја остави нашата покојна колешка Мари-
нела Јовановиќ.  

Сега, оваа монографија едноставно ја нареков „70 години Биб-
лиотека „Григор Прличев“ - Охрид“.  

  

 
 

Тој континуум изнедрен векови наназад носи со себе датуми 
кои не смеат да бидат заборавени. Но и настани и луѓе кои остави-
ле и оставаат трага во живеењето на Библиотеката и на овој наш 
сакан, убав и мил Охрид, опеан во безброј песни.  

Градската библиотека како што и денеска ја викаат нашите 
сограѓани е дел од крвотокот на Охрид. Таа е култно место за сите 
генерации. На нејзините полици „живеат“ илјадници дела, автори и 
животни вистини и имагинарни ликови кои чекаат некој да ги земе и 
да ги прочита. Книгата се чини ја надживеа и брзата технолошка 
ера. Мирисот на книгата не може да се замени со модерната техно-
логија на која може и да се чита ама чувството не е и исто ко она 

кога ќе се влезе во храмот на книгата и уште повеќе кога со задо-
волство ќе читате и ќе ги прелистувате страниците. Да се потсе-
тиме:  

Во 1945 е формирана Библиотеката во Охрид.   
Во 1965  Библиотеката се преселува во зградата крај Езеро.  
Во 2006 година врз основа на член 35 став 1 точка 1, а во вр-

ска со член 25 став 3 од Законот за култура (Службен весник на 
Р.М.3 бр.31/98 ,49/03), Управниот одбор на Националната установа 
– Библиотека „Григор Прличев“ – Охрид го донесе Статутот на На-
ционалната установа – Библиотека „Григор Прличев“ – Охрид, спо-
ред:  

                  
Член 3 

Основач на Библиотеката е Владата на Република Македонија 
со Одлука за утврдување на мрежата на националните установи од 
областа на културата (С. Весник на Р.М. бр. 84/03).  

Националната установа – Библиотека „Григор Прличев“ – 
Охрид е правен следбеник на Градската библиотека „Григор Прли-
чев“ – Охрид формирана од Народниот одбор на Општина Охрид со 
Решение бр. 3585 од 18.10.1952 година.  

 

 
 
Во историјата на Библиотеката 2006 година останува запаме-

тена и по дислокацијата од старите во новите простории поточно 
преселбата од улицата „Коста Абраш“ на улицата „Македонски про-
светители“ 2.  Официјално тоа се случи на 8 Септември – Денот на 
независноста. Тогаш Библиотеката ги отвори новите простории за 
читателите.   

Од 2 март, 2020 неколку дена пред прогласувањето пандемија 
од Ковид -19  корисниците на НУ-Библиотеката „Григор Прличев“, 
Охрид имаат можност за автоматизирано зајмување на граѓата со 
програмската поддршка COBISS, COBISS/OPAC која обезбедува 
информација за достапност на поединечен примерок (дали е гра-
ѓата слободна или позајмена, рокот на враќање). 

Од 8 Декември – Денот на Св. Климент Охридски – Патронот 
на Охрид,  мината 2021 година и официјално го отворивме условно 
речено новото крило на библиотеката, во некогашната дирекција на 
фестивалот „Охридско лето“.  

Од 20 април, оваа 2022 година нашата Библиотека се искачи 
скалило погоре и стана Библиотека од отворен тип. Сега сите чита-
тели можат сами да ја одберат посакуваната литература од нашите 
полици, но и да користат помош од колегите библиотекари.  

 Драг читателу, Ти што во рацете ја имаш оваа монографија и 
си решен да ја разгледаш, моја препорака е да ја прочиташ. Сиг-
урен сум дека ќе научиш уште многу нешта за нашата Библиотека.  

Пишувањето историја не е ниту мала, ниту лесна задача се 
надевам дека искрено, ненаметливо и без шминка успеав да ја 
претставaм нашата НУ Библиотека „Григор Прличев“ која е дело на 
генерации наши претходници. Ние што сме тука во неа – сега и 
овде и продолжуваме да го градиме мозаикот наречен – Библио-
тека  во Охрид.  

Нека се множат Јубилеите! 
     
 

м-р Милчо Јованоски  
    Автор и директор на НУ Библиотека 

„Григор Прличев“- Охрид 

БИБЛИОТЕЧНАТА ДЕЈНОСТ ВО ОХРИД 
 
Почетоците на библиотечната дејност во Климентовиот и Прличе-

виот град датираат многу одамна, уште од 19. век, кога охридскиот тер-
зија Ангел Групчев, за кого Прличев рекол дека е „најучениот тогаш 
маж“, во својот дуќан, во охридската чаршија, отворил читалиште кое 
привлекло големо внимание и предизвикало интерес кај граѓаните. 

Како интелектуален кадар, кој во 1830 година завршил класно учи-
лиште во реонот „Кошишта“, Ангел Групчев својот дуќан го претворил во 
центар на народната писменост, особено што важел за образован човек 
кој знаел да чита и пишува црковнословенски и кој ја ширел меѓу учени-
ците просветата и културата. 

Прличев за него во својата „Автобиографија“ вели: - Во дуќанот на 
Ангел Групчев, којшто служеше како читалиште, се научив на бугарско 
читање и јазик. Си помагавме заедно: он ни ги изјаснуваше бугарските 
неразбирливи за нас зборови, а ние  нему европските. 

Читалиштето на Ангел Групчев привлекло голем број граѓани кои 
со доброволни прилози и подарени книги ја помагале неговата работа и 
привлекувале големо внимание кај младите во Охрид.  

Во 1885 година во Охрид било формирано културно-просветно 
друштво „Свети Климент“ во кое членувале поголем број младинци и не-
колкумина граѓани со цел да се развива културно-просветната дејност 
кај населението, да ги собира младите и да ги помага сиромашните уче-
ници. 

Бидејќи без книга не било можно ширење на просветата и култу-
рата, Друштвото формирало своја библиотека во која биле застапени 
дела од руски автори: Пушкин, Љермонтов, Достоевски и други, а може-
ле да се најдат и периодични публикации: весници и списанија, кои ре-
довно ги користеле членовите на библиотеката. 

Издржувањето на Друштвото било исклучиво од членарина и од 
доброволни прилози на граѓаните, што не било доволно за обновување 
на книжниот фонд на библиотеката и биле приморани да бараат допол-
нителни извори. Единствено решение  во тој момент, Културно-уметнич-
кото друштво „Свети Климент“ гледало во обезбедување сопствени сре-
дства, кои би овозможиле издржување на Друштвото, помош на сирома-
шните ученици и збогатување на библиотеката со книги и периодични 
публикации.  

Тогаш го замолиле познатиот и најдобар цртач во Охрид, Климе 
Заро, да нацрта карта на градот и на Езерото со рибниот свет, и со дел 
од продажбата на картата да се купат книги за библиотеката. Идејата на 
Друштвото била прифатена од Климе Заро и нацртаната карта, отпе-
чатена во 10.000 примероци во Софија, била продадена во Бугарија, 

Романија и Русија. Со дел од средствата била обезбедена  дејноста на 
библиотеката и биле набавени книги за сиромашните ученици. 

Кога зборуваме за библиотечната дејност во Охрид во 19 век треба 
да ја споменеме и библиотеката во Мешаното класно училиште, која 
располагала со над 2.000 книги и која всушност вршела дејност на Град-
ска библиотека. 

Во 1906 година напредните учители во Охрид и Охридско ја продо-
лжиле традицијата на Културно-уметничкото друштво „Свети Климент“  
и формирале учителско друштво „Учителска библиотека“ кое делувало 
полулегално, ширејќи ја просветата меѓу населението. Набргу турските 
власти го растуриле Друштвото, но сепак не успеале да ги уништат 
неговите слободарски идеи. 

За време на српската управа од 1912-1915 година постоела народ-
на библиотека (читална) која била единствено издржувана од српското 
началство. А и подоцна, за време на Кралството Југославија, работела 
Градска библиотека, која ја продолжила својата дејност и за времена 
бугарската окупација, прво во куќата на Кире Главинче (сеќавање на 
Фросе Маленкова), каде што работеле Радослав Петковски, Перо Леш-
тар, Димче Маленко и Никола Чудо. Потоа ги користеле просториите на 
Забавачницата во близина на црквата Св. Климент. 

Во 1941 година во Библиотеката под раководство на Димче Про-
туѓер и Димче Маленко, секоја недела се организирале литературни ма-
тинеа и литературни вечери со слободен пристап за секој граѓанин а на 
кои своите творби, пред преполнетата сала читале: Димче Маленко, 
Асен Групче, Борис Бојаџиски, Димче Коцо, Сика Огненова и други, со 
цел да се привлечат  што поголем број млади луѓе со напредни идеи. 

Веднаш по ослободувањето била формирана Библиотека со 315 
книги при Поверенството за информации (1944) година, а веќе следната 
1945 година Поверенството за просвета, наука и култура при Градскиот 
народен одбор, формирало  Библиотека со 842 книги, која работела во 
негов состав сѐ до 1950 година, а потоа станала установа со буџетско 
финансирање, една од прво формираните во градот и почнала да делу-
ва на подрачјето на општината Охрид како посебна културна институ-
ција. Во 1949 година, книжниот фонд на Библиотеката изнесувал 3.236 
книги, што несомнено го зголемил и бројот на корисниците - 539 читате-
ли, кои покрај позајмувањето книги, ги користеле и периодичниот фонд: 
весниците и списанијата во читалната, која во текот на годината ја посе-
тиле 1.150 посетители. 

Во 1951 година во Библиотеката членувале 733 читатели: 63 ра-
ботници и службеници, 90 туристи, 15 домаќинки, 12 просветни работ-
ници, 6 воени лица, 526 ученици и 21 студент со прочитани 7.007 книги. 
Во 1952 година Библиотеката работела во просториите на Градскиот 
народен театар и користела три простории од кои едната била канцела-

рија на Театарот, другата гардероба, а во третата се одржувале проби 
на членовите на Театарот, што несомнено ја отежнувало работата на 
Библиотеката во издавање и враќање на позајмените книги, сместени во 
заеднички простории. 

Во 1945 година во Охрид бил формиран Литературен кружок, кој 
подоцна бил проширен во Литературно-уметнички (Литературно-лико-
вен) и работел во Градската библиотека, во долниот кат на куќата на Пе-
ро Божиноски – Брашанарот, а во кој активно учествувале покрај Радо-
слав Петковски, Димче Протуѓер, Бранко Ковачески, Димче Маленко (кои 
биле во раководството на Кружокот) и Љуба Мишеска, Љуба Сидорова-
Кавај, Калина Милошевска, Сика Огненова-Јанева, Јорданка Серафимо-
ва-Хаџишче, Ратка Протуѓер, Фросе Нинкоска-Маленкова и други. 

Градската библиотека „Григор Прличев“ со својата културно-про-
светна дејност успеала да привлече голем број млади луѓе кои своите 
први литературни обиди ги почнале во Библиотеката во педесеттите 
години како редовни членови на Литературниот кружок кој работел во 
Библиотеката и како што вели писателот Димче Маленко: „Во кружокот 
поглавна реч веќе водеа: Јован Котески, Бошко Смаќоски, Трајан Пет-
ровски, Стефан Танески, Стојан Милошевски“ („Литературниот кружок во 
Охрид“ - Нова Македонија, 5 ноември 1978 година). Потоа Кружокот се 
подмладил со Видое Видичевски, Живко Чинго, Зоран Ковачески и Ми-
лутин Бебековски, за во шеесеттите години да прерасне во Клуб на мла-
ди книжевници, кои секоја среда одржувале состаноци, избирале свои 
најдобри творби со кои се претставувале во училиштата и работните 
организации. 

 
Извадоци од монографијата  

„Охридската библиотека“  
од Маринела Јовановиќ отпечатена во 1997 г. 

 

 
НУ Библиотека „Григор Прличев“ – Охрид  

ПРОМОЦИИ НА КНИГИ И СРЕДБИ СО ПИСАТЕЛИ 
 

Градската библиотека „Григор Прличев“ лоцирана крај езерото на 
познатата улица „Коста Абраш“ 22 со децении беше собиралиште и 
култно место на кое и ден денес се сеќаваат сите кои барем еднаш стап-
нале во тамошното царство од книги.  

По преселбата на „Македонски просветители“ 2 ја продолживме 
комуникацијата со новите генерации кои нормално не ја знаат старата 
зграда, туку спомените за Библиотеката ќе им бидат поврзани со овој 
простор и библиотекарите кои најчесто се во контакт со нив.  

И сигурни сме дека нема човек во нашиот Охрид што со носталгија 
нема да ви каже барем една реченица сврзана со Библиотеката за чија 
историја и почетоци опширно можевте да прочитате во претходното 
поглавје.  

Преку оваа монографија поделена на неколку делови сакаме  колку 
што е можно фактографски да ги „заробиме“ и да ги оставиме во кул-
турната меморија настаните и луѓето кои преку промоциите и дружбите 
во Библиотеката и сврзани со неа оставиле длабоки траги кои сме долж-
ни да ги пренесеме на идните генерации. Нели, ништо не почнало а и 
нема да заврши со нас. 

Патување низ времето логично продолжува таму каде што заста-
нала нашата колешка Маринела Јовановиќ а јас како автор, со сесрдна 
помош од сите вработени во Библиотеката ја создадов оваа книга за да 
остане како траен белег за активностите во неа во периодот од 1998 до 
декември 2022 година.  

 

 
 
Времето по  1998 година за Библиотеката значеше заживување на 

Литературниот клуб „Григор Прличев“. Така стаса новата генерација 
млади творци. Под закрилата на тогашното раководство на Библиотека-

та предводено од директорот Смиле Наумоски - Брсјак им излегоа и 
нивните први книги.   

За целиот издавачки потфат и ангажман Маринела Јовановиќ во 
2000 година го доби највисокото општинско признание, наградата „Св. 
Климент Охридски – Патронот на Охрид“.  

 

 
 
Тоа се и најплодните и зрели професионални години на покојната 

колешка Маринела Јовановиќ. Светлината на денот ја видоа три нејзини 
изданија кои и денес се репер за она што и сега се работи во Библио-
теката од аспект – пишуваме за себе.  

Од печат излегоа делата: „Прличеви беседи 1952-1997, „Охридска-
та библиотека Григор Прличев“ и „Охридските литературни творци од 
Прличев до денес“. Тие и денес се чувари на минатото време и библио-
текарството кај нас во Охрид, отворањето на Библиотеката по Втората 
светска војна и нејзиниот развој од ослободувањето до крајот на деве-
десеттите од минатиот век.  

Во 1999 во рамките на Издавачката дејност на Градската библио-
тека излегуваат од печат и книгите: „Сончогледи“ од Наташа Стевоска, 
„Моето езеро“ од Марија Младеноска и „Лирски дневник“ од Ана Илијо-
ска. Покрај овие наслови во текот на годината беа промовирани и след-
ните изданија: „Животот е најголемата тајна“ од Благородна Буџак, „Одб-
лесоци на мудроста“ од Вангелко Лозаноски, „Збажди и Малесија“ од 
Милан Цветкоски, „Светилката на монахот“ од Мирче Нешовски, а беше 
претставено и прозното творештво на Цане Здравковски.  

 

 
 
На 20 август, 1999 во Библиотеката гостуваше роднокрајниот автор 

Иван Трпоски кој живее во Сиднеј. Проф. д-р Науме Радически ги прет-
стави неговите книги: „Свитило“ и „Меѓу две огништа“.  

Следната 2000 година на почетокот на новиот Милениум, Библио-
теката се јавува како издавач на следните книги: „Славејот и гавраните“ 
од Зоран Николоски, „Златните парички на детството“ од Ана Топенча-
рова, „Семе во бескрајот“ од Ристо Јованоски, „Насолзена завеса“ од 
Благој Кичеец, „Белата дама“ од Куртиш Демироски – Незир , „Пејте ох-
ридски камбани“ од Александар Пипилев“ и „Спроти ветрот“ од Лилјана 
Крежеска.  

 

 
 

Книгата од Ана Топенчарова беше промовирана во ОУ „Св. Кли-
мент Охридски“. Таму, таа најубаво се чувствуваше меѓу своите соуче-
ници. За неа и нејзиниот талент зборуваа сопружниците, познатите писа-
тели и критичари Тамара и Томе Арсовски. Следеа промоциите на кни-
гите „Задел“ од Никола Јованоски, „По патот на сонцето во Македонија“ 
од Иван Трпоски.  

 

 
Во конфликтната и немирна за нашата земја 2001 година во изда-

ние на Библиотеката се појавија пет книги. „Хазарска камбана“ од Крсте 
Чачански, „Сјај од сенки“ Зоран Николоски, „Зелен блен“ Тоде Илиевски, 

„Време за вистина“ Мирко Томовски и „Кога сѐ преминува во е“ од Алек-
сандра Димоска. Покрај нив кај нас беа промовирани и книгите: „Пејте 
охридски камбани“ од Александар Пипилев, „Ѕвезден знак“ од Марија 
Пероска и „Небесна свадба“ од Смиле Наумоски – Брсјак.  

  

 
 
Во текот на 2002 година Градската библиотека „Григор Прличев“ 

меѓу другите ги издава и првите стихозбирки на Доронтина Даути и 
Светлана Каланоска „Проѕирна солза“ и „Молитва на срцето“. Првата 
промовирана во Охрид а втората во Вевчани од каде што потекнува 
авторката Каланоска. 

Од 1 јануари, 2003 година за директор на Библиотеката е имену-
вана Драгица Силјаноска.Таа целото претходно свое искуство од нови-
нарството и работата во Центарот за култура во Охрид го пренесе и 
прошири во Библиотеката.   

 

      
                                                  

Силјаноска по организирањето на „Прличевите беседи“ и одбеле-
жувањето на 25 Март денот на кој Прличев за „Сердарот“ во Атина го 
добива Ловоровиот венец, се зафаќа со реализација на низа проекти за 
уште поголемо отворање на Библиотеката кон читателите и создавајќи 
култни настани кои и денес повозрасните ги паметат.  

Библиотеката се вклучи во одбележувањето на 100 години Илин-
ден – 100 години Државност а претходно ја одбележа и 100 годишнина-
та од смртта на Гоце Делчев.  

 

 
 
Технолошката револуција за Библиотеката доаѓа во 2004 година. 

Тогаш вработените посетуваат курсеви за работа на компјутер, а во 
декември истата година дел од вработените во Битола ја посетуваа обу-
ката  CBOBISS2 и се стекнаа со право за преземање записи од овој сис-
тем. Истата година, Библиотеката го менува Статутот и од Градска ста-
нува Национална установа Библиотека „Григор Прличев“.  

Речиси еднаш неделно во Библиотеката се нижат промоции на 
книги и средби со ученици – љубители на пишаниот збор. Промоциите 
беа и се магнет и за повозрасните сограѓани и читатели.   

Летото 2004 годинa ни гостуваше роднокрајниот автор Трајан Пет-
ровски. Беше промовирана неговата документаристичка збирка со на-
слов: „Озрачување на стварноста“ а зад насловот се кријат анадолски 
бденија и превиденија.  

 

 
 
Тоа се лично негови искуствени патешествија како македонски 

амбасадор во земјите од Блискиот Исток посебно од Турција.  
 

   
 
Посетителите на Библиотеката уживаа во средбата со уметничката 

Парвин Хатам која во Охрид дојде од Иран и тука при подолгиот престој 
имаше дури три ликовни изложби.  

Светлана Каланоска, студентка на ФТУ во Охрид во 2004 година ја 
промовира својата стихозбирка „Поента“ која исто како првата нејзина 

книга е во издание на охридската Библиотека. На барање на професо-
рите и нејзините колеги од факултетот, промоцијата се одржа во големи-
от амфитеатар на оваа институција. Промотор беше Смиле Наумоски - 
Брсјак а нејзини стихови читаа: Ана Топенчарова и Лидија Размоска.  

 

   
 

На 13 мај, 2005 во Библиотеката се одржа средба со колегата Бла-
гој Николов од Битола. Беше претставено неговото најново дело „Битол-
ски автори – библиографија“. Промотивна реч имаше колегата Богомир 
Наумоски од Струга.  

 

 
 
Со посебен настан беше одбележан и јубилејот 60 години македон-

ска азбука и правопис со авторот Мито Спасевски и неговата книга „Кре-
пости“.  

Под наслов: Литературно пладне – „Авторот и читателите“ на 3 јуни 
во Охрид гостуваше писателката Славка Арсова а следните денови на 
средба со читателите беше и писателката Ката Мисиркова – Руменова. 

На 15 јули  со Литературниот клуб „Прличев“ ја промовиравме 
книгата „Езерска воздишка“ од Лидија Размоска, член на клубот. 
Книгата ја претстави Драгица Силјаноска а делови од неа читаше 
авторката. Во јули се случи и промоцијата на книгата „Разгалениот син“ 
од роднокрајниот автор Сотир Пирузе. Промотор беше професорката по 
македонски јазик Оливија Пирузева – Јанева.  

На 8 август Библиотеката во соработка со Издавачкото прет-
пријатие „Универзале“ Охрид ја промовира книгата „Јас принцезата 
од куќата Ал Сауд“ од Џин П. Сасон. Промотор беше д-р Димитар 
Пандев а романот од германски го преведе Робертина Ашури.  
 

  
 

Во присуство на бројна публика промовиравме две книги од Вера 
Бужаровска:: „Го открив атентаторот“ и „Црно цвеќе“. Промотори беа Ди-
митар Смилески и Мишо Китаноски. Димитар Смилески ја промовираше 
и книгата на Митко Ц. Кољушески „Македонско девојче росно кокиче“. 

Монографијата за село „Скребатно“ од м-р Димитар Смилески ја 
промовираше проф. д-р Пере Аслимоски кој потекнува од таму.  

И следната 2006 година беа реализирани промоции на нови книги 
и средби со автори. По традиционалните „Прличеви беседи“ по повод 25 
Март – кој е рамен на уште еден празник за нас – денот кога Прличев во 
Атина го добил Ловоровиот венец за поемата „Сердарот“ беше распи-
шан конкурс за најдобра поетска творба на тема: „Животот во срцето на 
зборот“. Еден месец подоцна на книжевната средба со познатиот маке-
донски писател за деца Горјан Петрески беше доделена и наградата од 
Конкурсот.  

 

                         
  

На почетокот од септември се случи дислокацијата на Библиотека-
та од старата зграда крај езеро во просториите на поранешниот Работ-
нички универзитет „Кузман Шапкарев“ каде што сме и денес, иако тогаш 
се велеше дека ова ќе е само преодно решение, до изградбата на нова 
Библиотека, која Охрид одамна ја заслужува.  

Нов простор и нови идеи и промоции. Се нижеа средбите со Бра-

тислав Ташковски, Евда Попоска, Славе Ѓорѓо Димоски и Вера Марку-
лева – Поповска.  

 

  
 

 На 24 ноември, 2006 се одржа книжевна средба со Васил Тоцино-
ски насловена: „Животот во знакот на зборот“ а  беседници беа: Ранко 
Младеноски и Славчо Ковилоски. 

Следеа промоциите од роднокрајните автори Сотир Пирузе и 
Крсте Т. Костески. Кај нас во Библиотеката  на 22 февруари, 2007 беше 
промовиран шестиот по ред роман од Благоја Силјаноски, насловен 
„Стуткани сништа“.  

 

 
 
- Со овој прозен запис тој ја потврдува творечка опсесија за чове-

чките судбини и настаните што го опкружуваат, од поблиското и пода-
лечното минато на родниот крај и пошироко. Силјаноски еден од значај-
ните летописци на традицијата и континуитетот на овој град, рече на 
промоцијата, д-р Васил Тоциновски. Промоцијата на делото се совпа-
дна и со прославата на 55 години постоење на „Современост“ – списа-
нието за култура, литература и уметност од Скопје кое беше организа-
тор на промоцијата. 

На 5 април во Библиотеката беше промовирана книгата „Полемика 
со умот“ од Мирко Томовски. Промотор беше неговиот колега по перо 
Тоде Илиевски.  

Пролетта 2007 година за директор на библиотеката е именуван 
токму тој - Тодор Илијовски. Прва поголема активност од тоа време е од-
бележувањето на 80 роденден на роднокрајниот автор и општественик 
Миле Волканоски. Настанот беше организиран заедно со охридскиот 
Центар за култура. За културната активност и литературно творештво на 
Волканоски беседеа: Иван Иваноски, писател и драмски критичар, Васил 
Зороски, секретар на „Охридско лето“ и Јордан Трца, директор на Завод 
и Музеј – Охрид.  

Фрагменти од творештвото на Миле Волканоски подготвија уче-
ници и наставници од неколку училишта од Охрид, како и Лилјана Мар-
тинова од нашата Библиотека. 

Во јули, Библиотеката организираше несекојдневна промоција на 

Ламбе Мартиноски по потекло од Охрид а живее во Гарфилд недалеку 
од Њујорк. Во Америка речиси две години Мартиноски учествувал во 
помагање на „Македонски глас" единственото списание со кирилско пи-
смо во САД.  

На крајот од истиот месец во Охрид и Струга беше промовирана 
стихозбирката „Соба без ѕидови“ од Ана Илијоска – Богиќ. Таа е родена 
во Охрид, а живее и твори во Белград, Србија. Во соработка со Меди-
теранската академија „Браќа Миладиновци“ од Струга на крајот од 
август 2007 ги промовиравме двете нови поетски книги од Рада Ви-
диновска од Канада – „Жена на брегот од океанот“ и „Харфа“. Про-
мотори беа: академик Никола Кљусев, м-р Разме Кумбароски и То-
де Илиевски. 

Општа е констатацијата дека има далеку помалку творци не само 
домашни туку и странски кои се зафатиле со пишување стихозбирки, 
раскази и романи за деца. Така секоја промоција на книга за деца беше 
и е своевиден празник за младата популација. 

 

 
 
 

На 26 септември, 2008 во Библиотеката ја промовиравме поемата 
за деца: „Жабокот Крече охриѓанецот“ од Елена Карамешноска – Анге-
лоска. Промотор беше Милчо Јованоски. Ова дело нешто подоцна дожи-
веа и аудио верзија, снимена во радио Охрид, а во интерпретација на 
авторката Ангелоска која своевремено била и актерка во театрите во 
Охрид, Прилеп и Штип.      

Во ноември, книгата „Општо христијански култни светци во Маке-
донија” од д-р Михајло Георгиевски ја промовиравме пред охрид-ската 
јавност. Промотори беа проф. д-р Ацо Гировски, декан на Богословски-
от факултет во Скопје и проф. д-р Илија Велев, научен советник во 
Институтот за македонска литература во Скопје. Книгата е во издание на 
„Макавеј“, а во неа е даден научен преглед и опис на педесет култни све-
тци од христијанството кои не се родени во Македонија, но имаат све-
тителски култ и кај нас. 

Една недела подоцна следеше промоцијата на стихозбирката 
„Време привидно“ од Лидија Стефановска од Тетово која живее во Ох-
рид. Промотор беше Зоран Јакимоски.  

На седми декември во улога на промотор, поетот Славе Ѓорѓо 
Димоски ја претстави пред присутната публика новата стихозбирка од 
Тоде Илиевски „Лов на Лебедовото Езеро“. 

Двете установи под ист покрив Центарот за култура и Библио-
теката бевме организатори на промоцијата на комедијата „Бал на сту-
дентите со октоподот – втор дел“ од роднокраецот Миле Волканоски. 
Промотор беше Тоде Илиевски а сценски приказ изведоа ученици од 
ЕМУЦ „Св Наум Охридски“ од Охрид. Настанот се случи на 25 април, 
2009 година.   

На 14 август во Прличевата одаја се одржа промоцијата на книгата 
„Сто македонски раскази – Антологија“ во избор на Христо Петрески. 
Промотори беа Петко Шипинкароски и Тоде Илиевски.  

Во чест на „Св. Климент Охридски“ на 8 декември 2009 година 
во Прличевата одаја беше промовирана „Книга за Венко Марковски“ 
од академик Гане Тодоровски. Промотор беше д-р Виолета Пирузе 
– Тасевска.  

   
        



26 

 

             
 
- Со многу елан, емоции и љубов ние, писателите и уметниците, ќе 

им возвратиме на нашите предци. Миладиновци за нас се срцето, најго-
лемата отворена оаза. Нас стружани најмногу не доликува да патиме и 
мечтаеме за нивната болка, за која Константин велеше – да не зборува 
устата, остави го срцето да пее тоа како што ќе сака“, рече на литератур-
ната средба посветена на 200 годишнината од раѓањето на Димитар Ми-
ладинов, м-р Разме Кумбароски, претседател на Медитеранската ака-
демија „Браќа Миладиновци“ од Струга.  

Во нашата Библиотека беше промовирана и стихозбирката „Сонот 
за љубовта“ од Блага Н. Трендафиловска, а промотори покрај Тоде 
Илиевски беа и Братислав Ташковски и Ирена Смаќоска – Бачиќ.  

На 16 јули го промовиравме првото ДВД под наслов: „Роднокрајни 
автори – Аудио записи“ во кое се содржани 10 интервјуа со наши писа-
тели и поети од Охрид. Есад Бајрам, Видое Видически, Миле Волкано-
ски, Славе Ѓорѓо Димоски, Тоде Илиевски, Зоран Јакимоски, Паско Куз-
ман, Смиле Наумоски - Брсјак, Драган Спасески – Охридски и Коста Фор-
томар. Автор е Милчо Јованоски. 

       Таа 2010 година на 17 септември организравме Книжевен пор-
трет посветен на Ристо Ѓ. Јачев. Пригодна реч одржа Тоде Илиев-
ски. 

Културната установа „Блесок“ и нашата библиотека на 23 септем-
ври организираа промоција на романот „Дваесет и првиот“ од Томислав 
Османли. Претходната година ова дело на Османли ја доби наградата 
„Роман на годината“ на Утрински весник. Книгата ја претстави Јелена 
Лужина а извадоци читаше Лидија Размоска.  

 

 
 
Еден месец подоцна на 25 октомври во Библиотеката беше одржан 

книжевен портрет посветен на новинарот, публицист и писател Јован 
Негриески. Беседник беше м-р Разме Кумбароски, а артистичката извед-
ба од творештвото на Негриески им беше доверена на Веска Јолакоска 
и Ристе Миладинов. Истиот ден беше отворена и изложба по повод 200 
годишнината од раѓањето на Димитрија Миладинов од Хелена Саблиќ – 
Томиќ и Давор Шариќ. Организатор на настаните беше Медитеранската 
академија „Браќа Миладиновци“ од Струга.  

 

   
 

Во 2011 година пред традиционалните „Прличеви беседи“ во про-
сториите на нашата Прличева одаја се одржа промоција на стихозбир-

ката за деца „Занаети и професии“ од Розе Костеска. Инспирацијата за 
сите стихови таа ги пронајде во секојдневниот ангажман, на работното 
место во градинка меѓу децата. Како што рече и на промоцијата поттик 
да се зафати да пишува стихови на оваа тема и дала потребата на едно-
ставен начин во работата со деца да им ги доближи занаетите и профе-
сиите на луѓето.        

По повод 21 март – Светскиот ден на поезијата организиравме 
изложба на книги од академик Матеја Матевски, добитник на „Златниот 
венец“ на Струшките вечери на поезијата за таа 2011 година. Беа читани 
негова авторска поезија и негови преводи на поети од шпанското јазично 
подрачје (Лорка, Неруда, Хименес, Паз)..., а беше претставен и како 
угледен преведувач и составувач на (шпанска, галициска, каталонска по-
езија...) Изложбата ја отвори Тоде Илиевски, а стихови читаше Мари-
нела Јовановиќ.  

Таа,  2011 година, на 11 ноември во библиотеката се одржа Кни-
жевен портрет посветен на поетот и писател Смиле Наумоски – Брсјак. 
За неговото творештво говореше Тоде Илиевски а извадоци од неговите 
дела читаа: Емилија Карафилоска, Катерина Каневчев, Ајсел Доко – 
Реџеп и Климентина Џавероска.  

Две недели подоцна на истото место беше промовиран ДВД  про-
ектот „Роднокрајни автори – аудио записи 2“  од авторот Милчо Јовано-
ски. Носител на проектот беше Елена Долоска а уредник Александра 
Белевска. Проектот беше финансиран од Министерството за култура и 
содржи 10 аудио интервјуа со охридски творци и е логично продолжение 
на истиот таков проект реализиран претходната година. Во ДВД-то 
застапени се: Елена Карамешиноска – Ангелоска, Андрија Дојчиноски, 
Светлана Христова – Јоциќ, Благој Кичеец, Трајан Петровски, Сотир Пи-
рузе, Евда Попоска, Науме Радически, Благоја Силјаноски и Бранко 
Цветковски. Проектот покрај аудио запис содржи и библиографски пода-
тоци за застапените творци, извадоци од нивното творештво и нивни 
фотографии. 

По февруарските чествувања на патронот Прличев во рамките на 
беседите во 2012 година се насочивме кон реализација на годишната 
програма на установата.  

Првиот промотивен настан „Поетски букет“ се случи во пресрет на 
8 Март. Катерина Каневче и Лилјана Мартинова читаа избор стихови од 
жени - автори: Емили Дикинсон, Елезе Ласкер – Шилер, Габриела Мист-
рал, Ана Ахматова, Елисавета Багрјана, Десанка Максимовиќ, Весна Па-
рун и Викторија Теодору.  

По повод Светскиот ден на поезијата, 21 Март, организиравме се-
ќавање посветено на поетесата Вислава Шимборска (1923 – 2012). Бе-
седа за нобеловката одржа Тоде Илиевски, а стихови читаа: Лилјана 
Мартинова и Катерина Каневчева. 

Светскиот ден на литературата за деца 2 Април го одбележавме со 
настан посветен на писателот Боро Ситниковски роден 1933 година во 
селото Горенци, охридско.  

 

 
 
Ситниковски работел како преведувач од српско-хрватски во весни-

кот „Нова Македонија“. Починал во Скопје 1962 година. За време на свој-
от краток живот во 1960 година ја објавил стихозбирката „Летни, летни“ а 
по неговата смрт излегла од печат книгата со басни „Мајмунката заспи-
валка пее“ во издание на „Култура“. Во 1968 година отпечатена е збирка-
та „Чудни занаети“ а во 1972 година издавачката куќа „Мисла“ го издала 
романот во стихови „Гаштарот“. Подоцна „Детска радост“ издала избор 
од неговите дела. Истиот ден во Прличевата одаја беше отворена изло-
жба на книги во спомен на македонскиот писател Ташко Георгиевски.  

Во пресрет на празникот „Св.Кирил и Методиј“ на 23 мај, НУ Биб-
лиотека „Григор Прличев“ организираше  промоција на книгата „Нишани 
што водат кон универзитетот на Свети Климент“ од Никола Бошале. 

За авторот и делото говореше проф. д-р Пере Аслимоски. 
На тема: „Прличевата 1762 лето – симбол на непокорот на Македо-

нецот“ организиравме литературна дебата која предизвика голем инте-
рес во јавноста.  

- Песната „1762 лето“ на најпознатиот македонски преродбеник
Григор Прличев е една од најинтересните македонски песни во кои до 
израз доаѓа способноста на самиот автор, народните искажувања да ги 
преточи во совршени стихови и да создаде песна со особено интересна 
ритмика која го заслужува интересот од повеќе аспекти, истакна проф. 
д-р Димитар Пандев од Филолошкиот факултет „Блаже Конески“ од Ско-
пје, на одржаната завршна активност. Носител на проектот, кој се реали-
зира со финансиска поддршка на министерството за култура, беше Еле-
на Долоска, вработена во Библиотеката. Во неговото осмислување учес-
твуваше и тим од библиотеката, предводен од директорката Александра 
Белевска и Милчо Јованоски, новинар и публицист. 

На организираната дебата одржана во библиотеката на 6 јуни, 
2012 на која учествуваа лингвисти, писатели, теолози, зборуваше и Вла-
до Жура, познат новинар и публицист од Охрид. Жура се осврна на вре-
мето во кое творел и живеел Прличев, на тоа како гледале неговите со-
граѓани на неговото дело и бурните времиња низ кои минувал градот во 
тој период од историјата. 

– „1762 лето“ е велелепна химна, не само против елинизмот, туку и
општо против тиранијата. И ден денес ги восхитува и ги инспирира де-
нешни уметници и е со задоволство слушана и нема изгубено ни најмал 
дел од својата оригиналност од времето во кое настанала, истакна Жу-
ра. 

Отец Никола Христоски од Дебарско – кичевската епархија збору-
ваше за Прличев и песната „1762 лето“ од аспект на црквата, црковниот 
живот и укинувањето на Охридската архиепископија, како и за значење-
то на црквата во тоа време и нејзината сестрана улога меѓу народот. 

Во Прличевата одаја беше поставена и изложба на дела од 
творештвото на Прличев и за Прличев кои ги поседува Библиотеката. Во 
соработка со Архивот на Македонија – Подрачно одделение во Охрид за 
првпат беа обелоденети и копии од документи поврзани со животот на 
Прличев и неговата комуникација со семејството и пријателите. 

Присутните имаа можност да ја слушнат песната „1762 лето“ во 
изведба на ансамблот „Билјана – Јуниор“, а  дебата беше документира-
на како ДВД издание во сопственост на НУ Библиотека „Григор Прли-
чев“. Следната 2013 година со помош на Министерството за култура бе-
ше издаден и зборник на трудови од истата трибина надополнет со уште 
искажувања и фотографии.  

Во Библиотекатa на 18 јули беше промовирана книгата „Пеце 
Наумовски, австралиско-македонскиот карате кид“, од м-р Ицо Најдоски. 

Промотори беа Лазо Поповски, директор на Агенцијата за млади и 
спорт, проф. д-р Александар Туфекџиоски од Факултетот за физичка 
култура и претседател на Федерацијата за училиштен спорт и Бошко 
Трпески, уредник на Спортската редакција на ТВ Сител. На промоцијата 
присуствуваше светскиот карате шампион Пеце Наумоски. 

На 3 септември наша гостинка беше поетесата Ана Дедова од 
Кочани. Лилјана Крежеска член на Литературниот клуб „Григор Прличев“ 
ја промовираше нејзината стихозбирка „Охридски бисери“.  

На средината од октомври нашата Библиотека го започна проектот 
„Слушнете ги најубавите детски бајки“. Тој беше наменет за сите првачи-
ња од Охрид и секоја среда напладне со нив ги откривавме старите, до-
бри детски бајки.  

На 1 ноември во Библиотеката се одржа промоција на книгата „Пи-
сала сам песме сузама“ од Мара Павловиќ. Промотор беше Милчо Јова-
носки. Мара беше член на Здружението на жени „Бисера“ од Охрид а по 
промоцијата, дружбата продолжи во нејзиниот дом.    

 

 
 
Календарски и програмски во 2013 година зад нас останаа само 

„Прличевите беседи“ а неколку денови потоа започнавме со промоции.  
На 11 февруари, во Прличевата одаја беше промовирана првата 

стихозбирка од Маја Мојсoва „Кохезија, колизија на човековата визија“. 
На 7 март, следеше промоцијата на книгата „Чудесна шума“ од Мирко 
Томовски. 

На 23 март во организација на Библиотеката, но во Куќата на Ура-
нија се одржа промоција на третата поетска збирка од Марија Младенов-
ска „Заборавената градина“.  

Промотори беа: Димитар Смилески и Зоран Јакимоски. Нејзината 
поезија ја краси сугестивната моќ на наједноставно и грижливо одбрани 
зборови, заклучија обајцата. Актерот Ивица Цонев читаше стихови, а 
промоцијата со свој настап ја збогати и Градскиот хор при Центарот за 
култура од Охрид.  

Еден месец потоа 23 Април Светскиот ден на книгата и авторското 
право го одбележавме со настанот „Сеќавање на Блаже Конески“ Реч за 
него одржа Тоде Илиевски, а одбрани песни читаше Маринела Јовано-
виќ.  

 
 

На 23 мај во Библиотеката се одржа промоција на книгата „Смиле 
Војданов - револуционер, војвода и прв македонски лобист“ од Танче 
Милошески. Промотор беше Трајан Петровски. 

Во 2013 на 74 годишна возраст, почина ирскиот поет Шејмас Хини. 
Во 1995 година тој ја доби Нобеловата награда за книжевност, а во 2001 
година беше награден со „Златен венец“ на Струшките вечери на поези-
јата. Библиотеката организираше сеќавање на  Хини, кое се одржа на 26 
септември.  

Во Прличевата одаја на 5 ноември беше промовиран романот „Де-
цата на градот“, од авторката Евда Попоска. 

Попоска живее и твори во Струга. Скоро целиот свој работен век го 
поминува во културата. Долго време како библиотекарски работник, а 
потоа и како успешен директор на Домот на културата“ во Струга.  

- Јас сум роднокраен автор пишувам и за Охрид и за Струга, но нај-
многу за Струга, затоа што таму пораснав и таму остарев, рече Попоска. 
За романот „Децата на градот“ пред присутните се осврна охридскиот 
поет Тоде Илиевски истакнувајќи ги посебните белези на творењето на 
авторката со роднокрајни мотиви. 

 

 
 
Нашата Библиотека промотивните активности за 2013 година ги 

заврши со промоцијата на првата стихозбирка на роднокрајниот автор 
Злате Аргил Ситникоски роден во село Горенци. Стихозбирката „Стапал-
ки на минатото“ ја промовираа Петко Шипинкаровски и Тоде Илиевски.  

Првиот настан во Библиотеката за 2014 година по одржаните тра-
диционални „Прличеви беседи“ беше првото издание на манифестација-
та „Охридска поетска китка“. Со свои творби во пресрет на 8 Март – Ме-
ѓународниот празник на жената учествуваа: Елена Ангелоска, Роза Кос-
теска, Наташа Митреска, Марија Младеноска, Маја Мојсова, Вера Попо-
ска и Лидија Стефановска.   

По повод 21 Март, Светски ден на поезијата одржавме средба меѓу 
творците и читателите во знак на сеќавање на мексиканскиот поет Хосе 
Емилио Пачеко. 

Овој светски познат поет почина во јануари, а пред тоа беше во 

Струга на поетскиот фестивал каде му беше врачен „Златниот венец“ на 
СВП за 2013 година.  

Светскиот ден на литературата за деца 2 Април го одбележавме со 
средба на роднокрајниот автор Тоде Илиевски со ученици од основните 
училишта во Охрид.  

Светскиот ден на книгата 23 април во 2014 година нашата библио-
тека го одбележа со книжевен портрет на големиот шпански поет Пабло 
Неруда. Тој меѓу другото е и еден од добитниците на „Златниот венец“ 
на Струшките вечери на поезијата.  

Бевме домаќини и на промоцијата на книгата „Вечна светлина над 
Македонија“ од поетесата Гордана Димовска, која живее во Мелбурн. За 
книгата говореа: Вангелко Лозаноски и Љубица Чифлигароска.  Делови 
од книгата читаа Магдалена Стефаноска и Јана Иваноска од литератур-
ната секција  од ОУ „Кочо Рацин“ од Охрид. 

Димовска е истакната поетеса, есеист, научник, публицист, нови-
нар и просветен работник  на македонски ученици во Мелбурн. На исти-
от настан на 21 мај беше претставена и книгата „Одблесоците на Вел-
гошти и манастирот „Св. Петка“ од Вангелко Лозаноски.  

На 28 мај  ја промовиравме книгата „Сега знам“ од Зоран Пејковски 
од Битола.Промотори беа Панде Манојлов и Петре Димовски.  

Шест месеци по првото претставување во Прличевата одаја љуби-
телите на пишаната реч пак можеа да се дружат со стиховите од поетот 
Злате Аргил Ситникоски дел од стихозбирката „Скинатиот цвет еднаш 
умира“. Делото го промовира Тоде Илиевски, а стихови читаше Ана Га-
шоска.  

Нашата библиотека на 7 јули на свечен начин ја одбележа 100 го-
дишнината од раѓањето на писателот Иван Точко (1914-1973). На кни-
жевното пладне насловено: „Иван Точко како поет“ осврт имаше Тоде 
Илиевски, а одбрани песни читаше Александра Паунческа.  

На 30 јули  беше промовирана стихозбирката „Вдах“ од Борче Па-
нов. Промотор беше Разме Кумбароски.  

Во рамките на активностите за одбележување на значајни лично-
сти од светот на литературата, Библиотеката на 17 ноември организи-
раше сеќавање во чест на Миодраг Павловиќ, добитник на наградата 
„Златен венец“ на Струшките вечери на поезијата во 1970 година. 

 

 
 
Миодраг Павловиќ е роден во Нови Сад. И покрај тоа што завршил 

Медицински факултет во Белград, најголем дел од својот работен век 
поминал во културата. Бил директор на белградското Народно позориш-
те, уредник во издавачката куќа „Просвета“ и член на САНУ. Творечкото 
дело на Павловиќ е богато и разновидно: поезија, проза, драми и пате-

писи, тој е познат автор на антологии и преведувач. Преведуван е на 
многу јазици меѓу кои и на македонски.  

Поетесата Пандора Јовановска – Илиевска родум е од Куманово, а 
долги години живее во Охрид. На 5 декември  спроти големиот празник 
Св. Климент Охридски ја промовиравме нејзината  книга „Златна лира“. 

  

 
 
Промотор и рецензент беше доц. д-р Христо Петрески. Според него, 

најновото тријазично издание пишувано на македонски, англиски и фран-
цуски јазик  претставува успешен спој на хаику песни и хаибуни низ кои се 
проткајуваат мотиви од Охрид кој е непресушен извор за поетска имагина-
ција. Стихови од книгата на Јовановска – Илиевска читаа: Милан Крстески 
на македонски, Јана Арсовска на француски и Маре Бошалева на англиски 
јазик.  Настанот со свој настап го збогати флејтистката Кристина Љушкоска.  

Промотивните активности во НУ Библиотека „Григор Прличев“ во 
2014 година беа заокружени со промоцијата на книгата „Веселба во шума-
та“ од роднокрајниот автор Мирко Томовски. Промоцијата се одржа на 19 
декември.  

Во пресрет на Меѓународниот ден на жената на 6 март, 2015 повтор-
но ја организиравме манифестацијата „Охридска поетска китка“ Настапија 
поетесите: Елена Ангелоска, Даниела Илијоска, Зорица Илијоска, Роза Ко-
стеска, Наташа Митреска, Маја Мојсова и Жаклина Ристоска.  

НУ Библиотека „Григор Прличев“ од Охрид, на 2 Април традицио-
нално го одбележа Светскиот ден на детската литература. Се одржа 
Портрет за животот и делото на творецот на книги за деца Маринко Мит-
ков. Писателот е роден 1941 година, а починал 2012 година. 

– Според мене, Митков има големо значење во македонската 
литература за деца. Вистинска штета е што овој поет и писател за деца 
не го познаваат многумина, а неговите дела треба да се најдат дури и во 
првите редови на антологиите за детска литература, кои се подготву-
ваат, рече поетот и писател Тоде Илиевски. Реч имаше и директорката 
на библиотеката Александра Белевска. Одбрани стихови  читаа Лилјана 
Мартинова и Мариче Боздоганова. 

По повод 23 Април – Меѓународниот ден на книгата и авторското 
право организиравме настан сврзан со животот и делото на современи-
от руски писател Андреј Вознесенски. И тој е еден од добитниците на 
престижниот „Златен венец“ на СВП. Беседа за поетот одржа Тоде Или-
евски, а стихови  од Вознесенски читаа Лилјана Мартинова и Мариче 
Боздоганова.  

 

 
 
Во таа, 2015 година на 24 април одржавме и Вечер на современиот 

македонски афоризам. Учествуваа: Јане Атанасов. Миле Ѓорѓиоски, Ма-
рјан Анѓеловски, Витомир Долински и Миро Георгиески.  

Во Библиотеката на 3 јуни беше промовирана книгата „Бруклин“ од 
Дамјана Видическа. Романот беше издаден во рамките на проектот „Ба-
рајќи го она што е мое“ поддржан од Општина Охрид. Видическа е автор 
на книгите „Мојата фамилија“ од 2009 година и „Седумте желби“ издаде-
на 2011 година. Таа е член на ДПМ од 2018 година.  

На 7 декември, 2015 година  во НУ Библиотека “Григор Прличев“ – 
Охрид се одржа поетско читање во чест на Свети Климент Охридски. 
Одбрани песни од македонски поети читаше актерот Ивица Цонев од 
Народниот театар во Охрид 

Во пресрет на „Прличевите беседи“ 2016  беше промовирана збир-
ката раскази „Судбини“ од Мирко Томовски. Во истиот термин беше по-
ставена и изложба на ликовни творби од неговата внука Ана Томовска. 
Промотор на расказите беше Тоде Илиески а презентер Сара Паунко-
ска.   

 

 
 
Книгата содржи 14 раскази. Тоа се животни приказни на луѓе, а ав-

торот само ги запишал автентично, како што говорат луѓето. Нема по-
правки на литературен јазик. 

На 17 февруари ја промовиравме книгата раскази „Потоци. Стапки“ 
од роднокрајната писателката Маја Мојсова. Промотор беше охридскиот 
поет, писател и литературен критичар Смиле Наумоски – Брсјак. Според 
него, „енергијата произлегува од желбата и потребата нешто да се со-
општи и сподели со јавноста, каде што е движечката сила на творечкиот 
порив за создавање во моментот на инспирацијата на авторката“. Изва-
доци од книгата читаше Александра Алексијевска. Книгата е објавена во 
2015 година од Здружението за наука и култура „НОВА“ од Битола и е 
наградена со прва награда „Гравитација 2015“, во категоријата – книги со 
раскази. 

Книгата „Зошто кучињата напаѓаат деца“ од познатиот дресер Еф-

то Стојаноски чија промоција се одржа на 23 февруари предизвика посе-
бен интерес. Ова интересно четиво кое содржи низа стручни еле-менти 
го промовираше Тоде Илиевски. 

„Охридската поетска китка“ во пресрет на Денот на жената донесе 
грст стихови кои ги читаа поетеси од Охрид. На настанот учествуваа: Ве-
ра Попоска, Елена Ангелоска, Марија Младеноска, Мерсиха Исмајло-
ска, Наташа Митреска, Розе Костеска, Зорица Илијоска и Маја Мојсова.  

На 22 април го промовиравме романот за деца и млади „Новиот 
ден“ од авторот Смиле Наумоски – Брсјак. 

 

 
 
За романот говореа д-р Мерсиха Исмајлоска и писателот Стојан 

Тарапуза. По промоцијата, библиотеката на младата Назмије Денкоски 
за нејзиниот вложен труд и професионалните заложби во изработка на 
новата веб страна на нашата библиотека ѝ даде посебна благодарница. 

На 10 јуни беше промовирана едицијата „Врвови на светската 
филозофија, историја и психологија со психоанализа“. Промотор на оваа 
едиција која содржи 30 наслови од потврдени автори во современата 

светска наука беше проф. д-р Виолета Ачковска, која направи детална 
анализа за значењето на делата од оваа едиција од историски аспект. 

 

 
 

Осврт за значењето на издадените капитални едиции во работата 
на библиотеката направи директорката на библиотеката Александра Бе-
левска. Познато е дека овој проект е само сегмент од серијата издавачки 
проекти, реализирани од Владата односно од Министерството за култу-
ра. Дел од грандиозниот издавачки потфат се:  „Македонска книжевност 
во 135 тома“, „Нобеловци“ – 106 тома, „Ѕвезди на светската книжевност“ 
– 650 тома, „Македонски искушенија” – 22 тома, „1000 учебници што се 
користат на најреномираните универзитети во светот“ и други. 

На настанот беше потенцирано дека покрај тоа што ја остварува 
позајмната дејност, со одлука од Владата од 2015 година нашата Биб-
лиотеката започна да врши продажба на дела од капиталните едиции: 
„Ѕвезди на светската книжевност“, „Врвови на светската филозофија, 
историја и психологија со психоанализа“, дел од едицијата „Македонски 
искушенија”, како и изданија од едициите: „130 тома македонска книжев-
ност” и „130 тома македонска книжевност на англиски јазик“. 

На 4 август во Прличевата одаја, Милчо Јованоски и Тоде Илиев-
ски беа промотори на книгата за деца „За добрите дечиња трилогија со 
смејологија“ од авторката Елена Карамешиноска – Ангелоска.  

Истиот месец беше промовирана книгата „Македонија – не те забо-
раваме“ од авторот Иван Трпоски. Тој е роднокраен автор кој живее и 
твори во Сиднеј – Австралија. Од 1979 година член е на Литературното 
друштво „Григор Прличев“ од Сиднеј, како и член во издавачкиот одбор 
на списанието „Повод“ и долгогодишен библиотекар и архивар во биб-
лиотеката „Григор Прличев“ – прва од таков вид надвор од Македонија. 

Член е на Друштвото на писатели на Македонија од 1988 и член е 
на Друштвото на новинари на Македонија од 1995 год. Автор е на повеќе 
книги, иницијатор е за организирање на многу манифестации и актив-
ности на нашинците во Австралија. 

За својата работа и општествена дејност има добиено повеќе на-
гради и признанија. Тоа лето во Охрид, Иван Трпоски од страна на прет-
седателот на РМ Ѓорѓе Иванов беше одликуван со медал за  заслуги за 
Македонија. Иван медалот го доби за исклучителната посветеност и 
ангажираност во своето работење со што дал значаен придонес за афи-
рмација на Република Македонија во Австралија  и за унапредување на 
пријателските односи и соработката меѓу татковината и втората татко-
вина во која живее близу пет децении. Промотор на „Македонија – не те 
забораваме“ беше Милчо Јованоски а извадоци од книгата читаше Вио-
лета Сековска.  

На 10 ноември, 2016 во НУ Библиотека „Григор Прличев“ – Охрид 
беше промовиран проектот „Звучна библиотека“ –  наменет за лица со 
оштетен вид. 

Овој проект библиотеката во континуитет го работеше од 2014 до 
2016 година. Преку него девет книги комплетно се пренесени во аудио 
форма и тие на тој начин се достапни за лицата со оштетен вид, но и за 
сите луѓе кои сакаат да ги слушнат. Тоа се следните наслови: „Време на 
црвените рози“ од Видое Видически, „Пиреј“ од Петре М. Андреевски, 
„Пасквелија“ од Живко Чинго, „Големи и мали“ од Бошко Смаќоски, 
„Прличев горд самјак“ Коста Фортомар, „Црно семе“ Ташко Георгиевски, 
„Гоце Делчев“ од Ванчо Николески, „Автобиографијата“ од Григор Прли-
чев и  „Крпен живот“ од Стале Попов. На промоцијата библиотеката му 
подари примероци од сите аудио книги на Здружението на слепи лица 
од Охрид. Проектот беше финансиран од Министерство за култура. 

На 24 ноември, истата година во Библиотеката гостуваше писа-
телката Ангелина Маркус. Заедно со Тоде Илиевски ја промовираа неј-
зината најнова книга со наслов: „Македонски раритети - раритетни Маке-
донци“.  

Следната 2017 година на 4 август го промовиравме романот „Доил-
ката“ од Лилјана Пандева - добитник на наградата „Стале Попов“ на 
ДПМ за најдобро прозно остварување во 2016 година. Воведна реч има-
ше Славе Ѓорѓо Димоски, а промотор беше проф. д-р Кристина Николов-
ска.  

 

 
 
Со романот „Доилката“, кој слободно може да се нарече химна на 

љубовта и страста, Пандева веќе е во врвот на македонското раскажу-
вачко мајсторство, рече во таа пригода д-р Николовска.  

Нашата Библиотека и Здружението „Базилика“ од Мешеишта на 15 
август во Галеријата на НУ Центар за култура „Григор Прличев“ органи-
зираа промоција на книгата „Коста С. Шахов - Публицистика“ од  Томе 
Груевски.  

Книгата беше подготвена по повод 155 годишнината од раѓањето и 
100 годишнината од смртта на Константин (Коста) Стефанов Шахов 
(1862 – 1917 – 2017). Коста С. Шахов се смета за основоположник на ма-
кедонската журналистика. Според авторот, д-р Груевски Коста Шахов од 
Охрид е една подзаборавена, но многу значајна личност од македонска-
та национална историја. Шахов се појавува како сопственик или како 
главен и одговорен уредник на 11 весници. Тој бил соборец со највидни-
те револуционери и дејци на Внатрешната македонска револуционерна 
организација: со Гоце Делчев, Даме Груев, Петар Поп Арсов, Ѓорче Пет-
ров. Во Бугарија не е признат а кај нас заборавен, рече на промоцијата 
д-р Груевски. Промотори на книгата беа д-р Зоран Костов и д-р Марко 
Китески.  

НУ Библиотека „Григор Прличев“ – Охрид на 12 октомври организи-
раше промоција на книгата „Масонски степени“ и изложба на масонски 
книги од авторот проф. д-р Миле Миќуновиќ. Промотор беше м-р Милчо 
Јованоски. 

 

 
 
На 9 декември се одржи промоцијата на книгата првенец на охри-

ѓанката Вера Митеска „Охридската фамилија Мишеви“. Книгата е збир 
од раскази и анегдоти кои авторката ги има собрано во текот на послед-
ните 15 години за фамилијата Мишеви и ним сродни фамилии. Збирката 

открива детали за тоа како изгледал животот во Охрид кон крајот на ХIX  
и почетокот на XX век.  

 

  
 
Во предговорот на книгата Митеска вели: - Запишувањето е спас 

од заборавот. Рецензент на книгата е професор д-р Димитар Пандев. 
НУ Библиотека „Григор Прличев“ – Охрид на 22 декември, 2017 

организираше промоција на збирките поезија „Задачите се зададени“ и 
„Официјални документи за нас“ од Зоран Јакимоски. За книгите  збору-
ваше Славе Ѓорѓо Димоски. 

Следната година на 15 јануари ја одбележавме 150 годишнината 
од раѓањето на охридскиот поет и раскажувач Ефтим Спространов. 
Настанот беше дел од Републичката програма за одбележување на зна-
чајни датуми и личности од македонската историја и култура и во него 
партиципираше и Општина Охрид. За творештвото на Спространов го-
вореше Милчо Јованоски, новинар и публицист. 

 

   
 

Во рамките на своите активности Библиотеката на 25 јануари, 2018 
година за своите најмлади корисници ја организира промоцијата на 
книгата „Јатките на загатките“ од Тоде Илиевски. 

 

 
 

На 22 февруари одбележавме 30 години од смртта на роднокрај-
ниот автор Ристо Јованоски. За неговиот живот и дело говореа неговите 
современици Смиле Наумоски и Тоде Илиевски. 

Светскиот ден на поезијата 23 Март го одбележавме со поетско 

читање на кое учествуваа роднокрајни авторки. 
 

 
 

Во библиотеката на 27 март беше одбележана 158 годишнината 
откако Григор Прличев го добил „Ловоровиот венец” на конкурсот во Ати-
на.  

Есејот „Мечта на еден старец“ го прочитаа роднокрајната писате-
лка Маја Мојсова и Симон Јаковлев, ученик во средното училиште „Св. 
Климент Охридски“, а песната „О, кај си мила славеј птичка“ ја прочита 
Тоде Илиевски. Песната предизвика внимание и восхит кај посетители-
те. Охридските творци Љупчо Милкоски и Трифун Ѓоргиески прочитаа 
стихови за Прличев, а Мирко Томовски и Смиле Наумоски зборуваа за 
творештвото на Прличев 

Во чест на 2 Април Светскиот ден на литературата за деца беше 
промовирана книгата со брзозборки „Збороигри2“ од Славе Ѓорѓо Димо-
ски. 

 
 

 За книгата зборуваше Мите Стефоски, а стихови интерпретираа 
Маја Мојсова и Марина Димовска. 

На 8 мај една година по нејзиното физичко заминување на посебен 
настан беше претставено дел од творештвото на Елена Карамешино-
ска - Ангелоска. Таа е роднокрајна авторка која зад себе остави, покрај 
другото и три наслови наменети за најмладите читатели. Тие се нејзин 
придонес  во рамките на македонската литература за деца и млади.  

На присутните им беа поделени книги од нејзиното творештво, 
подарок од нејзиното семејство.  

На 26 јуни се одржа промоција на книгата „Разбој во времето“ од 
Мирко Томовски. Промотори беа Тоде Илиевски и Зоран Јакимоски. Инт-
ерпретатор: Марина Икономова-Шокева. 

Во организација на нашата Библиотека на 14 септември беше про-
мовиран  романот „Бел демон“ од Славко Илоски од Струга. 

 

 
 
Според промоторот – писателот Тоде Илиевски, се работи за успе-

шна  дебитантска објава на Илоски од жанрот – хорор, ретко застапен на 
овие простори. Романот „Бел демон“ е приказна за темната страна на 
животот и за лавиринтот од кој тешко се излегува, рече авторот на про-
моцијата.  

Во нашата Прличевата одаја на 14 ноември беше промовирана 
првата стихозбирка на Кристина Т. Рудеска „Трагач низ времето“. За кни-
гата и творечкиот ангажман на Рудеска говореше поетот и хуманист 
Љупчо Милковски.  

 

 
 
Кристина Трајкоска - Рудеска е Македонка родена во Брчко - БиХ 

во 1983г. Во 1991 почнува војната во Босна кога Кристина со нејзините 
три сестри и мајка ѝ успеваат да се спасат и да побегнат во Македонија 
оставајќи го татко им да се бори за земјата во која живееја. После седум 

месеци татко ѝ успева да побегне и да се врати кај семејството. При-
стигнуваќи во Македонија знаат дека немаат ништо од сето тоа претход-
но што го имале, ниту куќа за живеење, но мислата дека се далеку од 
војната им давала мир во долгите бессони ноќи кои следеле после тоа. 

На 21 ноември беше промовирана книгата „Свети Архангел Ми-
хаил“ од академик Миле Миќуновиќ.  

 

 
 
Во оваа 98 книга академик Миќуновиќ на над 700 страници ги 

изнесува истражувањата на терен на 64 црковните храмови во Македо-
нија што се посветени на Свети Архангел Михаил по азбучен ред без да 
го опишува во детали нивниот фрескоживопис, бидејќи како што вели: 
читателот може да користи соодветна литература од компетентни авто-
ри – пред сѐ историчари на уметност. 

Во рамките на општинската прослава за одбележувањето на денот 
на Св. Климент Охридски – Патронот и заштитникот на Охрид во НУ 
Библиотека „Григор Прличев“ од Охрид на 8 декември, 2018 година на 
свечен начин беше отворена изложбата под наслов: „Св. Климент Охри-
дски во македонската книжевна и научната мисла во Македонија“. Во 
Прличевата одаја беа изложени педесетина ретки наслови – изданија 
кои одблиску зборуваат за и околу животот и делото на Св. Климент и 
неговата мисија и создавањето на првиот универзитет на Балканот. М-р 
Милчо Јованоски,  говореше за култот на Св Климент и неговиот живот. 

Стихови посветени на Св. Климент од македонски автори презен-
тираше Бети Лазеска-Симоноска. Во рамките на настанот беа  доделени 
и наградите од литературниот конкурс по повод Месецот на книгата во 
организација на библиотеката. Наградите на најдобрите авторки на 
поетска и прозна творба: Дафина Дејкоска од ОУ „Св. Климент Охрид-
ски“ и Софија Алачкоска од ОУ „Кочо Рацин“ им ги врачи членот на жи-
рито Весна Симоноска. На настанот присуствуваше и градоначалникот 
на Охрид д-р Јован Стојаноски. 

Со пригоден настан на 18 март, 2019 година, свечено поетот Славе 
Ѓорѓо Димоски одбележа  60 години  живот  и 40 години од излегувањето 
на првата книга „Гравири“. Издавач на репринт изданието „Гравири – 40 
години отпосле“ е ПНВ Публикации од Скопје. Тоа е проследено со нови 
критички согледувања од Венко Андоновски и Димитар Пандев. 

 

 
 

Беседник на настанот во Библиотеката беше проф. д-р Димитар 
Пандев. Стихови од творештвото на славеникот Димоски читаа: Марина 
Димовска и Јован Цветкоски.  

На 18 март НУ Библиотека „Григор Прличев“ заедно со Општина 
Охрид ја одбележаа и 185 годишнината од раѓањето и 110 години од 
смртта на Кузман Шапкарев.  

Факти за животот и делото на Шапкарев сподели Татјана Дурнева, 
професор по македонски јазик и книжевност а на тема: „Журналистичка-
та и публицистичка дејност на Кузман Шапкарев“ беседеше д-р Томе 
Груевски. Извадоци од богатото творештво на Шапкарев  читаа ученици-
те: Елена Кецкароска и Петар Лекоски. 

 

     
 

По повод Светскиот ден на поезијата 21 Март, Библиотеката, ФОН 
и кафетеријата „Аквариус“ ја спроведоа манифестацијата „Напиши стих, 
купи кафе“ која наиде на огромен интерес кај охриѓани и стружани, но и  
меѓу студентите од ФОН. Жирито од стотината творби одбра три. Награ-
дени беа:  Марина Икономова – Шокева, Лидија Стефановска и  Доника 
Елмази. Наградите ги врачи професор Габриела Неделкоска од ФОН. 

На 11 април се одржа промоцијата стихозбирката „Горски гротески“ 
од Григор Костески. 

 

 
 
Книгата содржи поезија создавана во текот на повеќе децениското 

уметничко творештво на авторот кој се занимава уште и со архитектура, 
сликарство и копаничарство. За книгата и за авторот зборуваше писате-
лот Тоде Илиевски. 

По повод 23 Април Светскиот ден на книгата во охридската биб-
лиотека се одржа пригодна свеченост со богата и интересна програма. 
Беа прочитани пораките на Одре Азуле, генералниот директорка на 

УНЕСКО, а потоа и македонската порака напишана од познатиот режи-
сер, писател и фотограф Милчо Манчевски.  

Присутните проследија презентација на вработените од Одделот 
за издавање и позајмување на книги при библиотеката под наслов: Што 
најмногу читаат охриѓани? а беше објавена и топ листата на најбараните 
и начитани домашни и светски автори и дела. Топ листата на најчитате-
ли за 2018  изгледа вака: Шампион во читање е Беба Стојаноска со 167 
книги. По неа следи Билјана Стојановска со 129 прочитани книги и трета 
најредовна читателка е Александра Манева со 94 прочитани книги во 
една година. 

 

 
 

Во Прличевата одаја беа претставени дел од 30 изданија од едно-
годишната продукција на книги чиј издавач е Библиотеката во Охрид, 
заедно со книгите на роднокрајните автори, родени во април. Настанот 
беше искористен библиотеката да донира книги на 10 библиотеки во 
рамките на основните училишта во Охрид и Дебрца а се добиени по пат 
на годинашната акција: „Подари – размени книга“ спроведена во сора-
ботка со студентите од факултетот за странски јазици од ФОН. Сите чи-
татели кои тој ден дојдоа на пултот за изнајмување добија и подарок – 
се разбира книга. 

Целта на библиотеката е на речиси секој настан да има по некој 
млад и успешен музичар од ОМУ „Методи Патче“. Заедно во проектот 
„Вие нам музика – ние вам книга“ присутните на празникот на книгата се 
дружеа со две исклучително талентирани ученички од музичкото. Флеј-
тистките: Ива Чанова и Ана Матеска.  

На 6 мај  беше промовирана книгата „Збунки“ од Ана Цветаноска. 
„Збунки“ е збирка за деца која содржи 12 пиеси. Авторката Цветаноска  
низ хумористичен тон создала современи пиеси за деца во кои се прика-
жани секојдневните згоди и незгоди на денешните луѓе. Секоја од пиеси-
те е реалистична слика и сцена од детството на секое дете. Промотор 
беше  Билјана Трајкоска. 

 

 
 

Две пиеси присутната публика во библиотеката имаше можност да 
слушне и на чинот на промоцијата во изведба на актерките: Христина 
Цветаноска, Сара Анастасиевска, Сандра Стефановска и вљубеникот во 
актерската игра Денис Мехмедовиќ. 

Во пресрет на 24 Мај – Денот на сесловенските просветители Св. 
Кирил и Методиј во охридската библиотека беше отворена изложба на 
литература посветена на животот и делото на просветителите. Во сора-
ботка со Средното економско училиште „Св Кирил и Методиј“ од Охрид 
кое го слави патронот во присуство на ученици од училиштето професо-
рката по македонски јазик  од истото училиште Марија Симјаноска  одр-
жа предавање посветено на мисијата на солунските браќа и нивното 
значење за нас и за целиот словенски свет. 

Ученичката Ивана Ническа прочита дел од словата посветени на 
браќата Кирил и Методиј. Професор д-р Павле Митрески се наврати на 
сопствените истражувања во Далмација во околината на Цавтат, а де-
лови од неговиот истражувачки труд посветен на 1000 годишнината од 
Моравската мисија презентираше Христина Трпеска, вработена во биб-
лиотеката. 

На 29 мај беше промовирана новата книга поезија од Смиле Нау-

моски Брсјак „ЦВЕТОТ–психосеанса“ Промотор беше Мерсиха Исмајло-
ска, а стихови читаше Александра Алексијевска.  

 

 
 

Книгата е илустрирана со слики во боја кои се хармонизирани со 
поезијата. „Цветот - психосеанса - неколку спомени од претходниот жи-
вот“ започнува со филозофско - поетски текст како вовед, содржи пет по-
етични раскази, 25 песни, осврт, био-библиографија и завршен дел на 
задната корица. 

Третата стихозбирка од авторот Ило Кафеџиоски – Кафе „Созве-
здие низ магичниот круг“ беше промовирана на 31 јули. Промоторите 
Ванѓелко Лозановски и Љубица Чифлигароска, секој одделно на при-
сутните на промоцијата им ги пренесоа нивните лични импресии од 
песните срочени од Кафеџиоски – Кафе. Тој е автор на стихозбирките: 
„Во кругот“ и „По кругот“. Во средината на осумдесеттите Кафеџиоски 
бил иницијатор за формирање на литературниот клуб „Сердарот“ и бил 
негов прв претседател. 

 



57 

 

 
 

На 19 август 2019 ја промовиравме книгата „Македонците во све-
тот“ од Славе Николовски – Катин.  

 

 
 
Во поздравната реч директорката на библиотеката Гордана Змеј-

ковска рече: -Покрај 58-те публикации, Катин е автор и на повеќе од 150 
научни трудови од различни области и на над 3.000 новинарски и други 
текстови објавени во земјава и во светот. Тие, главно, се однесуваат на 
Македонија, иселеништвото, религијата, културата, македонскиот јазик и 
литература. Промотори беа Свето Стефановски и Милчо Јованоски. 

 На 18 октомври во библио-
теката се одржа средба со писате-
лката и хуманист Вера М. Самарја-
нин од Битола. Модераторот Мир-
ко Томовски ги промовира нејзи-
ните најнови книги: „Без спокој“ и 
„Неспокој“, а извадоци од книгите 
читаше Маја Мојсова. Вера и овој 
пат ни донираше книги од двете 
најнови изданија, а им подари и на 

сите присутни на промоцијата. Настанот со своето присуство го збо-
гатија ученици од VIII одделение од ОУ „Григор Прличев“ од Охрид, како 
и младата Ѕвездана Дуцкиновиќ од ОМУ „Методи Патче“ од Охрид која 
на гитара изведе две композиции. 

Во присуство на голем број пријатели, соработници и сограѓани 
проф. д-р Гоце Џуклески, познат македонски хармоникаш и композитор 
на 25 октомври ја промовираше книгата „Македонска разгледница“ Се 
работи за книга која содржи 31 мелографски записи на исто толку ора чиј 
автор е Џуклески. Промотор на „Македонска разгледница“ беше компо-
зиторот и хармоникаш Сашо Ливрински, негов колега по музиката. 

 

 
 

Учениците од Средното економско училиште „Св Кирил и Методиј“ 
Ивана Ническа и Роберто Неделкоски прочитаа извадоци од биогра-
фијата и од рецензиите на етномузикологот и музикологот Кирил Тоде-
ски и Марко Колоски. 

Библиотеката и оваа година организираше свеченост посветена на 
патронот на Охрид - Св. Климент Охридски, која започна со пригодна реч 
на проф. Татјана Дурнева. 

 

 



59 

 

Беше поставена фото презентација: „Св. Климент Охридски и Ох-
рид“ и изложба на книги посветени на словенската писменост: „Од Све-
тите браќа Кирил и Методиј до Св. Климент и Св. Наум Охридски“. Во 
рамките на осмодекемвриската свеченост беше промовирана трилоги-
јата за Охрид (книги со фотографии од градот од минатото до денес) со 
осврт на последната: „Охрид, враќање во минатото“ од Академик Миле 
Миќуновиќ. 

Спроти големиот празник на градот Св. Климент Охридски – Пат-
ронот на Охрид д-р Томислав Тунтев на директорката на НУ Библиотека 
„Григор Прличев“ Гордана Змејковска и подари авторски примероци од 
неговите стручни книги од областа на воздухопловството. Тунтев, при-
годно на библиотеката ѝ подари и два примероци од неговата книга 
„Светиот завет“ посветена на Охрид, промовирана уште во 2013 а на по-
лиците на библиотеката се најде дури шест години подоцна, благодаре-
ние на неговиот сенс дека библиотеката треба да ја има во Роднокрај-
ното одделение. 

 
 
Своевремено на промоцијата рецензентите на романот, Владо Жу-

ра, Милчо Јованоски, Стојан Савески и Горан Михајловски во своите 
излагања имаа еден заеднички именител, а тоа е дека секој охриѓанец 
мора да го прочита и препрочита „Светиот завет“ од Томислав Тунтев 
бидејќи ова дело е како библија за Охрид. 

На 13 декември во Прличевата одаја во организација на НУ Библи-
отека „Григор Прличев“ и  Организацијата на жени од Битола се одржа 
кафе дружење со проф. д-р Методи Чепреганов на тема: „Стресот ден-
ес“.  

За НУ Библиотека „Григор Прличев“ – Охрид 2019 година беше 
една од најплодните и најуспешните во поглед на програмските актив-
ности, промоциите, соработките и отвореноста кон читателите и посети-
телите со близу 80 настани.   

Во следната 2020 година, влеговме уште поамбициозно, но корона 
пандемијата измени сѐ. Библиотеката и во новите услови со низа здрав-
ствени протоколи ги одбележа и овие годишнини: 190 години од раѓа-
њето на Григор Прличев и 160 години од издавањето на поемата „Сер-
дарот“, 40 години од смртта на писателот Ванчо Николески, 85 години од 
раѓањето на Живко Чинго и 165 годишнината од раѓањето на публи-
цистот Темко Попов. 

Од 2 март, 2020 неколку дена пред прогласувањето на пандемијата 
со Ковид - 19 НУ-Библиотеката „Григор Прличев“, Охрид го започна 
автоматизираното зајмување на граѓата со програмската поддршка 
COBISS, COBISS/OPAC која обезбедува информација за достапност на 
поединечен примерок (дали е граѓата слободна или позајмена, рокот на 
враќање). 

По неколку месечната принудна пауза и затворање на библиотека-
та поради короната од 6 јули, летните Ковид времиња донесоа зголе-
мена посетеност од страна на читателите. Невообичаено за библиотеки-
те, кај нас се чекаше ред за позајмување книги како да сте пред шал-
терите на некоја банка, пошта или друга институција. 

 

 
 
Библиотеката ги спроведуваше сите здравствени и превентивни 

протоколи и работните простории се дезинфицираа а вратените книги се 
третираа под посебен протокол. 

Во чест на 8 Декември Денот на Св. Климент Охридски – Патронот 
на Охрид во НУ Библиотека „Григор Прличев“ им беа врачени благодар-
ници на најредовните читатели за 2020 година. 

Според евиденцијата од Одделот за издавање во категоријата де-

ца и млади ласкавата титула  Најчитател  ѝ  припадна на Ања Стефано-
ска. 

 
 
Охриѓанката Десанка Коцарева – Беба е пензионерка и ја прогла-

сивме за најредовен и најчитател во одделението за возрасни. Таа вели 
дека без книга не може и дека чита од како знае за себе. Можеби патот 
од нејзиното родно Берово до Охрид може да се покрие со книги кои таа 
досега ги прочитала.  

За 8 Март, 2021  наместо букет цвеќе – рецитиравме песни во чест 
на Денот на жената. Во тоа онлајн ни помогнаа младите поети и актери: 
Филип Димкоски, Јован Цветкоски и Симон Јаковлев. И за време на пан-
демијата се снаоѓавме ја користевме нашата веб страница и социјал-
ните мрежи.  

Поезија е именка од женски род. Затоа ние од НУ Библиотека „Гри-
гор Прличев“ на 21 Март - Светскиот ден на поезијата се определивме 
овој празник да го честитаме со песни од три поетеси од различни гене-

рации кои живеат и творат во Охрид. На нашата покана за соработка 
најљубезно се одзваа: Марина Икономова - Шокева, Кристина Т, Руде-
ска и Дамјана Видическа. Тие истовремено ни одговорија и на вечното 
прашање: Има ли формула како се станува поет – поетеса? 

На 21 јуни на платото пред споменикот на големиот преродбеник 
Григор Прличев  во близина на НУ Библиотека што го носи неговото име 
се одржа промоција  на  првата книга од м-р Златко Попоски од Охрид, 
насловена „Откровение Захариево“. 

 

          
                                                             

Авторот Попоски во својата книга преку главниот измислен лик За-
харије, укажува на вистините што Бог им ги открива на луѓето за себе, за 
светот, за човекот, за смислата на своето постоење и за спасението.  

Промотор на книгата беше Академик д-р Миле Миќуновиќ, а изва-
доци читаше Мила Коруноска. 

 

 
 
Во организација на Национална установа Библиотека „Григор 

Прличев“ на 4 август беше промовиран првиот роман на Лилјана Зашова 
„Солзите на сестра ми“. Промотори беа д-р Сашко Насев и м-р Милчо 
Јованоски, извадоци од книгата читаше актерката Славица Спасова а во 
музичкиот дел настапи  младата музичка надеж Христијана Матеска – 

хармоника од Охрид. Настанот во изложбениот салон на Центарот за 
култура го отвори директорката на Библиотеката Гордана Змејковска, а 
обраќање до присутните имаше и авторката Зашова. 

 

 
 
Во пресрет на големиот празник Св. Климент Охридски од 8 Декем-

ври, 2021 година одделението за зајмување книги и друг библиотечен 
материјал функционира во адаптиран простор кој е во владение на уста-
новата. 

На 8 март, 2022 година  во рамките на посетата на установите од 
културата во Охрид, министерката за култура Бисера Костадиновска – 
Стојчевска ја посети и нашата Библиотека.  

 

  
 

Во разговор со директорот м-р Милчо Јованоски министерката 
Костадиновска - Стојчевска го изрази задоволството од функционирање-
то на Библиотеката „Григор Прличев“. Таа беше информирана за теков-
ната работа на библиотеката, плановите и проектите кои се зацртани за 
2022 година.   

Од 20 април ние сме Библиотека од отворен тип. Првите читатели 
кои влегоа во просторот беа воодушевени од амбиентот и начинот на кој 
е уредена библиотеката. Тие можеа да одбираат книги од полиците и да 
побараат помош од библиотекарите. На првиот ден од отворањето на 
библиотеката во посета ни беа Оливера Ливриниќ – Раководител на 
Секторот за заштита на културното наследство при Министерството за 
култура во чии рамки е и Одделението за библиотечна дејност, надлеж-
но и за нашата установа, како и Татјана Краљевска – Лазарова, Генера-
лен секретар на Националната комисија за УНЕСКО. Од истиот ден фун-
кционираат читалната во одделот за издавање и читалната за дневен 
печат и периодика.  

 

   
 

Во чест на светскиот ден на книгата и авторското право НУ Биб-
лиотека  „Григор Прличев“ - Охрид  ги прогласи своите најредовни чита-
тели за 2021 година. Охридскиот највозрасен читател има деведесет 
годи-ни, а најмладиот симболично зачленет, ниту една полна година 

Читател на годината – возрасни: Љубомир Групчев (150 прочитани 
книги), Златка Петрушева (132 прочитани книги), Љупчо Петан (128 про-
читани книги) 

Читател на годината - деца: Стефан Трајчески (60 прочитани книги) 
Анастас Секулоски (52 прочитани книги) Михаела Стефаноска (45 прочи-
тани книги) 

Најмал читател е Павел Ристески (21.06.2021) Највозрасен читател 
е Благородна Тасевска – активен член (09.05.1932). 

Сите добија благодарници и книги на подарок за да можат да про-
должат да уживаат во светот на книгата.  Воедно беа прогласени и нај-
читаните книги од македонски и странски автори - за возрасни и за деца.  

 

 
 

На околу триесетина наши сограѓани за донираните книги во изми-
натиот период им се оддолживме со благодарници кои им беа врачени 
во рамките на настанот. 

Во чест на празникот на книгата беа прочитани пораките од г-ѓа 
Одре Азуле, генерален директор на УНЕСКО и од проф. д-р Анастасија 
Ѓурчинова, која ја напиша македонската порака. 

На свечен начин и со пригодна програма го одбележавме 5 Мај–
Денот на македонскиот јазик. Членовите на Културолошката иницијати-
ва „5 до 12“ од Охрид: Јован Цветковски, Анастасија Стојановска и Мила 
Коруновска читаа сопствена поезија и песни од познати македонски ав-
тори. 

Пејачката група и оркестарот при КУД „Ѓердан од бисери“ од Ох-
рид под уметничко раководство на Татјана Узуноска – Тренеска изведоа 
перформанс во живо во стилот на „Бушава азбука“. Во аудио форма 
присутните го слушнаа  сеќавањето на проф. д-р Људмил Спасов за вте-
мелувачот на нашиот македонски јазик, големиот Блаже Конески. На на-
станот по покана од Библиотеката присуствуваа наставници по македон-
ски јазик од основните и средните училишта во Охрид и роднокрајни пи-
сатели. 

На 4 јуни беше промовирана книгата „Љубов“ од група автори изда-
дена од Националната установа Библиотека „Григор Прличев“ од Охрид, 
поддржана од МаБиХ Македонија и Вера М Самарјанин. 

 

 
 

Во летниот период вообичаено го искористивме присуството на 
авторите од дијаспората кои доаѓаат во родниот крај. Организиравме не-
колку интересни средби и промоции.  

На 15 јуни во библиотеката се одржа Литературен портрет на Оли-
вера Јовановска писателка и поетеса. Таа е родена во Битола во 1970 
година а сега живее и твори во Мелбурн, Австралија. 

Промотори беа м-р Лилјана Стоилковска од Скопје и директорот на 
библиотеката м-р Милчо Јованоски. Двајцата пред присутната публика 
буквално од сите меридијани на светот (дел од промоцијата беше пре-
несувана преку Интернет и на каналот на популарната македонско – авс-
тралиска ИН ТВ) го доловија светот на Оливера мудро и вешто запишан 
и заробен во четирите нејзини книги кои светлината на денот едно по 
едно ја доживеаа во време на Ковид – Пандемијата. На литературната 
средба во Охрид присутните можеа да слушнат и три песни напишани 
од Оливера а отпеани од нејзиниот сопруг Љупчо Јовановски. 

Во нашата библиотека на 13 јули беше промовиран романот „На-
деж“ од Ване Николоски, роднокраен автор по потекло од село Куратица 
а сега живее и твори во Мелбурн – Австралија. Неговата интересна жи-
вотна приказна на почетокот од промоцијата во Прличевата одаја ја 
претстави Елизабета Бојчевска вработена во Библиотеката која читаше 
и делови од „Надеж“. 

 

 
 

Романот „Надеж“ излезе од печат во 2019 година, но заради Ковид 
-19, се промовира дури сега, а примероци од него одамна има во родно-
крајното одделение и во одделението за зајмување. Целото дејствие во 
романот се одвива во една вообичаено позната средина, раскажано пре-
ку секојдневно присутните поими на природните и човекови закони и на 
чин на интерпретација со една целина, рече промоторот на романот, 
Мирко Томовски.  Библиотекарот Бети Лазеска-Симоноска беше една од 
првите читатели на романот, па пред присутните ги сподели своите до-
живувања и видувања на романот. Пред почитувачите на неговото тво-
рештво, бројни роднини и пријатели авторот Ване Николоски со доза на 
возбуда рече: - Во романот „Надеж“ дејството се случува пред дигитал-
ниот период, кога погледот беше човек во човек, љубовта се случуваше 
природно и ненаметливо, пожртвуваноста за блиските беше од срце и 
доблеста беше главна. 

На 25 август пред бројни почитувачи на пишаниот збор, колеги и 
пријатели на поетот и писател Иван Трпоски беше промовирана негова-

та автобиографска книга „Ова е мојот живот“.  Издавач на монографија-
та е Македонското литературно друштво „Григор Прличев“ од Сиднеј а 
по повод 80 роденден на Трпоски.  

 

   
 

За Трпоски и неговата сага и голгота зборуваше проф. д-р Димитар 
Пандев. Присутните го проследија преку видео клип обраќањето на ав-
торот Иван Трпоски, како и обраќањата на неговите колеги кои говореа 
за средбите со него и неговото творештво. Поетесата Лидија Дочовска – 
Павловска му посвети магистрал на Трпоски а проследени со аплауз беа 
и обраќањата на поетот Славе Ѓорѓо Димоски, поетот Љупчо Милковски, 
гостинката од Сиднеј – Австралија писателката Оливера Јовановски и 
директорот на НУ Библиотека „Григор Прличев“ м-р Милчо Јованоски.  

На 21 септември во „Прличевата одаја“ во нашата НУ Библиотека 
„Григор Прличев“ организиравме два настани заедно. Беше отворена 
изложба на Верче Андонова десетта по ред и на Невенка Митева од 
ЦПЛИП „Порака“- Штип. Настанот беше  дел од годишната програма за 
работа на нашите колеги од НУУБ „Гоце Делчев“ од Штип а финансиски 
поддржани  од Министерството за култура. 

По отворањето на изложбата со пригодна програма и рецитации го 
одбележавме 21 Септември – Меѓународниот ден на мирот. 

Во тоа ни помогнаа ученици од македонските, албанските и турски-
те паралелки од ОУ „Братство – Единство“ од Охрид заедно со нивните 
одделенски наставнички. 

Иницијатор за овој настан беше познатиот хуманист Живко Попов-
ски – Цветин, а Александар Грујоски, син на внук на Цветин на училиш-
тето во кое учи му подари цветна порака која треба да краси некоја нив-
на просторија. 

Свој, спонтан настан со песни прифатени од сите присутни имаше 
естрадниот уметник Драган Мијалковски, кој е и хуманитарец и голем ак-
тивист во првата Детска амбасада „Меѓаши“, а децата од пред библио-
теката со балони и на нив прикачени пораки симболично ја испратија 
пораката за љубов и мир во светот. 

На 28 септември беше промовирана стихозбирката „Позајмениот 
куфер“ од Наум Трајчески, роднокраен автор и почесен член на охрид-
ската библиотека. Во својот осврт Билјана Петрова од Австралија кој 
пред присутните го прочита колешката Христина Трпеска, вели:  

- Личниот печат во поезијата на Наум Трајчески се одликува со ли-
рика во која доминира љубовта и креативниот сензибилитет кон сѐ што 
го опкружува. Тоа е поезија со многу емотивен израз на доживеаното и 
поради тоа ние читателите ја чувствуваме како блиска. Неговите песни 
се со смирен и одмерен тон, особено кога ги воспева убавите нешта, за 
љубовта, но и кога пее за осаменоста, напиша Петрова. 

  

 
 

Според промоторот м-р Милчо Јованоски, Трајчески е автор чија 
мисла е јасна, отворена и во речиси сите песни постои приказна од која 
ретко кој ќе остане рамнодушен и ако е помек на срцето може да про-
рони и по некоја солза.  Кај Трајчески секој збор е на место. Тој е поет од 
народот и за народот. Едноставен, ненаметлив а силен. 

 Покрај авторот Трајчески свои искажувања за дружбите и сорабо-
тката со него на промоцијата кажаа неколкумина присутни. Наум им се 
заблагодари на сите кои беа на промоцијата, а посебно на неговата жи-
вотна сопатничка и муза Дана. 

На настанот беше и Јовица Ѓоргоски, секретар на Литературното 
друштво „Ванчо Николески“ од Квинбијан а библиотеката на обајцата во 

знак на почит и сеќавање на промоцијата и нивната голема заслуга за 
афирмација на македонската реч на петтиот континет – Австралија им 
додели посебни благодарници. Стихови од „Позајмениот куфер“ читаше 
Бети Лазеска – Симоноска. 

Книгата „Стихописа-
ни слики“ од Митко Ц. Ко-
лјушевски  ја промовира-
вме на 5 октомври. Автор-
от, според рецензентот и 
промотор Мирко Томо-
ски, во 45 творби соживу-
вајќи со своето најсвето, 
остава трајни вредности 
за едно време, одамне-
шно, минато, или сепак 
денешно. Создавајќи го 
делото, Колјушевски по-
сочи дека зад себе оста-

вил многу непроспани ноќи, многу запишани стихови и песни кои биле 
опеани од него и неговите фолк и староградски групи. Стихови од 
збирката читаше поетесата Маја Мојсова.   

МЕЃУНАРОДНИ КНИЖЕВНИ МОСТОВИ... 
 
Културата и литературата, како нејзин составен дел од секогаш се 

познати како територија на соработка и разбирање меѓу народите.  
Специфичното Балканско милје сепак беше доволно отворено и 

широко за соработка. Градската библиотека а подоцна НУ Библиотека 
„Григор Прличев“ беше и е често домаќин на голем број поети и писате-
ли од поранешните ЈУ простори, но и од соседните Албанија, Бугарија, 
Србија, Црна Гора, Босна и Херцеговина и Словенија.  Благодарение на 
Струшките вечери на поезијата и уште неколку помали поетски мани-
фестации кои се родија во периодот зад нас многу настани остануваат 
запишани не само фактографски туку повеќе како убав спомен од 
дружбата пред и по промоциите и средбите. Така опсегот на творците 
кои преку пишаната реч се стремат за поубав свет а ги води  вечната 
дилема можат ли поетите и писателите да го променат светот, Охрид и 
нас како институција не имале под број еден. Но и нашите афирмирани 
писатели и поети благодарение на сопствениот творечки ангажман про-
патувале на низа фестивали, кажувајќи ги своите дела на  македонскиот 
јазик  пред тамошната публика.   

Во рамките на „Балканскиот радио мост“, Проект финансиран од 
Министерството за култура а Библиотеката го работеше со Радио Ох-
рид, летото во 2005 година  беше промовирана книгата „Најмалата јагу-
ла на светот“ од авторот Александар Милошевиќ од Србија.  

Следната година во рамки на проектот „Балкански ракувања“ почна 
интензивната соработка на Библиотеката со издавачката куќа „Макавеј“ 
и гостувањата на бугарски поети и писатели кај нас. Но, се нижеа и 
возвратни посети на македонски автори во Софија.  

Како што е редот, а така стои и во нашата архива прв настан е про-
моцијата на книгата „Светилникот, чуварот и ветрот“ од Николај Петев, 
тогашен претседател на Сојузот на бугарските писатели а симболичното 
ракување  меѓу двата народи и јазици се случи истовремено во нашата 
Библиотека со промоцијата на книгата „Земја за зобање“ од Бранко 
Цветковски. Промотори беа: Младен Србиновски и Санде Стојчевски.  

  

 
 

Во 2007 година следуваа средбите и промоциите на бугарските 
автори: Христо Славов, Калина Стефанова и Николај Шопов. Наредната 
2008 година во организација на нашата Библиотека во Охрид допатува 
бугарската поетеса Јонка Христова, а во Прличева одаја се одржа сред-
ба и со Поли Муканова. На 2 октомври, 2009 ни гостуваше бугарска-
та авторка Роза Бојанова. Нашата македонска поетеса Весна Ацев-
ска ја промовира нејзината книга „Медот на поезијата“. Стихови чи-
таше Смиле Наумоски – Брсјак.  

Во рамките на Меѓународната средба на писатели за деца и 
млади одржана на 26 и 27 ноември, 2009 година, Библиотеката бе-
ше домаќин на Литературно читање. Учествуваа писатели од Буга-
рија, Албанија, Украина и Македонија.  

На покана од Библиотеката „Иван Потрч“ и на Меѓународниот кар-

невал „Курентовање“ од Птуј од 4 до 6 март 2010 година во Словенија 
престојуваше Тоде Илиевски, во својство на директор на нашата Биб-
лиотека. Ние бевме  партнер на седум европски библиотеки во изработ-
ка на заеднички проект од областа на библиотекарството кој според то-
гашната најава ќе бил промовиран следната 2012 година. Носител на 
проектот била Библиотеката од Птуј, а три библиотеки – партнери биле 
од земји членки на ЕУ: Франција, Германија и Словачка заедно со три 
библиотеки од Хрватска, Србија и Македонија. На првата подготвителна 
средба директорите требало да донесат план и да изготват стратегија за 
успешна реализација на проектот. 

Пет годишниот успешен циклус на размена на бугарски и македон-
ски поети и преводи на тамошната  и на нашата литература во Бугарија 
беше заокружена и со средбите и промоциите  на творештвото на Милка 
Стојанова и Атанас Радојнов.   

На покана на Општина Бургас, Друштвото „Бугарски писател“, на-
родните читалишта „Љубен Каравелов 1940“ и „ Асен Златаров“, како и 
издавачката куќа „Балтика 2002“, од 4 до 7 ноември 2010 година во Буга-
рија престојуваа четворица охридски писатели. 

 

 
 
Тоде Илиевски, Зоран Јакимоски, Лидија Размоска и Мишо Јузме-

ски првото претставување пред бугарската читателска публика го имаа 
во уметничката галерија „Петко Задгорски“ во Бургас. Таму гостите беа 
претставени од своите бугарски колеги. Поетесата Милка Стојанова збо-
руваше за Тоде Илиевски; Атанас Радојнов зборуваше за својот колега 
Мишо Јузмески; за поезијата на Зоран Јакимоски зборуваше поетесата 
Бина Калс, а Роза Бојанова го претстави најмладиот член на македон-
ската делегација, поетесата Лидија Размоска. На средбата македонски-
те писатели се претставија со дел од своето творештво.     

Taa, 2010 година во нашата Библиотека организиравме литерату-
рен портрет на академик Сретен Перовиќ кој во јавноста е познат и како 
одличен и посветен преведувач на македонска литература на српско-
хрватски и црногорски јазик.   

Библиотеката и Културната установа „Блесок“ од Скопје успешно ја 
организираа средбата со тројца црногорски поети. 

  

   
    

Во септември 2010 прв пат се организираше манифестацијата „Де-
нови на Коста Абраш“ во Куќата на Прличев.  

И следната 2011 во септември, манифестација „Денови на Коста 
Абраш“ по втор пат се одржа во Охрид, во негова чест. Организатор бе-
ше здружението за македонско - турско - српска соработка, заедно со НУ 
Библиотека „Григор Прличев“.  

 

       
 
- Не случајно за Коста Абраш се зборува дека е македонско – срп-

ски писател, кој за својот краткотраен живот постигнал многу, рече Мари-

нела Јовановиќ. Таа додаде дека од срце ја поддржала иницијативата 
на младите од здружението да се направи манифестација во негова 
чест, на која, според неа, треба да ѝ се придаде поголема важност и да 
прерасне во многу поголем настан, бидејќи се работи за личност која 
оставила голем белег кај двата народа. 

Манифестацијата беше свечено отворена во куќата на Христо Узу-
нов. Пригодно обраќање имаше претседателот на Советот на општина 
Охрид, Душко Јаковчески, а беше прочитана и беседа за Коста Абраш. 
Настапија ансамблот „Билјана“ и Пејачката група „Распеани Охриѓани“. 
Вториот дел од манифестацијата се одржа следниот ден во Центарот за 
култура „Григор Прличев“, кога  се читаше поезија од Коста Абраш. 

Уште два настани го привлекоа вниманието на културната јавност 
во Охрид, а беа во организација на нашата Библиотека. Изложбата на 
Мајкл Клос – сликар со македонско потекло и Промоцијата на „Антоло-
гијата на македонската поезија („Можности“ – Сплит, 2011).  

На 25 јули 2013 нашата библиотека беше домаќин на средба по 
повод излегувањето од печат на новите изданија на Граматиката и Пра-
вописот на црногорскиот јазик како и на тритомното издание „Историја на 
црногорската книжевност“. На средбата се обрати Мирољуб Орландиќ – 
претседател на заедницата на Црногорците во Македонија.  

 

 
 
На покана на охридските творци на 12 септември гостуваше поетот 

Емир Соколовиќ од Босна и Херцеговина и говореше на тема: „Книжев-
носта и книгата денес“.  

НУБ „Григор Прличев“ од Охрид и Медитеранската академија „Бра-
ќа Миладиновци“ од Струга, на 7 април, 2015 заеднички организираа ли-
тературен настан по повод 200 години од раѓањето на хрватскиот кул-
турен деец Јосип Јурај Штросмаер (1815 – 1905). 

Иницијативата за едно вакво одбележување во Охрид потекна од  

м-р Разме Кумбароски. Според него, Штросмаер сѐ што успеал да на-
прави во животот било во знакот на доблеста, која до особен израз дош-
ла со поддршка за издавањето на капиталното дело Зборникот на Мила-
диновци. За животот и делото на Штросмаер зборуваше и хрватскиот 
амбасадор во Македонија Златко Крамариќ. Стихови од Зборникот инте-
рпретираше охридскиот писател Мирко Томоски. 

Во Прличевата одаја на 9 ноември 2016 се одржа промоција на 
стихозбирката „Некаде помеѓу“ од српската и македонската поетеса Иск-
ра Пенева, која е носител на наградата „Стојан Христов“ на СВП 2016 
година. 

 

 
 
Покрај избраните песни имаше и проекција на три поетски видеа, 

чиј автор е Искра Пенева. Поетесата е родена во 1980 година во Бел-
град каде што живее и работи. Член е на Здружението на писателите на 
Србија. 

По повод 21 Март – Светскиот ден на поезијата, во 2017 година во 
НУ Библиотека „Григор Прличев“ – Охрид и Почесниот конзулат на Рус-
ката федерација – Охрид, организираа книжевно пладне на кое беше 
претставен избор од творештвото на руските поетеси Ана Ахматова 
(1889-1966) и Марина Цветаева (1892-1941). 

 

 
 

За нивниот живот и поезијата зборуваше Елена Обухова, а стихо-
вите ги интерпретираа Маја Мојсова и Тоде Илиевски. 

Нашата Библиотека и Почесниот Конзулат на Руската Федерација 
во Охрид, организираа и настан под наслов „Историјат на украсување и 
бојадисување на велигденски јајца во Русија од древноста до колекција-
та Фаберже“. На 7 април беше присутен и почесниот конзул на Руската 
Федерација во Охрид проф. д - р Велимир Стојковски. 

Во рамки на активноста посветена на празникот Велигден, посе-
тителите имаат можност да слушнат предавање за историјата и совре-
мените тенденции на уметноста на украсување на јајца, а исто така учес-
твуваа во работилницата за уметничко украсување на декоративни ве-
лигденски јајца. 

Со Почесниот Конзулат на Руската Федерација од Охрид, на 23 мај 
во чест на празникот на сесловенските просветители Светите Кирил и 
Методиј, организиравме предавање на тема: „Староруска азбука како 
молитва“. 

 

 
 

Културниот центар „Бран“ и Ревијата за книжевност „Бранувања“ од 
Струга и НУ Библиотека „Григор Прличев“ – Охрид во рамките на VII-та 
Меѓународна манифестација „Струшки книжевни средби“ организираа 
претставување на Александар Чотриќ, поет и сатиричар од Белград 
(Србија). Промотори беа: Тоде Илиевски и Петко Шипинкаровски. 

Во октомври 2017 во Охрид повторно гостуваше Емир Соколовиќ 
од Зеница. Познат  по неговите трудови посветени на глувите и слепите 
луѓе, неговата хуманост и одбивањето да учествува во каква било трго-
вија поврзана со уметност. Неговата прва, двојазична стихозбирка „Каде 
и зошто“ била објавена во Бергамо, Италија, во 1983. После тоа, тој уче-
ствува во многу литературни манифестации, сè до 1990 кога се повлеку-
ва од јавната работа. Тој е покренувач на поетски фестивал во родната 
Зеница, а учествува и на Струшките вечери на поезијата. 

На 5 декември НУ Библиотека „Григор Прличев“ – Охрид организи-

раше промоција на стихозбирката „Во прегратката на сните“ од Дамир 
Марас од Хрватска. Тој живее во Горски Котар а соработува со македон-
ското друштво од Риека.  

На 26 јануари, 2018 во нашата Библиотека се одржа литературна 
вечер со писателот Милан Николиќ – Изано. Писател и поет со посебни 
разбирања за животниот свет и духовниот развој на човекот.  

 

 
 

Градоначалникот  на  Охрид, д-р Јован Стојаноски на 15 февруари 
имаше протоколарна средба со амбасадорот на Република Унгарија во 
Македонија. 

Н.Е Ласло Иштван Дукс донира дел од својот книжен фонд во НУ 

Библиотека  „Григор Прличев“. 
НУ Библиотека “Григор Прличев“ – Охрид на 13 април организира-

ше претставување на творештвото на поетесата Душка Мушиќ од Хрват-
ска. 

 

 
 
Воведен збор имаше Мирко Томовски, за нејзиното творештво го-

вореше Тоде Илиевски, а одбрани стихови читаше Маја Мојсова.  
На 23 мај во НУ Библиотека „Григор Прличев“ – Охрид се одржа 

редок културен настан од исклучително значење - предавање за уметн-
ичкиот превод со поетски портрет на Анита Вуцо од Рим, Италија.  

Предавањето содржеше навраќања на актуелни проблеми повр-
зани со теоријата на преводот, додека поетското претставување беше 

одраз на нејзините погледи кон поетската уметност. Вовед во настанот 
даде Стела Босилковска - Маја, професор на Педагошкиот факултет во 
Битола. 

На почетокот од октомври бевме домаќини на Ревијално поетско 
читање и дружба на автори од Македонија и Бугарија. Се одржа Меѓуна-
родната хуманитарна поетска манифестација „Со босоногата по патот 
на светлината“ организирана од поетесата и хуманитарец  Ружа Спасо-
вска. 

 

 
 
Под  мото „Поетите, писателите и уметниците во хуманитарна ми-

сија“ посветена на корисниците и штитеници на Завод за заштита и ре-
хабилитација бања „Банско“ – Струмица во нашата библиотека се одржа 
ревијално Поетско читање на членови на Литературниот клуб „Григор 
Прличев“ од Охрид во присуство на гости – поети од Бугарија и нивни 
колеги од уште неколку градови од земјава. 

По повод Месецот на книгата на 1 ноември, 2018 организиравме 
книжевна вечер со Ангелина Петровиќ, на која беше претставено нејзи-
ното творештво преку романот „Духови крај Дрина“. Ангелина Петровиќ е 
родена во Сараево, а високо образование стекнала во Србија. Живее и 
работи во Обреновац. Членува во Друштвото на писателите на Србија. 
Автор е на шест романи и една збирка новели. Писателката Петровиќ 
пред охридската јавност ја претстави нејзиниот колега по перо Тоде 
Илиевски. 

На Петровиќ ова ѝ беше второ гостување во Охрид. Претходно на 
25 април, 2016 го промовираше романот „Непростено“.  

 

 
 

Претседателот на Македонско друштво „Илинден“ од Тирана, Ни-
кола Ѓурѓај на 8 јануари 2019 оствари средба со директорката на Нацио-
нална установа Библиотека „Григор Прличев“ Гордана Змејковска. Во 
таа пригода, директорката беше запозната со најновите активности на 
Друштвото, а беше истакната и потребата од соработка на полето на 
размена на сознанија и информации кои се однесуваат на Македонците 
во Албанија.  

На 13 мај беше промовиран романот „ГРЕХ ЈЕДНЕ РОМКИНЈЕ“ од 
Златомир Јовановиќ од Обреновац – Србија. Јовановиќ е познат култу-
ролог, книжевник, естетичар и публицист. Тој е прв учител по ром-ски 
јазик во Србија и голем поборник за остварување на правата на Ро-мите. 
За творештвото и животниот пат на Јовановиќ говореа неговите колеги 
Ибрахим Џемаили од Скопје и Мирко Томовски од Охрид. 

Во 2019 библиотеката ја продолжи соработката со почесниот кон-
зулат на Руската Федерација во Охрид.  

Заедно ги одбележавме 182 годишнината од смртта и 220 годиш-

нината од раѓањето на големиот руски писател и поет Александар С. 
Пушкин, 150-години од откривањето на Периодичниот систем на хеми-
ските елементи од страна на рускиот научник Дмитриј Менделеев, д-р 
Ана Комарова  одржа предавање за Свети Јован Шангајски и Сан Фран-
цуски, чудотворец и голем подвижник од 20 век, а имаше и креативни 
работилници  за деца, посветена на 8 Март и Нова година. 

 

    
 
Во рамките на 17.Регионална конференција на македонскиот ПЕН 

Центар на 8 јуни, 2019 бевме домаќини на Меѓународно поетско читање. 
 

 



85 

 

Во Прличевата одаја читаа: Ифигенија Симоновиќ (Словенија), 
Вида Огњановиќ (Србија), Катица Ќулавкова (Македонија), Иван Џепаро-
ски (Македонија), Мирча Дута (Романија), Тоне Першак (Словенија), Сан-
де Стојчевски (Македонија), Димитар Башевски (Македонија), Фахредин 
Шеху (Косово), Славе Ѓорго Димовски (Македонија), Тоде Илиевски ( Ма-
кедонија), Лена Рут Стефановиќ (Црна Гора), Весна Ацевска (Македо-
нија), Анжела Димчева (Бугарија), Калина Малеска (Македонија), Алек-
сандар Прокопиев (Македонија), Владимир Мартиновски (Македонија) и 
Зоран Анчевски (Македонија). 

Тема на конференција на поетите, новелистите и есеистите од 
регионот беше: „Етичкото, политичкото и естетското  во книжевноста“. 

На 20 јуни со приемот од страна на директорката на НУ Библио-
тека „Григор Прличев“, Гордана Змејковска, по 4 дневна работа, заврши 
Првиот  Балкански детско – младински  поетски камп „Поетски искри од 
огништето на Ванчо Николески – 2019”. 

 

 
 
На децата – учесници, посебно им ги претставивме оригиналните, 

раритетни  изданија од  најрани дела на магот на македонското детско 
творештво, писателот Николески, печатени веднаш после ослободува-
њето на земјата, по Втората светска војна. Претходно нашата библиоте-
ка донираше книги напишани од големиот Николески кои станаа дел од 
неговата спомен соба и манифестацијата. На учесници на поетскиот 
камп им беа врачени – подарок книги од страна на библиотеката. 

Потоа, во името на организаторот на манифестацијата – Здруже-
нието за култура и литература „Мацково“, новинарот и публицист Веле 
Митаноски им ги врачи Дипломите за учество и успешна работа, на мла-
дите, идни поетски надежи од Македонија, Албанија, Србија, Бугарија и 
Хрватска, како и деца – потомци на семејства од Егејскиот дел на Маке-
донија, со македонско и грчко етничко потекло. 

На 18 јули, 2019 во посета на НУ Библиотека „Григор Прличев“ во 
Охрид беше мала делегација од тројца учесници на Летен камп наменет 
за деца со македонско потекло (од дијаспората) придружувани од Ивана 
Цветковиќ од Лесковац. 

 

 
 
Директорката на НУ Библиотека „Григор Прличев“ - Охрид Гордана 

Змејковска на 13 август беше во посета на Семинарот за македонски ја-
зик, литература и култура што по 52 пат се одржа во Конгресниот цен-
тар во Охрид. 

 

 
 

При средбата со директорката на Летната македонистичка школа 
проф. д-р Славица Велева, директорката Змејковска на дел од семина-

ристите им подари грижливо одбрани книги од македонски автори. Во 
неформалниот разговор со напредната група изучувачи на македонски-
от јазик и групата на преведувачи, учесници на семинарот беа размена-
ти искуства на низа книжевни теми. Д-р Велева и Змејковска се согласи-
ја дека соработката меѓу двете институции кои се комплементарни и 
имаат допирни точки треба да продолжи и да се продлабочи. 

Во рамките на манифестацијата „Поетска ноќ во Велестово“ наша-
та НУ Библиотека „Григор Прличев“ на 17 август беше домаќин на нас-
танот „Поезија напладне“ посветен на творештвото на Поли Муканова 
од Бугарија. Модератор беше поетот Зоран Јакимоски, а гостуваше и 
познатиот бугарски писател Владимир Левчев, кој исто така се претстави 
со неколку свои песни. 

 

 
 
Поли Муканова е поетеса, преведувач и универзитетски професор. 

Родена е во Софија, 1980 година. Била учесник на повеќе меѓународни 
поетски фестивали, меѓу кои и „Караманови средби“ и на „Поетска ноќ во 
Велестово“. 

Охриѓани на 10 септември имаа можност за средба со неколкумина 
хрватски поети. Водителот на средбата – поетот Мирко Томовски и пое-
тесата Виолета Сековска, на свој – инвентивен начин ги претставија нив-
ните хрватски колеги: Здравко Одорчиќ, Маја Хершак, Весна Премер и 
Лука Премер. 

Поетската средба со свој настап ја збогатија младите музичари – 
сестрата и братот Емилија и Илија Волканоски. Настанот покрај љуби-
тели на пишаниот збор го проследија и ученци од трета година од охрид-
ската гимназија – јазична насока. 

 

 
 
На 3 март 2022 година во пресрет на роденденот на Македонското 

културно друштво „Св Кирил и Методиј“ од Трентино во овој италијански 
град беше отворено македонско катче на книгата. Со тоа на најубав 
начин во Градската библиотека во Тионе ди Тренто се заокружи проект-
от во соработка помеѓу Националната установа Библиотека „Григор 
Прличев“ од Охрид и Македонското културно друштво „Св. Кирил и  Ме-
тодиј“ од Трентино. 

– На почетокот од септември 2021 година НУ Библиотека од Охрид 
донираше поголем број книги од охридски и македонски автори со цел 
да го помогне отворањето на мини библиотека во нашето друштво, но и 
во Трентино, вели иницијаторот за оваа културна соработка Венко Трпе-
ски кој е од Охрид а живее и работи во Италија, а е претседател на МКД 
„Св. Кирил и Методиј“. Трпоски е иницијатор и во Охрид во НУ Библио-
тека да се отвори италијанско катче на книгата. 

Во рамките на проектот на битолската библиотека насловен: „Ре-
гионална средба на хортикултурни библиотеки“ на 22 април во посета на 
НУ Библиотека „Григор Прличев“ во Охрид беа дел од учесниците на 
средбата од Србија, Хрватска, Босна, Албанија и Црна Гора. Претходно 
во Битола два дена тие имаа прилика да разменат искуства, како и да 
осмислат понатамошни активности со кои ќе ги унапредат програмите на 
библиотеките и ќе овозможат ширење на хортикултурната библиотеч-на 
мрежа. 

– Библиотека „Св. Климент Охридски“ од Битола од 2017 активно 
учествува во промоцијата на хортикултурни библиотеки и со задоволст-
во ја прифати поканата на иницијаторот Мирко С. Марковиќ, библиоте-
кар советник и управител на регионалната мрежа, за организација на 
Регионалната смотра на хортикултурни библиотеки, рече координатор 
на проектот и програмски раководител на НУУБ „Св. Климент Охридски“ 
м-р Јелена Петровска. Библиотеките во нашата држава со својата ме-
стоположба можат да го развиваат овој нов библиотечен концепт и да 
им ги понудат новите содржини на своите корисници, додаде м-р Пет-
ровска и најави дека идеја е догодина во овој проект активно да се вкл-
учат и повеќе библиотеки од државава, меѓу кои и библиотеката од Ох-
рид, за што таа најави и начелна поддршка од Министерството за кул-
тура. 

Како дел од големата турнеја по Македонија и Албанија, како и во 
неговата родна земја, на 26 мај во Охрид, беше претставен творечкиот 
опус на Валерио Орлиќ, истакнат поет од Хрватска. Настанот беше во 
организација на НУ Библиотека „Григор Прличев“ од Охрид, при што бе-
ше промовирана и неговата најнова збирка поезија „Љубов распослана 
по морето”. 

За поетското создавање на големиот пријател на Македонија, Ва-
лерио Орлиќ говореше познатиот новинар и публицист Веле Митано-
ски. 

– Некои се „Господари на прстените“, но нашиот себе својствен Ва-
лерио е „Господар на своето време“ (истоимена збирка од 2003-та годи-
на) на својот стих. Тој може да живее и во државната метропола Загреб, 
но Риека му „више паше“. Од Риека помалку се гледа, како политички по-
добните, воопшто и во литературата, незаслужено профитираат, не сака 
да биде дел од таа „непотистичка пајакова мрежа“. За уметноста се жи-
вее – од уметноста не се живее, додаде Митаноски.  

На 16 јуни ни беа во посета писателите Радомир Андриќ, почесен 
претседател на Здружението на писателите на Србија и Јеремија Лаза-
ревиќ - член на Здружението.  

 

 
 
Тие беа примени од директорот на Библиотеката  Милчо Јованоски 

и во присуство на Зоран Цветковиќ член на Здружението на Србите 
„Коштана“ од Охрид се разговараше за продлабочување на културните 
врски на Библиотеката од Охрид со соодветни институции од соседна 
Србија и заедничка работа на меѓународни проекти.  

Од 11 јули за прв пат во Охрид НУ Библиотека „Григор Прличев“ 
отвори бесплатно книжевно катче кое до крајот на септември функцио-
нираше 24 часа. 

Трезорите на библиотеката се богати со странска литература осо-
бено на англиски и германски јазик, на јазиците на соседните држави и 
други светски јазици. Туристите можеа  бесплатно да ги позајмат но и да 
ги разменат со свои книги. Да зајмат или да остават. Тоа беше ново 
искуство за нив при што одморот можеа да го поминат во дружба со кни-
гата, а и за нас да продолжиме и да ја збогатиме понудата. Одгласите во 
јавноста и меѓу туристите беа позитивни. 

Библиотеката истиот ден за прв пат отвори и Летен саем на кни-
гата со домашна литература, а странските љубители на пишуваниот 
збор имаа можност да купат и македонска литература преведена на анг-
лиски јазик. 

Италијанскиот амбасадор во Република Северна Македонија,  Анд-
реа Силвестри на покана на директорот на НУ Библиотека „Григор Прли-
чев“ од Охрид м-р Милчо Јованоски, на 29 јули ја посети нашата уста-
нова и беше запознат со нејзиниот историјат, книжниот фонд, тековните 
преземања и проекти. Покрај амбасадорот Силвестри во посета на Биб-
лиотеката беше и заменикот шеф на италијанската мисија Марио Де 
Роза. 

Директорот Јованоски ги запозна гостите и со Проектот „Италијан-
ско катче во библиотеката“ започнат во август, минатата година, благо-
дарение на Венко Трпески, синдикален службеник во одделот што ги 
следи градежните работници во Тренто, а е по потекло од Охрид. Опре-
мувањето на катчето финансиски го помогна  италијанската Конфедера-
ција на работнички синдикати, локална работна комора на Трентино. 

 

 
 
Амбасадорот Силвестри и неговиот заменик Де Роза беа вооду-

шевени од идејата за соработка и ветија дека наскоро со задоволство ќе 
дојдат пак во Библиотеката да го отворат катчето и да донираат нови и 
други италијански наслови, белетристика и стручна литература. 

Во нашата Библиотека на 14 октомври гостуваше колешката Драга-

на Типсаревиќ од библиотека „Стефан Првовенчани“ од Краљево, Ср-
бија.  

 

 
 
Таа пред нашите и библиотекарите од образовните институции во 

Охрид  зборуваше за најновите изданија и преводи од библиотечната 
дејност преведени на српски јазик. Преку нејзина презентација видовме 
и многу нови спроведени активности во библиотеката во Краљево за по-
пуларизација на читањето. Дел од нив се реализирани и кај нас, а дел 
наскоро ќе почнеме да ги реализираме. Вовед во настанот имаше ко-
лешката Јелена Петровска, советник – библиотекар од НУ Универзитет-
ска библиотека „Св. Климент Охридски“ од Битола. 

БИБЛИОТЕКАРСКА СОРАБОТКА 
 
На 2 ноември 2017 година в.д. директорката на НУ Универзитетска 

библиотека „Св.Климент Охридски“ од Битола м-р Јелена Петровска бе-
ше во нашата Библиотека и имаше средба со Гордана Змејковска, ди-
ректорка  на нашата Установа.   

 

 
 
На средбата беа договорени заеднички активности по повод одбе-

лежување на значајни датуми и настани, како и можноста за промови-
рање на роднокрајните писатели и заеднички организирани промоции на 
најновите изданија на македонски и странски писатели. На работниот со-
станок беа разгледани можности за започнување на проекти со попула-
ризација и читање поврзани со информациска писменост.  

На 21 јули 2022 делегација од нашата библиотека беше во посета 
на Битола. Директорот м-р Милчо Јованоски се сретна со неговиот коле-
га м-р Бојан Стефановски, директор на НУУБ „Св. Климент Охридски“. 

Средбата на двајцата директори на националните установи од биб-
лиотечната дејност и нивните соработници беше прилика да се разме-
нат искуствата од работењето, како во организациска смисла така и про-
грамски, укажувајќи на можностите за реализација на иновативни и креа-
тивни библиотечни програми за сите возрасти. 

 

 
 
На средбата присуствуваа и програмски директор м-р Јелена Пет-

ровска од Битола и библиотекарите од Охрид, Бети Лазеска – Симоно-
ска и Никола Ристоски.  

 

 
 
На 21 септември гости ни беа колеги од НУУБ „Гоце Делчев“ – 

Штип предводени од вд. директорката Билјана Миладинова.  
 

 
 

Во посета на 4 ноември ни беа и колегите од НУ Библиотека „Кочо 
Рацин“ од Тетово. 

БИБЛИОТЕКАТА И УЧИЛИШТАТА ЗАЕДНО 
 
Во рамките на годишната програма за популаризација на книгата 

на ОУ „Ванчо Николески“ од Лескоец на 26 мај, 2011 се одржа средба со 
роднокрајниот писател Тоде Илиевски. Тој пред учениците, наставници-
те и вработените се претстави како автор и препејувач на поезија за де-
ца и млади. Посебно се осврна на стихозбирката „Липов чај“ за која во 
2009 година, беше награден со наградата „Ванчо Николески“ на Друшт-
вото на писателите на Македонија.  

По повод месецот на книгата НУ Библиотека „Григор Прличев“ – 
Охрид во 2017 година распиша ликовен и поетски конкурс на тема: „Ја 
сакам книгата“. На конкурсот имаа право да учествуваат учениците од 
прво до деветто одделение од основните училишта од Охрид и охрид-
ско.  

Најдобри поетски творби имаа Ивона Ристеска од ΙΧ одд. од ОУ 
„Ванчо Николески“, Лескоец; Ана Марија Илијоска од IV одд. од ОУ „Бра-
тство Единство“, Охрид и Ева Тасевска VI одд. од ОУ„Свети Климент 
Охридски“, Охрид. 

 

 
 
За најдобри ликовни творби беа избрани цртежите на учениците: 

Павел Стоев од III одд. од ОУ „Григор Прличев“, Ниса Омерова од VI  
одд. од ОУ „Братство Единство“ и Тамара Јованоска од I одд. од ОУ„ 
Ванчо Николески“ П.У. с. Косел. Нa 1 ноември најдобрите ученици беа 
наградени со едногодишна бесплатна членарина, благодарница и книга. 

Во рамките на Месецот на книгата на 27 октомври не посетија уче-

ници од ОУ од општина Охрид. Тие имаа средба со роднокрајниот автор 
Смиле Наумоски - Брсјак. Водеа разговор со писателот за неговото тво-
рештво и најновиот роман „Новиот ден“. 

Во соработка со Почесниот конзулат на Руската федерација имав-
ме креативна работилница за деца, посветена на празникот 8 Март, 
2018 на која децата од основните училишта изработија честитки за свои-
те најблиски. 

 

 
 

Негувањето на читачката култура како централно прашање ги 
обедини заложбите на институциите НУ Библиотека „Григор Прличев“ – 
Охрид и Факултетот за странски јазици при Универзитетот ФОН. На 16 
април секој посетител носеше со себе една или повеќе книги кои сакаше 
да ги подари, а во замена од сите останати донесени книги можеше да 
направи сопствен избор на ист број книги. Идејата на овај настан беше 
овозможување размена на идеи, препораки за нови наслови, стекнува-
ње со нова книга. Беше тоа вистински празник за љубопитните книгољу-
пци. 

На 9 мај, се одржа средба со поетот Славе Ѓорѓо Димоски по повод 
неговата најнова книга за деца и млади „Збороигри 2”. Таа е вреден 
прилог што го шири просторот за детската мечта, а крајниот резултат 
значи знаење стекнато низ игра и забава. Тоа е потврда за успехот на 
писателот да предизвика задоволството кај читателот.  

Најчесто учениците од основните и средните училишта организира-
но по разни поводи и промоции доаѓаат во посета на НУ Библиотека 
„Григор Прличев“ но предновогодишно, дел од колегите на 31 декември 
2018 година беа во посета на училиштето „Братство – Единство“ во  
Лескајца. Наши домаќини беа учениците од трето одделение заедно со 
нивните одделенски наставнички Елизабета Здравеска и Нада Буџако-
ска. 

 

 
 
Во име на библиотеката нашите колеги за училишната библиотека 

им предадоа неколку нови наслови од детската литература, им прире-
дија кусо литературно читање со поетски творби посветени на Дедо 
Мраз, зимата, снегот... Но и децата возвратија со песнички и стихови и 
заедно го пречекавме Дедо Мраз во нивните училници кој им подари 
пригодни подароци. 

ФОН – Факултет за странски јазици – Струга и НУ Библиотека „Гри-
гор Прличев“ – Охрид ја продолжија воспоставената соработка и заедни-
чки започнаа да ја  дисперзираат по основните училишта во Охрид. Под 
наслов:  „Да го поттикнеме говорно – јазичниот развој кај децата, свесно-
ста за изразните можности“ на 4 декември 2019 се одржаа  пет Работил-
ници со деца од прво, второ и трето одделение во ОУ „Ванчо Николески“ 
-Лескоец. 

На часот по англиски јазик студенти од Факултетот за странски 
јазици од Струга со својот ментор м-р Габриела Неделкоска и предмет-
ната наставничка Дијана Димитријевска се дружеа со децата и заедни-
чки усвојуваа нови знаења. Оваа соработка требаше да трае до крајот 
на учебната година и амбициите беа покрај со најмалите да се направат 
и работилници со ученици од шесто до деветто одделение. Но корона 
пандемијата го стори своето и училиштата и библиотеките први беа на 
удар и беа затворени.  

 

 
 
Во пресрет на Новата 2021 година и Божик нашите пријатели од 

интернационалната ИТ компанија „Мусала Софт“ од Скопје донираа 20 
пакетчиња за деца со идеја нашата библиотеката „Григор Прличев“ да ги 

подари на ученици во училиштата во Охрид и околината. Ние тоа со 
задоволство го сторивме и пакетчињата стигнаа на вистинските адреси.  

НУ Библиотека „Григор Прличев“ од Охрид по повод 25 март, денот 
кога  Прличев во Атина во 1860 година бил овенчан со „Ловоров венец“ 
распиша: Конкурс за најдобра поетска творба на тема: „За Прличев и 
Охрид каков што тој го сакал“. 

На конкурсот можеа да конкурираат ученици од општините Охрид и 
Дебрца и тоа во две категории: Ученици од основните училишта VIII  и IX 
одделение и за  ученици од средните училишта. Изборот на наградените 
го изврши Комисијата од вработени во НУ Библиотека „Григор Прличев“. 

 

 
 
 

НАГРАДЕНИ ВО КАТЕГОРИЈА НА ОСНОВЦИ: 
1. Награда: Јована Лазаревска, VIII  одд. ООУ „Кочо Рацин“ – Охрид 
2. Награда; Јана Сиљаноска, IX  одд. ОУ „Дебрца“ 
3. Награда: Дамјан Наумоски VIII одд. „Св. Климент Охридски“ – Охрид 
 
НАГРАДЕНИ ВО КАТЕГОРИЈАТА НА СРЕДНОШКОЛЦИ: 
1.Елена Шаптеска, IV год. ОСУ „Св. Климент Охридски“ – Охрид 
2.Матеа Стоев, I год. „Јахја Кемал“ – Струга 
3.Марија Наумоска, II год. ОСУ „Св. Климент Охридски“ – Охрид 

Поради пандемијата од Ковид-19 групното доделување на награ-
дите изостана, а добитниците беа контактирани и беше договорена сре-
дба со секој одделно во Библиотеката. 

Во пресрет на 24 мај, Денот на словенските просветители светите 
браќа Кирил и Методиј во организација на уметникот, хуманитарец и 
кандидат за Нобеловата награда за мир познатиот Живко Поповски – 
Цветин, НУ Библиотека „Григор Прличев“ од Охрид  и  ООУ „Св. Климент 
Охридски“ заеднички беше организиран  дочекот на Цветната штафета 
на мирот.  

 

 
 
На овој начин ја поддржавме идејата на познатиот Поповски – Цве-

тин  преку неговата цветна штафета и од Охрид (штафетата тргна на 21 
јануари, 2021 од ОУ „Живко Брајковски“ во Бутел – Скопје) децата да  
испратат пораката за мир и љубов. 

Охридската библиотека  на околу 70 деца – учесници им подари по 
една книга, ја збогати и нивната училиштна библиотека со дела од  Ми-
ле Волканоски, Вера М Самарјанин и Живко Поповски – Цветин а за сво-
јот ангажман сите деца и наставници – учесници добија мали минијатури 
со цветна порака од  сликарот Цветин. 

На 1 јуни Цветната штафета на мирот пристигна и во подрачното 

училиште „Св. Наум Охридски“ во населбата Долно Коњско. 
 

 
 
И на овој настан нашата библиотека на над 20  деца – учесници им 

подари по една книга, ја збогати и нивната училишната библиотека со 
дела од познатиот автор Миле Волканоски, а за својот ангажман сите 
деца и наставници – учесници добија мали минијатури со цветна порака 
од  уметникот Живко Поповски – Цветин. 

Со почитување на сите Ковид – 19 протоколи на 21 декември во по-
сета на НУ Библиотека во Охрид беа група ученици и дел од раковод-
ниот тим на ООУ „Ванчо Николески“ од Лескоец. Посетата беше  реали-
зирана во рамките на проектот: „Донеси понеси книга“ кој се реализира 
во рамките на предметот Граѓанско образование чии цели се учениците 
да пројават поголем интерес кон книгата, да се поттикнат слободното 
време да го минуваат во друштво на книгата, да ја разберат големината 
и значењето на книгата во однос на писменоста, елоквентноста, изразу-
вањето, видикот и широчината на отворениот ум, но и да се предочат 
негативните страни на дигиталниот свет. 

Во посета на библиотека беа директорката на училиштето Елена 

Ел Нади, педагогот Весна Терзиоска, наставничката Александра Петрев-
ски и ученичките: Јована Крстаноска, Теодора Тодороска, Наталија Чул-
ческа и Анастасија Чулческа. 

 

 
 

Во пресрет на Новата 2022 година, на 28 декември НУ Библиотека 
„Григор Прличев“ од Охрид подари книги за децата во ЈОУДГ „Јасна 
Ристеска“ во Охрид. Претставничките на библиотеката на директорката 
на охридските градинки Мери Рилкова и подарија  примероци од сликов-
ниците од циклусот „Мила“ од авторката и голем донатор на книги Мари-
ја Џоџа Симон од Битола која живее во Германија.  

Следната година на 9 февруари како резултат на меѓусебната 
успешна соработка со ОЕМУЦ „Св. Наум Охридски“ во Библиотеката за 
група заинтересирани ученици беше организирано едукативно предава-
ње под наслов: „Битово – социјални драми со мотиви од печалбарскиот 
живот“. Со предавањето беа опфатени познатите македонски автори Ан-
тон Панов и Ристо Крле кои имаат посебно историско и национално зна-

чење како личности заслужни за развојот и континуитетот на македон-
ската литература и македонскиот театар на чии сцени биле и се поста-
вувани овие битови драми. Предавањето го подготови и одржа библио-
текарот Бети Лазеска – Симоноска, а беше наменето за дел од ученици-
те од III-1 и III-2 клас под менторство на професорката Ирена Ралева - 
Најдевска. 

 

   
 
Библиотекарот Христина Трпеска ги запозна учениците со начинот 

на работа во нашата Установа. Им беше презентиран начинот на одржу-
вање и збогатување на библиотечниот фонд, а учениците во придружба 
на библиотекарот Владимир Куциноски направија и разглед на двете 
крила на библиотеката. 

  

 
 
Со еден настан ги одбележавме 1 Април, Ден на шегата и 2 Април, 

Светскиот ден на литературата за деца. Новинарот и преведувач Љил-
јана Илиевска им беше гостинка на второ одделенците од ООУ „Св. Кли-
мент Охридски“ со наставничките Ружица Д. Маноска и м-р Наташа Та-

неска. Преку своето умешно раскажување за Шведска и тамошната ли-
тература ги запозна со Улф Старк  еден од најголемите и најзначајните 
шведски писатели за деца. Тој има напишано многу книги за деца. Него-
вата прва книга „Петар и црвената птица“ е објавена во 1975 година но, 
но вистински популарен станува во 1984 година на натпреварот за нај-
добра книга за деца кога ја освојува првата награда со книгата „Буда-
лаштини“ која подоцна стана и многу популарна ТВ серија. 

За книгата „Умееш ли да свиркаш Јохана?“ Старк ја добива прести-
жната награда за детска литература на Германија за 1994 година. Спо-
ред оваа книга е снимен и долгометражен филм за деца кој секоја годи-
на се прикажува токму за Бадник. Неговите книги се преведени на многу 
странски јазици и наградувани со многу награди. Во 2013 година Улф 
Старк ја посети Македонија и Саемот на книги во Скопје каде одржа не-
колку предавања за шведската детска литература, сето ова по заслуга 
на агилната Љилјана Илиевска. Децата на гостинката и поставија куп 
интересни прашања сврзани со Шведска и животот во оваа земја. Или-
евска и на нашата Библиотека ѝ подари неколку примероци од книгата 
„Умееш ли да свиркаш Јохана“ кои по обработката се во одделот за зај-
мување и ги „чекаат“ читателите. 

 

 
 
Интересни, впечатливи и сосема ненаметливи, вака може да се 

оценат трите средби на професор д-р Анис Сефиданис со ученици и 
други посетители на предавањето и мултимедијална изложба одржани 
од 1 до 3 јуни 2022 во Прличевата одаја на иницијатива на НУ Библио-
тека „Григор Прличев“ во Охрид. Се наоѓаме во предвечерието на четвр-
тата индустриска револуција, каде што вештачката интелигенција се 
очекува да го трансформира секој сегмент од нашиот живот, на еднаков 
или сличен начин како што тоа го направи електричната енергија, рече 
д-р Сефиданис од Факултетот за применети информатички науки, ма-
шинска интелигенција и роботика при Универзитетот за информатички 
науки и технологии „Св. Апостол Павле“ во Охрид. Уникатната колекција 

на проф. д-р Анис Сефиданис понуди оригинални примероци од најра-
ните претставници на електронските ламби на IBM до последната гене-
рација на современите процесори на повеќе хетерогени јадра, кои опе-
рираат со висока фреквенција и паралелност. 

Караванот „Детската радост“, со подарување на сликовници од 
авторката Марија Џоџа Симон на 17 јуни беше во Охрид. Авторката са-
каше средбата да биде во една од градинките во Охрид а ние како дома-
ќини – НУ Библиотека „Григор Прличев“ и поддржувачи на овој донатор-
ски настан организиравме средба со поголема група деца од централна-
та градинка „Јасна Ристеска“ од Охрид. 

 

 
 
Настанот носи со себе и анегдота која ќе се прераскажува. Кога 

колешките Елизабета Бојчевска и Елена Станкоска заедно со поетесите 
Џоџа Симон и Вера М Самарјанин тргнаа кон градинката, децата и нив-
ните воспитувачки стигнаа пред Библиотеката. Не се работеше за недо-
разбирање, туку тие заедно со своите воспитувачки се враќаа од проше-
тка од крај езерото. И така наместо во градинката средбата се случи на 
нашите скалила со договор децата пак да дојдат и да ја разгледаат биб-
лиотеката. 

Во Охрид во јули се одржа книжевен камп  на кој учествуваа учени-
ци од ОУ „Браќа Миладиновци“ од општина Демир Хисар под менторст-
во на проф. Влатко Стојковски, а во организација на младата писателка  
Матеа Стоев од Охрид. Покрај бројните творечки активности и запозна-
вање на културните и историски богатства во Охрид, учесниците на кам-
пот беа и во посета на нашата НУ Библиотека „Григор Прличев“. 

Библиотекарот од одделот за зајмување Весна Симоноска ги запо-
зна со начинот на работа во Библиотеката со богатиот книжевен фонд, 
но и одблиску им помогна да научат повеќе за професијата библиоте-
кар. 

Околу петнаесеттина деца – млади поети и нивните ментори пред-
водени од познатиот македонски писател за деца Горјан Петревски на 8 
август беа во посета на НУ Библиотека „Григор Прличев“. 

 

 
 
На тридневниот поетски камп и во библиотеката беа деца од Тето-

во, Скопје, Охрид, Радовиш, Жировница, Колешино и Врапчиште.   
Долгогодишната соработка меѓу гимназијата „Св. Климент Охрид-

ски“ од Охрид  и училиштето КСГ од Апелдорн продолжи, а меѓу поддр-
жувачите беше и нашата установа.     

Од 14 до 21 септември во Охрид престојуваа 24 ученици и двајца 
професори од Холандија и повторно се дружеа со учениците од охрид-
ската гимназија. Во рамките на посетата, гостите имаа прилика да ги 
проверат стекнатите знаења за македонската азбука, да научат некој 
збор од македонскиот јазик и да стекнат претстава за начинот на живот 
во Македонија преку волонтерски активности во низа установи и компа-
нии. 

Една од нив беше и НУ Библиотека „Григор Прличев“ од Охрид. Кај 
нас волонтираа трите другарки и сокласнички Софи, Јулија и Дан. 

 

 
 

Тие беа запознаени со работата на нашата установа и патот на 
книгата од мигот кога новото издание ќе стигне во библиотеката преку 
обработката и одделот за зајмување.   

Младите Холанѓанки ги почестивме со охридски ѓеврек и македон-
скиот специјалитет ајвар. 

Во рамките на своите програмски активности на 17 ноември во 
посета на Библиотеката „Григор Прличев“ беше делгација од Основното 
и средно училиште „Јахја Кемал“ предводена од заменик директорката 
Севил Салко придружена од психологот Александра Ническа. Ученици-
те од второ одделение од македонски наставен јазик со одделенскиот 
наставник Ана Џајкоска  се дружеа со писателката Марина Димовска која 
овој пат беше во улога на раскажувачка.  

 

    
 
 Димовска на децата им раскажа приказни од браќата Грим и Ханс 

Кристијан Андерсен. Потоа учениците кај нас во Библиотеката инспи-
рирани од приказните цртаа и боеа. На тој креативен начин го покажаа 
наученото и си ја развиваа фантазијата. Библиотеката на сите им пода-
ри по една сликовница.  

МЛАДИ БИБЛИОТЕКАРИ 
 
Требаше да поминат три изданија од натпреварот „Млади библио-

текари“ за во 2003 во него да се вклучи и Охрид. Всушност, таа година 
нашата Библиотека беше и домаќин на Републичкиот натпревар.  

 

   
 
Во нашата архива стои забележано дека тоа се случило во рам-

ките на „Месецот на книгата“. Истиот ден 24 октомври во посета на Биб-
лиотеката беше и правнуката на Патронот – Прличев, Олга.  

 

 
 
Во 2005 година на општинскиот напревар победи Ана Корженска 

VII одделение во ОУ„Григор Прличев“. Таа, следната 2006 година го 
дели првото место со петтоодделенката Симона Патчева  од ОУ „Христо 
Узунов“. Кој победувал и дали воопшто библиотеката учествувала на 
натпреварот во 2007, 2008 и 2009 година нема податоци. Стои запишано 
дека во 2010 година победиле две ученички Симоне Спасеска и Теодора 
Николовска од VIII и V одделение од ОУ „Христо Узунов“. 

Осмо одделенката Анастасија Игњатовска од ОУ „Григор Прличев“ 
победи во 2011 година. Следната 2012 најдобра на натпреварот беше 
Сика Ковач VIII одделение во ОУ „Живко Чинго“.  

 

 
 
Титулата најдобар млад библиотекар во Охрид во 2013 ја заслужи 

Глорија Петреска VIII одделение од ОУ „Братство Единство“ под ментор-
ство на Љубинка Михајловска. 

Во 2014 година има две победнички: Симона Филкоска IX одде-
ление под менторство на Снежана Стојаноска од ОУ „Кочо Рацин“ и пов-
торно Глорија Петреска под менторство на Љубинка Михајловска. Уче-
ничката Сашка Танеска од IX одделение од ОУ „Кочо Рацин“ под мен-
торство на Фила Вероска – Стојковска победи во 2015 година.  Стефани 
Донеска, деветто одделение од ОУ „Григор Прличев“ во 2016  ја освои 
првата награда на Општинскиот натпревар „Млади библиотекари“ кој се 
одржа во Библиотеката на 6-ти октомври.  

 

 
 
На Општинскиот натпревар учествуваа 13 ученици од основните 

училишта во градов. Донеска се стекна со правото да учествува на Репу-
бличкиот натпревар „Млади библиотекари“ одржан во Велес. Следната 
година натпреварот се одржа на 29 септември. 

 

 
 
На натпреварот учествуваа 18 ученици од 6 основни училишта од 

Охрид и околината од кои најдобар успех покажа Елена Лангоска, ученик 
од VIII одделение од ОУ „Ванчо Николески“ од с.Лескоец под менторство 
на библиотекарот Ана Пупиноска - Стојкоска. 

Во Демир Хисар на 16 ноември, 2018 во организација на Библио-
текарското здружение на Македонија се одржа традиционалниот Репуб-
лички натпревар „Млади библиотекари“. 

Првото место го освои Борче Исакоски од ОУ „Христо Узунов“ од 
Охрид под менторство на Санта Миткова.Тој беше најдобар во конкурен-
ција од уште 20 натпреварувачи од земјава. На второ и трето место се 
пласираа претставниците од Струмица и Радовиш. 

 

 
 
Претходно Борче победи на општинскиот натпревар во конкурен-

ција од 15 ученици од основните училишта: „Св Климент Охридски“, 
„Григор Прличев“,  „Христо Узунов“ , „Живко Чинго“,  „Кочо Рацин“,  „Св. 
Наум Охридски“ и „Ванчо Николески“. 

 

 
 
Во НУ Библиотека „Григор Прличев“ – Охрид на пригодна свече-

ност на 29 октомври 2019 жирито ги соопшти резултатите од Општински 
натпревар „Млади библиотекари”. Првото место во силна конкуренција 
од уште 18 ученици од основните училишта: „Св Климент Охридски“, 
„Григор Прличев“, „Христо Узунов“, „Живко Чинго“, „Кочо Рацин“, „Св. На-
ум Охридски“ и „Ванчо Николески“ го освои деветтоодделенката Софија 
Алачкоска под менторство на наставничката Фила Веровска – Стојков-

ска. Софија Алачкоска потоа го претставуваше  Охрид на Републичкиот 
натпревар во Скопје. Поради Ковид пандемијата во 2020 година не се 
одржаа ни општинскиот ниту републичкиот натпревар Млади библиоте-
кари.  

Во организација на НУ Библиотека „Григор Прличев“ – Охрид во 
втората половина на октомври 2021 се одржа традиционалниот опш-
тински натпревар „Млади библиотекари“. 

 

 
 
И во услови на Ковид -19 со почитување на сите протоколи биб-

лиотека се покажа како добар домаќин. Се натпреваруваа осум ученици 
подготвени од менторите: Валентина Рубаноска од ООУ „Св. Наум Ох-
ридски“ Пештани, Санте Миткова од ООУ „Христо Узунов“, Наташа Мит-
реска  ООУ „Григор Прличев“, Емилија Блажеска од ООУ „Ванчо Нико-
лески“ од Лескоец  и Снежана Стојаноска од ООУ „Живко Чинго“ од Вел-
гошти. 

 
 

Тестирањето по претходно подготвени прашања од областа на 
библиотекарството го спроведе комисијата: Никола Ристовски – претсе-
дател, Бети Лазеска – Симоноска, Елизабета Бојчевска и Христина Трп-

еска - членови. Најдобра беше Марија Ѓиноска од деветто одде-ление 
од ООУ „Живко Чинго“ од Велгошти. Таа беше наш претставник на Држ-
авниот натпревар одржан во Охрид.  

 

 
 
Исидора Николоска од Прилеп го освои првото место на  21. Репу-

блички натпревар „Млади библиотекари“ што на 20 мај се одржа во орга-
низација на Библиотекарското здружение на Македонија, а домаќин бе-
ше НУ Библиотека „Григор Прличев“ од Охрид. 

Николоска со освоени 91 од вкупно 120 бода, победи во конкурен-
ција од 20 учесници од цела држава, кои претходно победиле на опш-
тинските натпревари и се здобиле со правото да учествуваат на Репуб-
личкиот натпревар. - Сите учесници покажаа солидни познавања од 
областа на библиотекарството и солидно ги одговорија прашањата, за-
клучија членовите на комисијата во состав: Андријана  Апостоловска, Ли-
ли Бошевска, Сабија Мустафа, Христина Трпеска и Снежана Стојаноска.  

- Натпреварот се одвиваше беспрекорно и во најдобар ред, а Биб-
лиотеката во Охрид се покажа како одличен домаќин рече д-р Јана Ми-
хајловска, претседател на Библиотекарското здружение на Македонија 
(БЗМ). 

 
 

Во Охрид покрај натпреварувачите беа и нивните ментори како и 
поголем дел од директорите на Националните и Локалните библиотеки 
меѓу кои и Јелисавета Костадинова, директорката на НУБ „Св. Климент 
Охридски“ во Скопје. 

НУ БИБЛИОТЕКА ВО СОРАБОТКА СО  
ЗДРУЖЕНИЈА И НЕВЛАДИН СЕКТОР 

 
  Во организација на НУ Библиотека „Григор Прличев“ и „Македон-

ската мисија за хуманост“, предводена од Весна Ѓоршевска - Палмер на 
16 март, 2012 во просториите на библиотеката беа прикажани два до-
кументарни филма „Сродни души“ и „Запознајте нѐ“ од младата маке-
донска режисерка Марија Макеска. 

 

    
 
 Проекциите на филмовите беа по повод 69 години од депортаци-

јата на македонските Евреи. Со овие филмови режисерката се придружи 
кон документирањето и едуцирањето за холокаустот на Евреите во Ма-
кедонија. За филмот „Сродни души“ Макеска ја има добиено наградата 
за најдобар документарен филм на филмскиот фестивал „Направено од 
Мичиген“. 

Фондацијата „Македоника“ од Скопје, на 9 јуни, 2017 во Библиоте-
ката го промовира проектот „Мултикултурна повеќејазична дигитална 
библиотека“. Овој проект фондацијата „Македоника“ го организираше во 
соработка и со финансиска поддршка на „Цивика Мобилитас“, а преку 
него во периодот од 12 месеци  многу млади автори за прв пат можеа да 
ги објават своите дела. Можност да учествуваат во проектот имаат сите 
млади автори од етничките заедници во земјата и дијаспората.  

Кај нас на 30 ноември, 2017 година беше  промовирана книгата „Го-
вор на телото“ од Зендел Абедин Шехи. Д-р Зендел Абедин Шехи е  
претседател и основач на „ЕУ Институт“- Скопје. Човек со огромно иску-
ство во менаџмент, меѓународно право и дипломатија, но и експерт за 
говор на тело и комуникација.  

Во книгата „Говорот на телото“ д-р Шехи зборува за убавината и 

убавиот збор на куртоазија и емпатија, за експресија и светот на емоции 
и за ред други убави нешта. 

На 12 декември се одржи промоција и презентација на првата 
образовна on-line платформа Teachhoot. 

 

 
 
За Teachhoot платформата зборуваа нејзините основачи Деан 

Живковски и Тоше Мицевски, а гости беа туторите м-р Татјана Гогоска и 
Игор Богданоски. 

На промоцијата присуствуваа заинтересирани ученици, студенти, 
професори и родители. Тие се интересираа како со on-line образование-
то може да ги премостат просторните бариери и како да заштедат време 
во образованието. 

На почетокот од декември, 2018 година Здружението за иновации 
во библиотечното работење „Инова либ“ во чии рамки е и охридската 

библиотека одржа еднодневна обука во која средношколци од Охрид се 
вклучија во проект за помош на младите при изборот на студиите и нив-
на конкурентност на пазарот на труд. 

 

 
 
- Се трудиме младите правилно да ги насочиме во изборот, а биб-

лиотеките од земјава активно ќе се вклучат во давањето услуги како 
средношколците полесно да се снајдат во светот на информациите, ре-
че Јелена Петровска, библиотекар – советник од НУ универзиетска биб-
лиотека „Св Климент Охридски“ Битола. Проектот „Креативни умови кре-
ираат иднина“ на здружението за иновации во библиотечното работење 
од Радовиш беше финансиски поддржан од американската амбасада во 
Македонија. 

Чествувањата посветени на великанот Григор Прличев во нашата 
НУ Библиотека „Григор Прличев“ во февруари, 2019 година започнаа со 
промоција на монографијата за „Поетска ноќ во Велестово“ од авторот 
Славе Ѓорѓо Димоски. Промотор на монографијата беше проф. д-р Ди-
митар Пандев. 

  Манифестацијата претставува антологиски пресек на македон-
ската поезија и сликарство. Во изминатите 30 години на Поетската ноќ 
во Велестово  беа претставени најзначајните македонски поети и слика-
ри. Бидејќи манифестацијата има и меѓународен карактер, претставен е 
избор на досегашните поети-странци кои биле учесници, а доаѓале од: 
Ирска, Норвешка, Русија, Италија, Албанија, Словенија, Србија, Црна Го-
ра, Бугарија, Естонија, Словачка… Организатор на настанот беше опш-
тина Охрид. 

 

 
 
Во  НУ Библиотеката „Григор Прличев“ на 8 јули, 2019 се одржа 

промоција на поетската книга „Небесна тишина“ од авторот Новица Сов-
рљиќ, за која зборуваа писателите Петко Шипинкароски и Даниела Ан-
доновска – Трајкова.  

 

 
 
Нашата библиотека во рамките на своите програмски активности 

за ширење на читателската публика и култура во август 2020 година на 
Венко Голабоски, претседател и на Снежана Танеска – член на Управни-

от одбор  на здружението на лица со телесен инвалидитет од општините 
Охрид и Дебрца „Мобилност – Охрид 1988“ им подари книги од сопстве-
но издание за нивната библиотека. Нивните членови книгите може да ги 
читаат и разменуваат  бесплатно.  

Во условно речено новиот дел од НУ Библиотека „Григор Прличев“ 
во Охрид во ноември, 2020 година започна монтажата на  софистициран 
систем за греење и ладење. Оваа вредна донација на барање на Биб-
лиотеката е обезбедена од трите активни Лајонс клубови од Охрид. 

-Секој народ што ја негува сопствената култура вложува во библио-
теките. Тие се симбол на урбаното живеење, интелектуалното издигну-
вање и сигурен влог во иднината на младите генерации – изјави  Марија 
Попоска, претседател на Лајонс клубот „Деница“. 

 

 
 
Иницијаторот за реализација на оваа благородна акција што овоз-

можи проширување на библиотеката во интерес на градот и читателите 
д-р Зоран Тунтев, рече: Во име на сите љубители на книгата, користам 
прилика да се заблагодарам на ЛК „Деница“, ЛК „Охрид“, ЛК „Лихнидос“ 
и на компаниите ПАП – Охрид и АСП ПАК.  

Лајонс клубот „Лихнидос“ и неуморниот проф. д-р Зоран Тунтев 
продолжија  со поддршката на лицата со ретки болести. На 24 февруа-
ри, 2021 во боите на „ретките“ блеснаа и НУ Библиотека „Григор Прли-
чев“  и спомен – бистата на  големиот охридски и македонски  преродбе-
ник од 19 век – поетот Прличев. 

 

 
 
На овој начин и вработените во Библиотеката во Охрид, како и 

бројните охриѓани масовно ја поддржуваа Националната кампања за 
актуелизирање на проблемите на лицата со ретки болести која ја спро-
ведува Здружението  „Живот со предизвици“. 

Преку интернет платформата Зум во пресрет на 23 Април – Свет-
скиот ден на книгата и авторското право НУ Библиотека „Григор Прли-
чев“ од Охрид и Здружението за промоција на култура, спорт и образо-
вание „Младински културно образовен центар Соната“ – Охрид со прва-
та онлајн средба го започнаа проектот „За вкусовите се дискутира“. 

 

 
 
Овој своевиден Клуб на читатели функционираше и во време на 

пандемија, идејата беше да се популаризираат книги, автори и читање-
то меѓу младите, но и меѓу сите вљубеници во литературата, стои и во 
Меморандумот потпишан од вд. директорката на Библиотеката Гордана 
Змејковска и претседателот на Здружението „Соната“ Даниел Наумов-
ски. 

Од 25 јуни официјално осамна нов мурал на ѕидот на НУ Биб-
лиотека „Григор Прличев“ како најава на третото по ред културно алтер-
нативно лето во Охрид. Иницијатори за овој креативен чин беа младите 
од Културолошката инцијатива „5 до 12“ од Охрид. 

 

 
 
Во предворјето на Света Софија на 10 август, 2021 се одржа при-

годна свеченост по повод големиот јубилеј 100 години од раѓањето на 
великанот од Небрегово,  Блаже Конески. 

 

 
 
Организатори на чествувањето беа четирите Лајонс клубови од 

Охрид, Културолошка иницијатива „5 до 12“, Ротари клубот Охрид, а по-
водот беше дванаесеттиот роденден на ЛК Лихнидос. На покана на клу-
бот Лихнидос се приклучи и нашата Национална установа. 

Библиотеката се претстави со кусо интервју од Милчо Јованоски со 
проф. д-р Вера Стојческа – Антиќ во кое таа зборува за Конески како 
професор и колега и со куса видео презентација посветена животот и 

творештвото на Конески и богатиот фонд на дела кои библиотеката ги 
поседува од Конески.  

Драмското студио „Цвет 75“ од Охрид на почетокот од февруари 
2022 година беше во посета на НУ Библиотека „Григор Прличев“. Во 
светот на книгите во улога на добри домаќинки децата – членови на 
драмското студио „Цвет 75“ ги поведоа колешките – библиотекари Весна 
Симоноска и Елена Станкоска. Младите актери  беа запознати со сите 
оддели во установата, но и со патот на книгата од издавачот до чита-
телот и обратно до враќањето на пултот за зајмување. Децата праш-
уваа, но и раскажуваа, 17 минутниот приказ во режија на раководител-
ката на драмското студио „Цвет 75“ Драгана Боцеска е само мал дел од 
заеднички убаво поминатото попладне во библиотеката. Видео записот 
„Во библиотека“ во три наврати беше емитуван на ТВ Сонце. 

 

 
 
На 21 Март по повод Светскиот ден на поезијата во организација 

на НУ Библиотека „Григор Прличев“ од Охрид, култната кафетерија 
„Аквариус“ „АБВ дизајн“ издавачката куќа „Три“ од Скопје и „Монкафе“ во 
„Аквариус“ по трет пат се одржа овој настан кој со години е тренд во све-
тските метрополи. 

Над 100 охриѓани од различни возрасти го прифатија предизвикот 
се дружеа и купија кафе со стих. Комисија од Библиотеката ги собра 
творбите и по направената селекција награди неколку наши сограѓани.  

 

 
 

Познато е дека животот на книгата е богат кога таа ќе биде меѓу чи-
тателите, а не на полиците. Во селото Лактиње, Месната заедница отво-
ри библиотека во сопствените простории со идеја таа постојано да се 
збогатува и да биде на дофат на жителите од ова ама и околните села. 

 

 
 
Во април 2022 година на барање на Месната заедница од село 

Лактиње библиотеката направи избор на дела кои би биле интересни за 
тамошните читатели и им ги подари на членовите на Месниот одбор. 

Откако постанавме  библиотека од отворен тип во овој пост ковид 
период интересот на нашите сограѓани да ни дојдат во  посетат е голем.  
На 13 јуни наши гости беа волонтери на Црвен крст – Охрид кои во рам-
ки на ЦКА-ПХВ (Црвен крст во акција) – Промоција на хумани вреднос-
ти. 

Тие се запознаа со процесот на работа на библиотеката, го научија 
патот на книгата од издавачот преку набавката, обработката и сѐ до одде-
лот за зајмување, а читаа свои и творби од познати, писатели и поети – до-
машни и странски. Дел од здобиеното искуство младите волонтери ветија 
дека ќе го вградат во нивниот завршен настан од Проектот.  

Во јули НУ Библиотека „Григор Прличев“ од Охрид со потпишува-
ње на Декларација за унапредување, поддршка и промоција на женското 
претприемништво на национално и меѓународно ниво ја официјализира 
соработката со Националната платформа за женско претприемништво 
во југозападниот плански регион. 

 

 
 
На средбата беа разменати корисни искуства, беа посочени досе-

гашни успешни примери, а беа покренати и иницијативи за идна сорабо-
тка. Покрај претставнички на Платформата за женско претприемништво  
во посета на библиотеката имаше и жени – членки на Центарот за упра-
вување со промени (ЦУП).  

На 17 август ја отворивме самостојната изложба на канадскиот 
уметник со македонски корени Мајкл Клос под наслов: „Сликарството на 



124 

 

патот на хуманоста“. За творештвото на говореше познатиот охридски 
уметник и филмски критичар Ѓоко Симјаноски. 

 

 
 

На 21 септември го одбележавме светскиот ден на Алцхајмеровата 
болест или како уште ја нарекуваат тивок крадец на спомените. Членки-
те на Лајонс Клуб ,,Деница“ - Охрид на НУ Библиотека „Григор Прличев“ 
ѝ подарија неколку примероци од книгата „Кога мама заборави дека ме 
сака“ од авторката Драгица Русевска –Христова. Книгата претставува 
биографско дело посветено на нејзината мајка, а е наменета за сите кои 
во семејството имаат болен од Алцхајмер или некој друг вид деменција. 

 

 
 
На 14 октомври кај нас беше промовиран прирачникот “Социо-емо-

ционален развој на деца“ од авторката Верица Пандиловска – Гичева. 
Публикацијата е наменета за воспитувачи, родители и деца до 7 години 
од предучилишна возраст како и за деца кои се со лесна ментана попре-
ченост на возраст до 11 години. 

На промоцијата присуствуваа воспитувачи, раководители, директо-

ри, учители, логопеди, дефектолози, педагози и родители од Охрид.  
Во рамките на одбележувањето на Неделата на грижа за стари 

лица на 21 ноември во посета на НУ Библиотека „Григор Прличев“ од 
Охрид беа членови на координативното и оперативното тело на про-
грамата Грижа за стари лица „Најди време“ од  Црвен крст – Охрид. Во 
пријатен и срдечен амбиент вработените во Библиотеката и претставни-
ците на Црвениот крст ги договорија конкретните активности за веќе от-
почнатиот заеднички пилот – проект со наслов: „Книгата поблиску до ста-
рите лица“. 

 

 
 
Според зборовите на директорот на Библиотеката м-р Милчо Јо-

ваноски и Горка Донеска координаторката на проектот Грижа за стари 
лица во наредниве три месеци лицата кои од разни причини не можат да 

дојдат да земаат книга во Библиотеката а сакаат да читаат ќе бидат бес-
платно зачленети, а книгите од Библиотеката до нивниот дом и назад 
преку проектот ќе им ги дистрибуираат младите волонтери од Црвен 
крст – Охрид. Списокот со заинтересирани лица и кој всушност ќе може 
да биде бесплатно зачленет заедно ќе го направат Библиотеката и 
Црвен крст. 

На средбата сите присутни ја поздравија оваа благородна идеја и 
сега останува таа да се реализира во пракса. Доколку се покаже успеш-
на, а нема сомнеж дека нема да биде така, Библиотеката и Црвен крст 
ќе подготоват подолгорочен проект кој ќе биде претставен пред меѓуна-
родни и домашни донатори. 
 

 
 
Неодамна семејството Групчеви од Охрид  ни  донираше нам кни-

ги, а ние на 21 ноември, 2022  ги дониравме на  ПЗУ „Нефроплус“ од  Ка-
вадарци - Подружница Охрид.  

НУ Библиотека „Григор Прличев“ секојдневно настојува книгата да 
го најде вистинскиот пат до читателот. Така и се случи. Водичот за па-
циенти „Дијализа еден нула за мене“ од покојната Софија Огненова од 
Охрид, базиран и напишан најмногу врз нејзините  сопствените искуства, 
заврши во рацете на оние на кои им е најпотребен.   

Покојната Софија  над четири децении се бореше со болест на бу-
брезите и како што знаеше да каже самата, тоа не ѝ претставуваше  хен-
дикеп. Добила бубрежна инсуфиенција уште во 1980 година, а само на 
22 години започнала со редовна дијализа. „Никогаш не се предавам“ тоа 

беше мотото на Софија која и додека беше жива Водичот го делеше на 
луѓето со слична судбина.  

По нејзината смрт семејството Групчеви по  желба на Софија реши 
речиси целиот тираж да ни го подари нам во Библиотеката, а ние еве 
деновиве првите 50 примероци ги дониравме во „Нефроплус“ – Охрид.  

Претставници на Библиотеката предводени од директорот Милчо 
Јованоски книгите му ги предадоа на доктор Александар Андоноски со 
чија помош и пресретливост се случи целата соработка која обострано 
се надеваме дека ќе продолжи. 

САЕМИ НА КНИГАТА 
 
Саемите на книги внесуваат посебна радост, енергија и убавина. 

Нашата Библиотека последниве неколку години ги практикува саемите 
за претставување и продажба на книги од сопствената продукција, изда-
нија на Министерството за култура, но кај нас организираат саеми и дру-
ги македонски издавачи.  

 

 
 
На пример во 2017 година нашата Библиотека се претстави на 

Саемот на книгата во Скопје. На покана на Градската библиотека „Браќа 
Миладиновци“ од Скопје во рамки на нивниот проект „Влези во нов свет“ 
имавме свој штанд на кој ги претставивме сопствените изданија и про-
мотивен материјал.    

Истата година од 6 до 10 ноември по повод Месецот на книгата 
организиравме продажба на следните едиции: „Ѕвезди на светската 
книжевност“, „Врвови на светската филозофија, историја и психологија 
со психоанализа“, дел од едицијата „Македонски искушенија“, „130 тома 
македонска книжевност“, „130 тома македонска книжевност на англиски 
јазик“. Подготовка, превод, лектура и печатење на 5 дополнителни на-
слови од проектот 135 тома македонска книжевност. Превод на македон-
ски јазик на дела од албанската и турската книжевност во Македонија. 

По повод Месецот на книгата издавачот „Матица македонска“ и НУ 
Библиотека „Григор Прличев“ во Охрид од 5 до 9 ноември, 2018 во 
просториите на библиотеката организираа Саем на книгата. На отво-
рените штандови имаше богат избор на книги со саемски попуст од не-
веројатни 50 проценти од редовната цена. 

Сличен саем со книги од сопствена продукција и изданија од Мини-

стерството за култура организиравме и следната 2019 во истиот термин 
и на истото место во Прличевата одаја.  

После големиот Ковид - 19 период во 2022 со почитување на здра-
вствените протоколи на 25 февруари организиравме еднодневен Саем 
на книгата со издавачот „Сакам книги“ кој помина одлично и ја покажа 
големата заинтересираност на охриѓани за новите наслови од областа 
на белетристиката. Еден месец подоцна бевме домаќини на издавачот 
„Матица македонска“, а продавач на најновите изданија беше книжар-
ницата „Просвета“ од Охрид.  

 

 
 

Од 11 до 22 јули за прв пат го организиравме летниот саем во ла-
довина, а на 1 август еднодневен Саем на книгата кај нас на отворено 
повторно организираше издавачот „Сакам книги“.  

ЕЈ СПОМЕНИ ... 
 

М-р Луција Јовановиќ – Ошавков:  
Охридската библиотека е дел од животот на секој охриѓанец 

 
Поканата од директорот на Библиотеката м-р Милчо Јованоски, 

нашиот драг пријател, да напишам нешто за мојата лична, но и врската 
со библиотеката преку мојата драга мајка Маринела Јовановиќ ја при-
фатив со големо задоволство. Токму, како што тој ми рече: Една страни-
чка Луци! 

...Ја паметам мојата прва средба со охридската библиотека. Тоа 
беше во раните години од моето основно образование. 

Детското одделение се наоѓаше на првиот кат, од старата зграда, 
по крцкавите скалички нагоре, па лево.  

Со зајмувањето на првата книга започна другарувањето.  
Вратите на библиотеката и сѐ она што се случуваше таму: промо-

ции на книги, дружби со писатели и литературни дејци се отвораа поши-
роко и пошироко во годините на моето школување.  

Во тие години читалната беше место каде доаѓавме до најновите 
информации или ги прелистувавме старите записи.  

Библиотеката беше и петтиот член во нашето семејство. Во пер-
иодот на директорувањето на мојата мајка (проф. Маринела Јовановиќ) 
не поминуваше ден, а на семејниот ручек да нѐ се спомне што се случи-
ло или кои се следните активности на библиотеката.  

Промоциите на книги и Прличевите беседи беа и семејни настани.  
Подготовките на мојата мајка беа деноноќни. Течеа од избор на 

промотори, воведна поздравна реч, подготовка на музичка придружба и 
рецитали, па сѐ до избор на лична  гардероба.  

Еве, додека пишувам се потсетив на промоцијата на Избраните 
дела на Ванчо Николески која се одржа во Библиотеката.  

Мајка ми претставувајќи го татко ми пред писателот Ванчо Нико-
лески вели: - Ванчо ова е мојот сопруг Раде! 

Чичко Ванчо отпоздравува во негов стил преку стих: Драго момче 
Раде / чичко Ванчо / рака ти даде! 

Анегдотата и ден, денес се прераскажува во нашето семејство.  

НАДЕ ФИЛЕВА – Виш библиотекар во пензија. Професор по 
книжевност, најголемиот дел од својот работен век го помина во 
НУ Библиотека ,,Григор Прличев“ Охрид. Секогаш со особена гор-
дост говори за работниот век поминат во оваа институција.  

 
Да се работи во, како што луѓето популарно ја нарекуваат, Град-

ската Библиотека беше вистинска чест и привилегија, но и обврска. Да 
се застане пред и зад полиците полни со небројни наслови значи пред 
сѐ дека човек треба да е многу начитан и сестран, да е вистински вљубе-
ник во пишаниот збор, вистински интелектуалец, дека е човек чиј живот 
се книгите и читателите. И самата сум ко-автор на книгата „Мал охрид-
ски литературно-научен лексикон“, напишана заедно со колешката Ма-
ринела Јовановиќ.  

Да се помине работниот век во една вак-
ва институција беше навистина посебна уба-
вина. Замислете, тоа беа денови проткаени 
во низ долги години, полни спомени од секој-
дневните полемики на разни теми со колегите 
и колешките, честопати зачинети со мирисот 
на штотуку свареното турско кафе кое ќе не 
собереше сите во Прличевата одаја. Секој-
дневното учтиво кимнување со главата во 
знак на добар ден или догледање кон  читате-
лите во читалната, нашите редовни посетите-
ли, господа и госпоѓи кои веќе зачекориле во 
пензионерските денови, па со нетрпение го 
чекаа најновото печатено издание на дневни-

те весници. И поминувањето низ читалната беше посебен ритуал, тивко, 
чекор по чекор, внимавајќи тропотот на потпетиците кои чукаа по пар-
кетот да не го одвлечат вниманието на читателите кои веќе од рано на-
утро пред себе ги прелистуваа огромните страници печатени вести. 

Убави моменти чуваше во себе таа зграда, старата која денес веќе 
ја нема. Од дискусии за прочитаното со читателите, па сѐ до честитки за 
пензионирање со колегите.  

Времето тече, не застанува, па ете денес во една нова, модерна 
зграда некои нови генерации пишуваат свои спомени од животот во биб-
лиотеката. На нив останува иднината, но од нас им останува аманетот: 
да ја сакаат книгата, да читаат, да не ја штедат љубезноста кон читате-
лите, да се почитуваат меѓусебно и несебично да градат спомени на кои 
еден ден со топлина во срцето ќе се сеќаваат. 

Јас, токму со такви спомени го дочекав пензионирањето. Тоа е на-
вистина голем животен благодет, човек со убост во душата да се сеќава 
и да говори за својот работен век. Она што ме прави уште посреќна и 

неизмерно горда е што љубовта кон книгата која ја негував целиот свој 
живот цврсто ја всадив и кај мојата внука Матеа која денес со гордост ќе 
кажам дека чекори по моите книжевните стапки. Нема поголема радост 
од тоа да видиш дека девојчето на кое си му ги прочитал сите приказни 
додека растело, денес и самото, иако во свои рани тинејџерски години, 
веќе зад себе има две авторски дела кои го нашле своето место на по-
лиците во Градската библиотека. 

          
   
СОФE КОСТАДИНОСКА 
  
Јас, Софе Лаброска Костадиноска во Градската библиотека „Гри-

гор Прличев“ се вработив кон крајот на далечната 1969 година, како фи-
нансиско лице.  

Љубовата да работам во библиотеката ми се роди претходно уште 
на мои 12 -13 години. Таа желба за среќа ми се оствари и цел работен 
век го поминав во Одделите за возрасни, за деца, на издавање, обра-
ботка на книги во инвентарна книга, како и во администрација вршејќи 
работи сврзани со благајната и финансии.  

Сите обврски успешно ги извршував и што е најважно со задовол-
ство. Но посебно ме правеше среќна работата во одделот за деца каде 
контактирав со деца од претшколска возраст, па со ученици до 14 години.  

Да се работи со тие деца, тие чисти души беше посебно задовол-
ство. Не знаат да лажат, беа искрени, чесни и мили деца.  

Веќе сум пензионер, но и денес кога ќе ме сретнат тие деца кои се 
возрасни и оформени личности ми се јавуваат и ми кажуваат од каде ме 
познаваат, а тогаш на мојата радост, нема крај.  

И уште нешто. Сакам посебно да истакнам дека ние вработените 
во библиотеката тоа време бевме еден перфектен тим, и бевме како 
едно поголемо семејство. Ги делевме меѓу себе и радоста и тагата, бев-
ме колектив на кој и денес може да му се позавиди.  

Искрено, се гордеам што работев во Градската библиотека, а сега 
Национална установа – библиотека „Григор Прличев“.  

На новите генерации после нас им посакувам да продолжат да ни-
жат успеси и Библиотеката да го најде своето заслужено место во опш-
теството.  

ГОРДАНА ЗМЕЈКОВСКА 
  
Првите мои контакти со Библиотеката беа визуелни. Дојдов од друг 

град и при првите прошетки крај езерото за мене највпечатлива градба 
ми беше токму Библиотеката.  

Искрено, како завршен филолог кому му треба работа, понекогаш и 
си помислував дека еден ден, можеби и јас ќе работам таму.  

И така бидна. Во од овој агол, далечната 1994 година се вработив 
во Градската библиотека „Григор Прличев“ како библиотекар. Така запо-
чна моето продолжено образование. По факултет и семејството му се 
вратив на учењето во нов облик, во библиотекарството.  

Беа тоа убави времиња. Полна со ентузијазам и соработка со мои-
те тогашни колешки ги впивав нивните знаења и „крадев“ од нивната 
умешност и поставеност кон книгите и читателите. Тој однос го задржав 
и денес.  

Зад мене останаа години со бројни настани кои му даваа печат на 
севкупното живеење во и надвор од Библиотеката и пријателства со 
нашите сограѓани вљубеници во книгата.  

Често на новите генерации вработени им прераскажувам за наше-
то време и духот кој владееше во старата, добра Библиотека. Бројни 
анегдоти и денес се прераскажуваат особено од деновите поминати со 
моите колешки Маринела, Наде, Софе, Елка, Мариче, Лиле и Доста.  Со 
нив се дружевме и приватно, ги делевме сите заеднички радости и таги.  

Мојот работен век во Библиотеката го делам од времето на зграда-
та на „Коста Абраш“ и ова на „Македонски просветители“.  

И денес не ми е сосема јасно каде и во кои лавиринти заглавија 
идеите Охрид како што заслужува да има нова Библиотека. Времиња.   

 
 
ВЕСНА СИМОНОСКА  
 
Среќа е да се биде дел од НУ Библиотека „Григор Прличев“. Отсе-

когаш имав желба да читам книги, но никогаш не замислував дека моето 
идно работно место ќе биде библиотекар. Веќе 16 години сум дел од 
библиотеката и можам да се пофалам дека работа ме исполнува. Да се 
биде библиотекар е професија која постојано бара надоградување, сле-
дење и пресретливост кон читателите. Сепак, ние како библиотекари не 
постоиме само поради библиотеката, тука сме за нашите верни чита-
тели. 

 Во нашата библиотека се организираат бројни промоции, предава-
ња од различен карактер. Ние се усовршуваме преку стручни обуки, се-
минари, но најдраги моменти во библиотеката се организираните посети 
на децата од најмала возраст. 

 Да се биде библиотекар не е лесна работа, така како што им изг-
леда на мнозина. Треба  да ги следиш трендовите и новостите од вкуп-
ното живеење. Но и постојано да го следиш светското,а особено нашето, 
македонско издаваштво.  

Ние библиотекарите сме првиот филтер на информациите кои  
прво ги споделуваме со читателите а потоа и со колегите. Врз основа на 
нашите сознанија за тоа што и каков вид литература бара читателската 
публика ја креираме и диктираме набавната политика на нова литера-
тура во нашата установа.  

ПОЧЕСНИ ЧЛЕНОВИ НА НУ БИБЛИОТЕКА  
„ГРИГОР ПРЛИЧЕВ“ 

 
    Во август, 2018 на инцијатива на авторот на оваа монографија 

НУ Библиотека „Григор Прличев“ од Охрид ја востанови титулата Поче-
сен член на библиотеката наменета на личности од Охрид и Северна 
Македонија кои ја задолжиле библиотеката со своето творештво и со-
работката со установата. Досега со оваа титула се здобиле 13 автори и 
публицисти кои со својот творечки ангажман оставиле и оставаат длабо-
ки траги во македонската пишана литературна и научна реч.  

 
СЛАВЕ НИКОЛОВСКИ-КАТИН 
На 22 август 2018 година прв добитник на титулата стана новинар-

от, публицист, истражувач и преведувач Славе Николоски – Катин. Ав-
тор е на над 150 научни трудови од различни области и на над 3.000 
новинарски и други текстови објавени во земјава и во светот. 

 

 
 
Двајцата промотори на животот и делото на Катин, неговите прија-

тели и долгогодишни соработници проф. д-р Томе Груевски и новинарот 
и публицист Свето Стефаноски се задржаа на ентузијазмот и неговата 
нескротлива и несопирлива енергија постојано да се биде на пат, меѓу 
луѓето и да се забележуваат нивните животни приказни, судбини, успе-
си, радости и таги. 

Директорката на библиотеката Гордана Змејковска на Катин му 
врачи Благодарница со која тој стана и почесен член на библиотеката 
која е наследничка на свети Климентовата традиција и делото на поетот 
и преродбеник Прличев. 

ВЕРА М САМАРЈАНИН  
На 9 октомври, 2018 година Вера М Самарјанин стана почесен 

член на нашата Библиотека. Тој ден во нејзино присуство беа промови-
рани нејзините три најнови дела за деца и возрасни: „Поколенија“, „Со 
посвета“ и „На дланка“. Промотор беше д-р Борис Ангелков. 

 

 
 
Самарјанин е една од најпознатите хуманисти на овие простори. 

Добитник е на многубројни награди за хуманост. „Хуманист на годината“ 
за 1999г, „Велигденска Пофалница 2003 година“, „Хуманист на децени-
јата“ прогласена во  2006 година. „Мисионер на хуманоста“ –  2008 г. 

 Добитник е и на наградите: 4-ти Ноември од град Битола во 2009, 
и од Националниот спомен дом на Мајка Тереза во Скопје, плакета од 
Министерството за надворешни работи и од Амбасадата на Босна и 
Херцеговина во Македонија и многу други признанија и благодарници. 

 
ТОМЕ ГРУЕВСКИ  
На 12 октомври, 2018 година во Прличевата одаја беше промови-

рана книгата „Константин С. Шахов Книжевност“ од д-р Томе Груевски, 
професор по комуникологија на Правниот факултет „Јустинијан Први“ во 
Скопје. За триесетта книга на авторот и за творештвото на охриѓанецот 
Шахов, зборуваа: м-р Милчо Јованоски и новинарот, ликовен уметник и 
поранешен прв  главен и одговорен уредник на д-р Груевски во весникот 
Студентски збор,  Светомир Стефановски. 

Груевски на директорката на Библиотеката Гордана Змејкоска, и ги 
врачи двете цедиња со снимени документи за животот и делото на Ша-
хов, додека таа му врачи сертификат за почесен член на Библиотеката. 

На истиот настан започна и проектот: „Кога книгата и музиката дру-

гаруваат“ на НУ Библиотека „Григор Прличев“ и ОМУ „Методи Патче“ од 
Охрид. На сите промоции во Библиотеката од октомври 2018 до јуни 
2019 ученици од ОМУ настапуваа со една до две точки а библиотеката  
им подаруваше книга. На тој начин се популаризираа книгите, музиката и 
младите изведувачи. 

 
НАУМ ТРАЈЧЕСКИ  
Седум дена подоцна на истото место титулата почесен член на 

охридската библиотека ја заслужи роднокрајниот автор Наум Трајчески 
кој од 1977 година живее во Квинбијан – Австралија.  

 

 
 
Трајчески за стихозбирката „Одминато време“ таа 2018 година ја 

доби наградата „Стојан Христов” од Агенцијата за иселеништво за најдо-
бра книга од поет – иселеник од Македонија меѓу две изданија на Струш-

ките вечери на поезијата. Издавач на книгата е НУ Библиотека „Григор 
Прличев“ во Охрид. На средбата за неговото творештво и инспирација 
говореа Тоде Илиевски и Милчо Јованоски, а стихови читаше охриѓане-
цот Гоце Ангелески, кој исто живее во Австралија. 

Милчо Јованоски во име на нашата установа на Трајчески му ја 
врачи благодарницата за почесен член на библиотеката а директорката 
Гордана Змејковска му ја предаде Благодарницата за Македонското ли-
тературно друштво „Григор Прличев“ од Сиднеј кое истиот ден просла-
вуваше 40 години од постоењето 

 
СЛАВЕ ЃОРЃО ДИМОСКИ  
На 16 ноември истата година во Библиотеката ја промовиравме 

стихозбирката „Кумова слама“ за која авторот Славе Ѓорѓо Димоски 
претходно стана прв добитник на наградата „Антево перо“.  

 

 
 
Во таа пригода на Димоски му беше врачена и Благодарница со 

која и тој стана почесен член на нашата Библиотека. За книгата и тво-
рештвото на поетот Димоски потоа беседеше проф. д-р Димитар Пан-
дев.  

 
СМИЛЕ НАУМОСКИ – БРСЈАК  
За поетот, раскажувач и есеист Смиле Наумоски - Брсјак НУ Биб-

лиотека „Григор Прличев“ од Охрид по повод 50 години од неговото тво-
рештво на 28 ноември, 2018 година организираше Книжевна средба на 
која модератор беше Милчо Јованоски,а стихови од авторот – славеник 
читаше поетесата Маја Мојсова. Во чест на големиот јубилеј Смиле Нау-
моски ја доби титулата Почесен член на библиотеката.  

Роден е 1951 год. во с. Годивје, охридско. Од 1958 год. живее во 

Охрид каде завршил основно и средно образование, а Филолошки факу-
лтет во Скопје. Член е на ДПМ од 1995 год. Автор е на книгите: „Еле-
менти“ (поезија, 1978), „Ковачница“ (поезија, 1992), „Ѕунки“ (поезија, 
1996), „Девојката со флејта“ (раскази, 2000), „Небесна свадба“ (избор по-
езија, 2001), „Забранета книга“ (поезија, 2011), „Новиот ден“ (роман за 
деца и млади, 2015 год.), „ЦВЕТОТ – психосеанса –“ (поезија, 2019), 
„Зборовите гром и веда – совршенатво или совршенство“ (поезија, 2019, 
„Пред црковните порти“ (раскази, 2022). Преведуван е на српски, хрват-
ски, албански, бугарски, италијански, англиски и руски јазик. Застапен е 
во поетските антологии на македонски јазик: „Искована песна“, Култура – 
Скопје 1984, Томе Момировски; „Убавите жени: жената во современата 
македонска поезија“ – 2001, Васил Тоциноски; „Тело и струна“, Струшки 
вечери на поезијата – 2002; „Македонска современа поезија“ – 2008, 
Веле Смилевски; „Човекот во изобилие“, Струшки вечери на поезијата – 
2013, а со раскази е застапен во антологиите РАССКАЗы БИБЛИОТЕКА 
ЛИТЕРА-ТУРы МАКЕДОНИИ, 2009, Москва и во ANTHOLOGY OF 
CONTEMPO-RARY MACEDONIAN SHOPS, Skopje 2011. 

Го основал и уредувал билтенот „Македонско знаме“ во „ХТД – 
Охрид и како што вели подоцна, заради забрана од власта преимену-
вано во „Наши теми“, еден е од основачите на охридското списание за 
литература „Спизалит“ кое објавува само книжевност, исто така – забра-
нето од властите затоа што немало содржини за „општествени те-ми“, 
подоцна обновено со новото име „Далги“. Основач е на литера-турниот 
клуб „Григор Прличев“ кој работел неколку години во Дом на кул-турата 
„Григор Прличев“ и во истоимената Градска библиотека во Ох-рид, до-
дека пак, за време на студиите го основал литературниот клуб „Бигори“ 
кој работел во „Центар за култура и информации“ во Скопје. Токму тогаш 
станува кум на новоизградениот салон во тој Центар со тоа што го пред-
лага, а комисијата го прифаќа името „Салон 1919“. 

Добитник е на повеќе награди и признанија од кои ќе ги наведеме: 
наградата „Студентски збор“ за најуспешна дебитантска книга на СВП 
1978, наградата за најуспешна песна на поети од Југославија, во Крагуе-
вац 1993, наградата „Живко Чинго“ за најуспешен расказ за 2007 год. во 
конкуренција на државно нивὀ. Свои творби објавувал во скоро сите 
книжевни весници и списанија во Македонија.  

 
ВИДОЕ ВИДИЧЕСКИ   
На 6 февруари во рамките на „Прличеви беседи 2019“ во библио-

теката се одржа Портрет посветен на роднокрајниот поетот и писател 
Видое Видически. Тој беше и остана маркантна фигура во охридската и 
македонската литература. Беше и познат општественик, основач на низа 
институции од областа на културата во Охрид и регионот. Еден период 
бил и вршител на должноста директор на нашата библиотека. Првата 
поетска книга „Сини питоми утрини“ ја објавил во 1959, по што следат: 
„Вечерен пејзаж од градот“, „Песни за потопот“, „Кажување на задоцне-
тиот пророк“, „Вие“ и „Биље крај езерото“. Според неговата книга „Голе-
мата Шума“ во 1977 година е работена ТВ серијата „Малиот одред“. 
Автор е и на романите за деца „Цревните рози“ и „Таинствени води“ и на 
драмите „Бреговите се немирни“ и „Балада за орканата“. Неговата пое-
зија преведувана е на повеќе светски јазици. Член на ДПМ беше од 1959 
година.  

 

 
 
Добитник е на награда на СВП, награда за најдобра книга меѓу два 

саема, Седмоноемвриската награда на Охрид и наградата на „Дијалог“ 
за најдобра поетска книга во 2009 година. Во 2018 ја доби наградата 
„Книжевно жезло“ што ДПМ ја доделува за поетски опус со високи есте-
тски вредности. Видически истата година ја доби и највисоката опш-
тинска награда за животно дело Св. Климент Охридски – Патронот на 
Охрид. Библиотеката врз основа на сите негови ангажмани во областа 
на книжевноста го прогласи и за нејзин почесен член.  

ДИМЧЕ МАЛЕНКО  
На 2 октомври, 2019 година со пригоден настан беше одбележана 

100 годишнината од раѓањето на роднокрајниот автор, романсиер и рас-
кажувач Димче Маленко. 

Во присуство на синот и ќерката на Маленко Петар Маленко и 
Убавка Упевче и бројни охриѓани почитувачи на ликот и творештвото на 
Маленко за неговиот авторски печат своевиден осврт за неговото тво-
рештво презентираше поетот Славе Ѓорѓо Димоски кој воедно се присе-
ти и на соработката со Димче Маленко и долгите беседи со него. 

 

 
 
Со збирката песни „Мачници“, двата романа „Слободољубните чо-

векољупци“ и „Вознемирен водосвод“, збирката новели „Паркот на Јо-
новци“ и петте драми  Димче Маленко се вбројува во основоположници-
те на македонската современа лиитература. Директорката на НУ Биб-
лиотека „Григор Прличев“ Гордана Змејковска во име на Установата на 
претставниците на семејството им врачи Благодарница со која постхум-
но Димче Маленко беше прогласен за почесен член на Библиотеката. 

На одбележувањето на 100 годишнината од раѓањето на Маленко 
извадоци од неговото творештво читаа средношколците: Анамарија Мо-
мироска и Кирил Ковачески од Рецитаторската секција при гимназијата 
во Охрид под раководство на проф. Грета Пипилева, а настапи и млади-
от гитарист Илија Волканоски, ученик во ОМУ „Методи Патче“ од Охрид. 

 
АКАДЕМИК МИЛЕ Д. МИЌУНОВИЌ  
На 14 октомври 2019 година на посебна пригода сврзана со 68 ро-

денден и поставената изложба на книги под наслов „Родени во октом-
ври“ Академик Миле Миќуновиж беше прогласен за почесен член на НУ 
Библиотека „Григор Прличев“ од Охрид. 

Една од клучните образовни навики е читањето. Читањето е и ри-
туал и култура. Колку ќе се цениме себеси, колку со внимание ќе се од-
несуваме спрема нашите македонски посебности, спрема сопствениот 
јазик и писмо, толку ќе нè ценат другите од кои го очекуваме и го посак-
уваме тоа. Македонскиот јазик и македонското писмо се светост за сите 
граѓани на Р. Северна Македонија, нивното непочитување е антимаке-
донизам однатре, вели академик Миќуновиќ и додава: -Моето животно 
мото е: „работи, заврши, објави“. Поучувам дека „Науката е долга (широ-
ка, длабока), а животот е краток“ („Ars longa, vita brevis“) и никогаш не мо-
же ништо да се истражи докрај. Доколку се чека да се напише совршена 
книга, а не се објават своите истражувања тогаш нашите потомци би би-
ле посиромашни за многу значајни дела. На тој начин се дава придонес 
за историјата, се остава трајна трага во сферата во која се работи и се 
прави траен споменик. Затоа штом се соберат податоци, делото треба 
веднаш да се објави, а за оние кои сакаат критизерски да се однесуваат 
за делата, ги потсетувам на познатата латинска поговорка: „Faciant me-
liora potentes“ („Оние што можат, нека направат подобро“). Црногорците 
велат: „Ко може боље, широко му поље“. 

Откако докторирав на Медицинскиот факултет при Универзитетот 
во Белград и се стекнав со титула „доктор на медицински науки“ во 1992 
година до сега имам напишано 117 книги (со 30 569 страници во тираж 
од 49 630 егземплари) и 443 научни и стручни трудови, 10 универзитет-
ски книги, над 50 колумни во дневен печат и 125 популарни статии на 
веб порталот доктори.мк и публицитет.мк. 

„НУ Библиотека ,Григор Прличев‘ – Охрид“ е мојот главен издавач 
на моите 35 книги. Во 2002 година беше издавач на 3 книги: Камен во 
бубрег, Простата и Прегрни ме; во 2016 година на 2 книги: Погледи за 
животот и за светот и Какви луѓе се масоните; во 2017 година на 8 
книги: Цетињски лекарски поуки за народ од 1880 година, Урогенита-
лен систем – за секого по нешто, Масонски мистерии, Христијанст-
вото и масонеријата, Симболиката на масонското учење, Масонски 
степени, Практичен здрав полов живот и Сексуално образование на 
деца и на млади; во 2018 година 5 книги: Половиот однос – лек за тело-
то и за душата, Свети Архангел Михаил, Црногорски шеги, Фотогра-
фиите зборуваат за Охрид и Животот полн предизвици, библиогра-
фија; во 2019 година 5 книги: Охрид од Чинарон до Чинарот, Охридске 
црногорске породице, СОЈУЗ НА БОРЦИ од НOAВM 1941 – 1945 и 
граѓаните продолжувачи во општините Охрид и Дебрца, Патот што 
е во тебе и Охрид, враќање во минатото; во 2020 година 4 книги: 
Масонски зборови, Метафора, Максима, и Потрага по тебе; во 2021 
година 5 книги: Обои го животот позитивно, Цркви во Охрид, Dan 
državnosti Crne Gore u Skoplju, Неодоливо сино, и Dan državnosti Crne 
Gore u Sjevernoj Makedoniji; во 2022 година 3 книги: Трпе и Трпана, хумор 

и забава, Охридско Езеро, бисер небесен и Сексологија. Вкупно 35 книги 
во издание на „НУ Библиотека ,Григор Прличев‘ – Охрид“.    

 

 
 
„НУ Библиотека ,Григор Прличев‘ – Охрид“ со гордост го носи име-

то на Григор Прличев на истакнатиот македонски писател и претставник 
на македонската книжевност од XIX век, писател кому Македонија му е и 
љубов и болка и очај и неопходност и тага и лулка и гроб. За мене ова 
библиотека е моја гордост, радост и интелектуална планина, љубов 
и институција која ги чува сите духовни и културни вредности на Р. 
С. Македонија што се неограничени и за нив нема лимит. 

Редовен сум член во Европската академија на науките и уметно-
стите во Салцбург во областа на медицинските науки и Почесен член во 
Меѓунароната академија „Михаj Еминеску“ во Крајова за своето книжев-
но творештво и творечко учество, и како носител на титулата Витез на 
Орелот, наместо со оружје се фатив за перото и со него ги чувам сите 
традиционални морални и етички вредности – човечноста и јунаштвото 
и ги упатувам сите граѓани за зачувување на државниот идентитет на 
нашата Р. С. Македонија. 

Имајте време за читање, тоа е основа на мудроста. 
Слава на трудот! 
 
КОСТА ФОРТОМАР 
Истата година на 6 декември во „Прличевата одаја“ во пресрет на 

празникот  Св. Климент Охридски – Патронот на Охрид во НУ Библиоте-
ка „Григор Прличев“ во рамките на пригодната свеченост на ќерката на 
охридскиот писател Коста Фортомар (отсутен од здравствени причини) 
Весна Фортомароска ѝ беше врачена благодарница за Фортомар со која 
библиотеката го прогласи за свој почесен член. 

Автор е на следните дела:  романот „Прличев горд самјак“ (Радио-

Охрид 1992) и на збирката раскази „Бомба во рајот“ (Маседонија При-
ма,1995). Во 2004 г. во издание на „Летра“ се појавува неговиот роман 
„Жена“. Потоа во 2005 „Пролетта на Живко Чинго“; 2010 „Благословена 
земја Климентова“;  2015 „Езеро, рибари и боемот“ сите во издание на 
Ирис-Струга. 

 
ВЕРА СТОЈЧЕВСКА – АНТИЌ  
Во 2020 година одбележувајќи два јубилеи сврзани со Прличев: 

190 години од  неговото раѓање и 160 години од издавањето на  ненад-
минатата поема „Сердарот“ на манифестацијата „Прличеви беседи“ го-
вореше проф. д-р Вера Стојчевска – Антиќ. Во таа пригода д-р Сточев-
ска – Антиќ беше прогласена за почесен член на нашата библиотека. 
Научната дејност на Вера С. Антиќ е позната во бројни македонски и 
странски славистички центри и главно се одвивала околу средновеков-
ната македонска книжевност, теоријата и фолклорот со компаративни 
согледби. Таа зад себе има над 850 објави во земјата и во странство, од 
кои околу 70  книги, од кои некои се со ко-авторство. 

ДИМИТАР ПАНДЕВ  
На 25 март во 2022 година – Денот на кој во Атина Прличев  го 

доби Ловоровиот венц за поемата „Сердарот“ во библиотеката се одржа 
книжевен портрет посветен на професор д-р Димитар Пандев. Директор-
от на библиотеката м-р Милчо Јованоски му ја врачи благодарницата со 
која и Пандев влезе во семејството почесни членови на нашата устано-
ва.  

 

 
 

д-р Пандев, на македонската јавност и е познат освен како научен 
работник и доктор по филолошки науки и како еден од најредовните 
учесници на семинарот за Македонски јазик. Пандев, го препознаваме и 
по она што го пишува во прозата, но и во областа на славистиката и 
македонистиката.  

 
ПАВЛЕ МИТРЕСКИ И НАУМ ЦЕЛАКОСКИ  
По повод 8 Декември – Денот на Св. Климент Охридски – Патронот 

и заштитникот на Охрид на 6 декември, 2022 на свечен настан за почес-
ни членови на нашата НУ  Библиотека беа прогласени проф. д-р Павле 
Митрески и проф. д-р Наум Целакоски. Нивниот уметнички и животен 
портрет ни го прикажа м-р Димитар Смилески кој лично со децении 
дружи со обајцата.  

-Тоа се најстарите а веројатно и најверните читатели на библиоте-
ката - двајцата професори во пензија Митрески и Целакоски рече м-р 
Смилески и додаде: - Со професорот доктор на историски науки Павле 
Митрески сме заедно над 20 години. Иако, ја премина деведесеттата тој 
е во завидна интелектуална кондиција со здрав разум и крепко здравје, 
кај него уште е присутна желбата да открива нови документи. Како 
директор на Историскиот архив  во Охрид д-р Митрески има заслуга што 
голем број оригинални документи денес се заштитени во депото на 

Архивот и се достапни за проучување. Дипломирал на Филозофскиот 
факултет  во Нови Сад. Се запишал како редовен студент а во меѓув-
реме го отслужил и воениот рок. Павле бил стипендист на Извршниот 
совет – владата на поранешна Југославија. Откако дипломирал историја 
го повикале  да остане и да работи во Белград. Но, Митрески  се вратил  
во Охрид,велејќи им на луѓето кои му понудиле работа и стан во Бел-
град дека се враќа во Македонија бидејќи и требаат кадри како него. Од 
денешен агол тој вели дека никогаш не се покајал. Но на почетокот, по 
враќањето не му било толку лесно. Прво работи како хонорарен профе-
сор во тогашното занаетчиско училиште лоцирано во „Св. Сава“. Кон по-
четокот на осумдесеттите д-р Митрески веќе предава на Правниот, а 
подоцна и на техничкиот факултет во Битола.Таму останува до пензио-
нирањето, цели три децении. Над 30 години бил хонорарен дописник на 
белградска „Политика“.  

 

    
 
Мирисот на архивските депоа го следи насекаде. Копа и ја истра-

жува македонската блиска, ама и подалечна историја. Напишал околу 
150 реферати  обелоденети на многу научни конференции и симпозиу-
ми во и надвор од Македонија. Зад себе околу 20  книги,од кои најмногу 
слава му донесоа двете посветени на Михајло Пупин и неговото поте-
кло. Заслужено за нив го добива Медалот „Михајло Пупин“  највисокото 
одликување на Фондацијата „Младен Селак“ од Србија, востановено уш-
те во 1979 година. Ништо помалку важни не се и книгите: Занаетчиство-
то во охридско – струшкиот регион 1918 – 1970 година, Студентската 
колонија во Охрид, Историските прилози и студии за охридско – струш-
киот регион, како и монографијата за родното Вишни. Горд е и на истра-
жувањата сврзани со Петар Чаулев и Кузман Јосифоски – Питу. 

Д-р Наум Целакоски потекнува од печалбарско мешеишко семеј-
ство. Најпрво работел како професор по македонски јазик. Бил директор 
на Историскиот архив во Охрид, а својот работен век го заврши како 

декан на Факултетот за туризам во Охрид. Докторирал со објавата на 
книгата „Дебрца – магии, обреди и обредни песни“. Наум Целакоски е 
автор на книгата Прилози за етнографијата на Македонија“, издадена во 
2002 година. Во манастирот Св. Јован Бигорски го откри и го објави 
најстариот Поменик од манастирот од 1762 година во кој се запишани 
над 3000 благопоклоници и селски населби од западниот дел на зема-
јава. Проф. д-р Наум Целакоски како директор на Архивот е заслужен за 
носењето на копиите од ракописите на Григор Прличев чии оригинали се 
во Државниот архив на Бугарија. Во 1990 тој и м-р Димитар Смилески 
заедно издадоа факсимил од граматиката на Прличев која чека научно и 
комплексно истражување. Д-р Целакоски особено внимание посвети на  
истражувањето на манастирот Св. Наум, како споменик на културата но 
и ликот и делото на светецот. Тој е автор и на две значајни книги кои се 
однесуваат на старите печати и преданија сврзани за свети Наум и 
Чудата на свети Наум. Во 2005 направил превод од грчки на Летописот 
на свети Наум, што го напишал охриѓанецот Димитри Петру. Книгата 
сам ја финансирал по повод 1100 годишнината од изградбата на мана-
стирот Свети Наум и се отпечатени само  50 примероци.    

 

  
 
Писателот Смиле Наумоски – Брсјак говореше за стихозбирката 

„Зелената месечина во очите на мајка ми“ од д-р Целакоски која е интим-
на животна приказна во стихови, а тој ја оцени како исклучително дело 
напишано преполно со емоции.   

Во име на проф. д-р Целакоски, благодарницата ѝ беше врачена 
на Дафинка Глигороска, пријателка на семејството Целакоски.  

Хорот „Бамбини“ под раководство на проф. Снежана Караџоска – 
Попова го имаше својот прв настап.  

Свечениот миг го искористивме и за промовирање на Македон-
ското здружение ИЛИНДЕН од Тирана и истоимениот весник. Благода-
рение на Никола Ѓурѓај, претседател на Здружението сега во нашата 
установа ги имаме  сите броеви на весникот.  

ИЗДАНИЈА НА НУ БИБЛИОТЕКА   
„ГРИГОР ПРЛИЧЕВ“ ОД 1997 ДО 2022 

 
1.„ПРЛИЧЕВИ БЕСЕДИ  1952 – 1997“  МАРИНЕЛА ЈОВАНОВИЌ 1997  
2.„ОХРИДСКАТА БИБЛИОТЕКА „ГРИГОР ПРЛИЧЕВ“ МАРИНЕЛА ЈОВАНОВИЌ  1997   
3. „ОХРИДСКИ ЛИТЕРАТУРНИ ТВОРЦИ“ МАРИНЕЛА ЈОВАНОВИЌ 1998    
4.„МОЕТО ЕЗЕРО“  МАРИЈА МЛАДЕНОСКА  1999  
5. „ЛИРСКИ ДНЕВНИК“ АНА ИЛИЈОСКА  1999  
6. „СОНЧОГЛЕДИ“ НАТАША СТЕВОСКА  1999 
7. „СПРОТИ ВЕТРОТ“ ЛИЛЈАНА КРЕЖЕСКА  2000  
8.„СЛАВЕЈОТ И ГАВРАНИТЕ“  ЗОРАН НИКОЛОСКИ  2000  
9. „СЕМЕ ВО БЕСКРАЈОТ “ РИСТО ЈОВАНОСКИ 2000 
10. „НАСОЛЗЕНА ЗАВЕСА“ БЛАГОЈ  Г. КИЧЕЕЦ  2000 
10. „ЗЛАТНИТЕ ПАРИЧКИ НА ДЕТСТВОТО“ АНА ТОПЕНЧАРОВА  2000  
11. „БЕЛАТА ДАМА“ КУРТИШ ДЕМИРОСКИ –НЕЗИР  2000 
12. „ПЕЈТЕ ОХРИДСКИ КАМБАНИ“  АЛЕКСАНДАР ПИПИЛЕВ  2000  
13. „ЗЕЛЕН БЛЕН“ – ТОДЕ ИЛИЕВСКИ  2001  
14. „ХАЗАРСКА КАМБАНА“ КРСТЕ ЧАЧАНСКИ 2001  
15. „КОГА СЕ’ ПРЕМИНУВА ВО Е“ АЛЕКСАНДРА ДИМОСКА 2001 
16. „СЈАЈ ОД СЕНКИ “ ЗОРАН НИКОЛОСКИ 2001  
17. „ ВРЕМЕ ЗА ВИСТИНА“  МИРКО ТОМОВСКИ 2001  
18. „ПРОЅИРНА СОЛЗА“  ДОРОНТИНА ДАУТИ 2002 
19. „МАЛ ОХРИДСКИ ЛИТЕРАТУРНО – НАУЧЕН ЛЕКСИКОН“ МАРИНЕЛА ЈОВАНО- ВИЌ  / НАДА 
ФИЛЕВА 2002  
20. „’РЖАНОВ“  МИРКО ТОМОВСКИ  2002  
21. „КАМЕН ВО БУБРЕГОТ’ МИЛЕ Д. МИЌУНОВИЌ 2002  
22. „ПРОСТАТА“ МИЛЕ Д. МИЌУНОВИЌ 2002  
23. „ПРЕГРНИ МЕ“ МИЛЕ Д. МИЌУНОВИЌ 2002  
24. „МОЛИТВА НА СРЦЕТО“ СВЕТЛАНА КАЛАНОСКА 2002 
25. „МОИТЕ СОНУВАЊА“ ГОРСКИ  2003  
26. „ЛУШПА ОД КРОМИД“ ЕВДА ПОПОСКА  2003  
27. „ПРЛИЧЕВИ БЕСЕДИ  ВИЗИТА“  ДРАГИЦА СИЛЈАНОСКА И ДРУГИ АВТОРИ 2003  
28. „КРИЛЈАТА НА СОНОТ“ ЈОВАН КИРКОВ 2004 
29. „ПОЕНТА“ СВЕТЛАНА КАЛАНОСКА 2004   
30. „ТАЛКАЊЕ“ БЛАГОЈА СИЛЈАНОСКИ  2004  
31. „ПОЛЕМИКА СО УМОТ“  МИРКО ТОМОВСКИ 2007  
32. „ВРЕМЕ ПРИВИДНО“ ЛИДИЈА  СТЕФАНОВСКА  2008  
33. „ЖЕЛЕЗЕН СОН“ ТРАЈКО ДУРЧОВСКИ 2008  
34. „ОХРИДСКОТО КНИЖЕВНО НАСЛЕДСТВО“ ВИОЛЕТА МАРТИНОВСКА  2008  
35. „ГРИГОР ПРЛИЧЕВ“ ПЕРСОНАЛНА БИБЛИОГРАФИЈА ЕЛЕНА ДОЛОСКА, МАРИЧЕ БОЗДОГА-
НОВА, ГОРДАНА ЗМЕЈКОВСКА 2008  
36. „АВТОРИТЕ ОД ОХРИД И ОХРИДСКО“  БЛАГОЈ НИКОЛОВ, ЕЛЕНА ДОЛОСКА, МАРИЧЕ 
БОЗДОГАНОВА, ГОРДАНА ЗМЕЈКОВСКА  2009  
37. „МИГОВИ ВО КИБРИТНА КУТИЈА“ ПОЛИ МУКАНОВА 2009  
38. „БЕСЕДА ЗА ПРЛИЧЕВ“ СРЕТЕН ПЕРОВИЌ 2009  
39. „БИБЛИОТЕЧНО РАБОТЕЊЕ 2“  БЛАГОЈ НИКОЛОВ 2009  
41. „МОРЕТО СЕ МУРТИ“ ЗОРАН ЈАКИМОСКИ 2010  
42. „ВИСТИНСКАТА ВИСТИНА“ ЈОВИЦА ШУТЕВ 2010  
43. „РОДНОКРАЈНИ АВТОРИ“ ЗВУЧНА БИБЛИОТЕКА  МИЛЧО ЈОВАНОСКИ 2010  
44. „ОХРИД НЕКОГАШ И ДЕНЕС“ ДВД -ТОДЕ ИЛИЕВСКИ, МАРИЧЕ БОЗДОГАНОВА 2010  
45. „SHORT HISTORY OF THE MACEDONIAN“ RISTO STEFOV  2011  
46. „ПРЕМИН ВО МАГЛАТА“ МИШО ЈУЗМЕСКИ 2011 
47. „ РОДНОКРАЈНИ АВТОРИ“ ЗВУЧНА БИБЛИОТЕКА  МИЛЧО ЈОВАНОСКИ 2011  

48. „КАКО ДА СЕ ХРАНИМЕ?“  МИЛЧО ЃОРЃИОСКИ 2011   
49. „БИБЛИОТЕЧНО РАБОТЕЊЕ 1“ НА АЛБАНСКИ ЈАЗИК - БЛАГОЈ НИКОЛОВ 2011 
50. „БИБЛИОТЕЧНО РАБОТЕЊЕ 2“ НА АЛБАНСКИ ЈАЗИК – БЛАГОЈ НИКОЛОВ 2011   
51. „КОЛКУ Е УБАВА МОЈАТА ВНУКА “ МИРКО ТОМОВСКИ 2012  
52. „НАШИОТ ХОЛАНДСКИ ПРИЈАТЕЛ А ДЕН ДОЛАРД“ МИШО ЈУЗМЕСКИ 2012  
53. „УМЕТНИЧКИ ВОЗДИШКИ НА МАЛИТЕ СРЦА“ ЗБИРКА ПОЕЗИЈА  2012  
54. „ЗАБОРАВЕНАТА ГРАДИНА“ МАРИЈА МЛАДЕНОВСКА 2012  
55. „ОХРИДСКИ БИСЕРИ“ АНА ДЕДОВА  2012  
56.  „СЕКОЈДНЕВИЕ“ НАУМ ТРАЈЧЕСКИ 2012  
57. „ПРЛИЧЕВАТА 1762 ЛЕТО“ ВИДЕО ПРОЕКТ -ЕЛЕНА ДОЛОСКА, МИЛЧО ЈОВАНОСКИ  2012  
58. „КОХЕЗИЈА КОЛИЗИЈА НА ЧОВЕКОВАТА ...“ МАЈА МОЈСОВА 2012  
59. „РОДНОКРАЈНИ КРИТИЧАРИ“  АУДИО БИБЛИОТЕКА  МИЛЧО ЈОВАНОСКИ  2012 
60. „КОРИСНИЦИ И УСЛУГИ ...“ ОЛИВЕРА СТОЈАНОВСКА  2012   
61. „ЧУДЕСНАТА ШУМА“ МИРКО ТОМОВСКИ 2013  
62. „ СТРУШКИ ПОЕТИ“ БИБЛИОГРАФИЈА - БОГОМИР НАУМОСКИ 2013  
63. „ГРСТ МУДРОСТИ“ НАУМ ТРАЈЧЕСКИ 2013  
64. „ПРЛИЧЕВАТА 1762 ЛЕТО – СИМБОЛОТ НА НЕПОКОРОТ НА МАКЕДОНЕЦОТ“ ЗБОРНИК НА 
ТРУДОВИ  2013  
65. „ СТО ГОДИНИ КОПНЕЖ“ МИШО ЈУЗМЕСКИ 2013  
66. „ПИРЕЈ“ ПЕТРЕ М. АНДРЕЕВСКИ ЕЛЕКТРОНСКИ ИЗВОР  2014  
67. „ПАСКВЕЛИЈА“ ЖИВКО ЧИНГО ЕЛЕКТРОНСКИ ИЗВОР  2014  
68. „ВРЕМЕТО НА ЦРВЕНИТЕ РОЗИ“ ВИДОЕ ВИДИЧЕСКИ ЕЛЕКТРОНСКИ ИЗВОР 2014  
69. „ПАТЕКИ НА ЖИВОТОТ“ НАУМ ТРАЈЧЕСКИ  2014  
70. „ВЕСЕЛБА ВО ШУМАТА“ МИРКО ТОМОВСКИ 2014  
71. „БИТКА ЗА СПАС НА ОХРИДСКАТА ПАСТРМКА“  ЛАЗО НАУМОСКИ 2015  
72. „ЦРНО СЕМЕ“ ТАШКО ГЕОРГИЕСКИ ЕЛЕКТРОНСКИ ЗАПИС 2015  
73. „ГОЛЕМИ И МАЛИ“ БОШКО СМАЌОСКИ  ЕЛЕКТРОНСКИ ЗАПИС 2015  
74. „ПРЛИЧЕВ ГОРД САМЈАК“ КОСТА ФОРТОМАР  ЕЛЕКТРОНСКИ ЗАПИС 2015  
75. „ОХРИДСКИТЕ ПЕНЗИОНЕРИ НИЗ ..“  ЃОРЃИ ТРПЧЕСКИ  2015  
76. „ЃЕРДАН ОД РАСПЕАНИ НОТИ“ МЕТОДИЈА БАРАКОВСКИ – МЕНДЕ 2015  
77. „НАЈСТАРИОТ ЗАНАЕТ“ ЕВДА ПОПОСКА 2016  
78. „МАКЕДОНЦИ А ДЕН ДОЛАРД И “  МИШО ЈУЗМЕСКИ 2016  
79. „МОИТЕ КОРЕНИ“ МИЛАН ЦВЕТКОСКИ  2016  
80.„ПАТЕНТАЛИЈА И ТАНТЕЛИНА“ МАТЕЈ БОГДАНОВСКИ 2016  
81. „ЗА ДОБРИТЕ ДЕЧИЊА“ ЕЛЕНА КАРАМЕШИНОСКА – АНГЕЛОВСКА  2016  
82. „АВТОБИОГРАФИЈА“ ГРИГОР ПРЛИЧЕВ  ЗВУЧЕН ЗАПИС 2016  
83. „КРПЕН ЖИВОТ“ СТАЛЕ ПОПОВ  ЗВУЧЕН ЗАПИС  2016  
84.„ГОЦЕ ДЕЛЧЕВ“ ВАНЧО НИКОЛЕСКИ  ЗВУЧЕН ЗАПИС 2016  
85. „КАКВИ ЛУЃЕ СЕ МАСОНИТЕ? “ МИЛЕ Д. МИЌУНОВИЌ 2016  
86. „ПОГЛЕДИ ЗА ЖИВОТОТ И ЗА СВЕТОТ“ МИЛЕ Д. МИЌУНОВИЌ  2016  
87. „ОСЦИЛАТОРСКА ГАЛАКСИЈА“ МАРИЈА РАТКУШИНОВСКА  2016 
88. „ОХРИД ВО МОИТЕ СПОМЕНИ“  ДВД ИЗДАНИЕ, ИЛЧЕ СТОЈАНОСКИ  2016  
89. „ЕКОТ НА ВЕКОВИТЕ“ МИРКО ТОМОВСКИ 2017  
90. „МАСОНСКИ СТЕПЕНИ“ МИЛЕ Д. МИЌУНОВИЌ 2017  
91. „ПРАКТИЧЕН ЗДРАВ ПОЛОВ ЖИВОТ“ МИЛЕ Д. МИЌУНОВИЌ 2017  
92. „СЕКСУАЛНО ОБРАЗОВАНИЕ НА ДЕЦА И МЛАДИ“ МИЛЕ Д. МИЌУНОВИЌ  2017 
93. „ЦЕТИЊСКИ ЛЕКАРСКИ ПОУКИ“ МИЛЕ Д. МИЌУНОВИЌ  2017  
94. „УРОГЕНИТАЛЕН СИСТЕМ“ МИЛЕ Д. МИЌУНОВИЌ 2017  
95. „МАСОНСКИ МИСТЕРИИ“ МИЛЕ Д. МИЌУНОВИЌ 2017  
96. „МОЈОТ ЖИВОТ ПОСЛЕ ИЗГУБЕН СИН“ ДРАГИЦА МАТИЛОСКА  2017  
97. „МИЦЕ“  ВАНЧО НИКОЛЕСКИ  ЗВУЧЕН ЗАПИС 2017 
98. „ХРИСТИЈАНСТВОТО И МАСОНЕРСТВОТО“  МИЛЕ Д. МИЌУНОВИЌ  2017 
97. „КОСТА С. ШАХОВ“  ТОМЕ ГРУЕВСКИ  2017  
99. „СИМБОЛИКАТА НА МАСОНСКОТО... “ МИЛЕ Д. МИЌУНОВИЌ 2017  

100. „ОДМИНАТО ВРЕМЕ“  НАУМ ТРАЈЧЕСКИ 2017 
101. „РЕПУБЛИКА МАКЕДОНИЈА ОД ...“ ДИМИТАР СПАСЕСКИ  2018  
102, „ОХРИД: ИСТОРИЈА, КУЛТУРА ...  ДИМИТАР СПАСЕСКИ 2018  
103.МАКЕДОНСКОТО ИСКУСТВО  ДИМИТАР СПАСЕСКИ 2018 
104. БЕЗБЕДНОСТНИОТ СИСТЕМ НА РМ ... ДИМИТАР СПАСЕСКИ 2018 
105.КРИЗАТА ВО РМ ОД 2001 И ПРОЦЕСОТ..  ДИМИТАР СПАСЕСКИ 2018  
106. „THE BEST OF OHRID“ ДИМИТАР СПАСЕСКИ 2018  
107. КОСОВСКАТА КРИЗА ОД 1999  ДИМИТАР СПАСЕСКИ  2018 
108. „ИЗБОР ПОЕЗИЈА“ КОЧО РАЦИН  ЗВУЧЕН ЗАПИС 2018  
109. „ОХРИДСКИ ПОЕТСКИ БИСЕРИ“ ГРУПА АВТОРИ  2018  
110. „ЦРНОГОРСКИ ШЕГИ“ МИЛЕ Д. МИЌУНОВИЌ  2018  
111 „ФОТОГРАФИИТЕ ЗБОРУВААТ  ЗА“ МИЛЕ Д. МИЌУНОВИЌ 2018  
112. „ПОЛОВИОТ ОДНОС ЛЕК ЗА ТЕЛОТО“... МИЛЕ Д. МИЌУНОВИЌ 2018  
113. „ЖИВОТ ПОЛН ПРЕДИЗВИЦИ“  МИЛЕ Д. МИЌУНОВИЌ 2018  
114. „СВ АРХАНГЕЛ  МИХАИЛ“  МИЛЕ Д. МИЌУНОВИЌ  2018  
115. „50 ГОДИНИ КУД ЃЕРДАН“ МИЛЧО ЈОВАНОСКИ  2018  
116. „РАЗБОЈ НА ВРЕМЕТО“ МИРКО ТОМОВСКИ 2018  
117. „ОХРИД: ОД ЧИНАРОН ДО ЧИНАРОТ“ МИЛЕ Д. МИЌУНОВИЌ 2019 
118. „САГА ЗА ОХРИД 2“ ВАЛЕНТИНА НЕЛОВСКА  2019  
119 „ ГОРСКИ ГРОТЕСКИ“ ГЛИГОР КОСТЕСКИ  2019  
120. „OHRIDSKЕ CRNOGORSKE PORODICE“ МИЛЕ Д. МИЌУНОВИЌ 2019  
121. „ СОЈУЗ НА БОРЦИ НОАВМ“ МИЛЕ Д. МИЌУНОВИЌ 2019  
122. „ПАТОТ ШТО Е ВО ТЕБЕ“ МИЛЕ Д. МИЌУНОВИЌ 2019  
123. „ОХРИД, ВРАЌАЊЕ ВО МИНАТОТО“ МИЛЕ Д. МИЌУНОВИЌ 2019  
124. „МОЈАТА ШАРЕНА СТИХУВАЛКА“ МАТЕА СТОЕВ 2019  
125. КАТАЛОГ НА СТАРИ И РЕТКИ КНИГИ  МАРИЧЕ БОЗДОГАНОВА  2019  
126. „БИБЛИОТЕКАТА КАКО МЕДИУМ“ МАРИЧЕ БОЗДОГАНОВА  2019  
127. „ЕТНОЛОШКА РИЗНИЦА НА ТРПЕЈЦА“ МИЛЧО ЈОВАНОСКИ  2019  
128. „МАСОНСКИ ЗБОРОВИ“  МИЛЕ Д. МИЌУНОВИЌ  2020  
129. „МЕТАФОРА“ МИЛЕ Д. МИЌУНОВИЌ  2020  
130. „МАКСИМА“ МИЛЕ Д. МИЌУНОВИЌ 2020  
131. „EXPLORE OHRID“  МИШО ЈУЗМЕСКИ 2020  
132. „ЗА ПРЛИЧЕВ И НЕГОВИОТ XIX ВЕК  ВЕРА СТОЈЧЕВСКА – АНТИЌ 2020  
133. „ОБОИ ГО ЖИВОТОТ ПОЗИТИВНО“  МИЛЕ Д. МИЌУНОВИЌ 2021 
134. „МАЈКА“  ВЕРА М САМРЈАНИН  2021  
135. „ЉУБОВТА Е ЅВЕЗДЕН СЈАЈ“ ЉУБИЦА ПЕТРЕСКА – ЧИФЛИГАРОСКА 2021  
136. „НЕОДОЛИВО СИНО“ МИЛЕ  Д. МИЌУНОВИЌ 2021  
137. „ЦРКВИ ВО ОХРИД“  МИЛЕ Д. МИЌУНОВИЌ  2021  
138. „ПРЛИЧЕВИ БЕСЕДИ 1952 – 2022“ МИЛЧО ЈОВАНОСКИ 2021  
139. „DAN DRZAVNOSTI CRNE GORE U …“ МИЛЕ Д. МИЌУНОВИЌ 2021 
 140. „ТРПЕ И ТРПАНА“ МИЛЕ Д. МИЌУНОВИЌ 2022 
141„БЛЕСОК“ ЗОРИЦА ЗЛАТЕВА 2022 
142 „СЕКСОЛОГИЈА“ МИЛЕ Д. МИЌУНОВИЌ 2022 
143. ОХРИДСКОТО ЕЗЕРО БИСЕР НЕБЕСЕН  МИЛЕ Д. МИЌУНОВИЌ  2022  
144. „РАСЕАНО СЕМЕ“ МИРКО ТОМОВСКИ 2022  

ТАБЕЛАРЕН ПРЕГЛЕД 

Годишно збогатување на книжниот фонд ( наслови ) во НУ 
Библиотека  

„Григор Прличев“ (1998 – 2022) 

 1998    776    332  1 .108 
 1999  1007    366  1 .373 
 2000    895    373   1 .268 
 2001    1 .170    199  1 .369 
 2002    1 .205   27  1 .232 
 2003    3.033  1 .193  4.226 
 2004    1 .445  413  1 .858 
 2005  888   135  1 .023 
 2006  949    49  998 
 2007  1 .340  127  1 .467 
 2008  1 .169    94  1 .263 
 2009  1 .784  141  1 .925 
 2010  2.477  202  2.679 
 2011  2.015  796  2.811 
 2012  1 .694  267  1 .961 
 2013   1 .769  222  1 .991 
 2014   3.765  218  3.983 
 2015  3.129  188  3.317 
 2016   3.814  144  3.928 
 2017   1 .748  556  2.304 
 2018   2.110   184  2.294 
 2019   1 .433  358  1 .791 
 2020   2.474  982  3.456 
 2021  2.200  1 .315  3.515 
 2022  2.495   437  2.932 

Година   Возрасни ВкупноДетско

ТАБЕЛАРЕН ПРЕГЛЕД 
 

за запишани членови кои се активни во НУ Библиотека 
„Григор Прличев“ (1998 – 2022) 

 
Година Возрасно Детско ВКУПНО 
1998 г. 872 / 872 
1999 г. 841 / 841 
2000 г. 858 / 858 
2001 г. 767 / 767 
2002 г. 701 / 701 
2003 г. 763 / 763 
2004 г. 743 / 743 
2005 г. 660 446 1106 
2006 г. 605 359 964 
2007 г. 564 238 802 
2008 г. 684 312 996 
2009 г. 773 303 1076 
2010 г. 793 307 1100 
2011 г. 865 288 1153 
2012 г. 837 264 1101 
2013 г. 832 218 1050 
2014 г. 827 207 1034 
2015 г. 824 208 1032 
2016 г. 874 178 1052 
2017 г. 814 175 989 
2018 г. 858 173 1031 
2019 г. 796 187 983 
2020 г. 862 124 986 
2021 г. 437 369 806 
2022 г. 497 387 884 

КАДАРОТ НА БИБЛИОТЕКАТА ОД 1945-2022 ГОДИНА 
 

1. Атина  Стефоска   
2. Димче Серафимов  
3. Ламбе Коцарев    
4. Љупчо Серафимов   
5. Вера Групчева    
6. Стојан Милошески  
7. Вера Оровчанец            
8. Видан Андреевски   
9. Голаб Чинго   
10. Борис Бојаџиски   
11. Ристо Кузмановски  
12. Ставре Трифуноски  
13. Аголи Фатмир   
14. Климентина Плевнеш  
15. Елена Стефоска   
16. Нада Андреева   
17. Стефан Шулески  
18. Стојна Проеска 
19. Стојан Дамјаноски 
20. Димче Пејчиноски 
21. Царева Василева 
22. Софка Лаброва 
23. Марика Василева 
24. Слободан Стојаноски 
25. Драга Кочова 
26. Барие Дуче  
27. Радован Косаркоски 
28. Нада Филева 
29. Маринела Јовановиќ 
30. Доста Балева 
31. Славе Банар 

32. Елена Долоска 
33. Гордана Змејкоска  
34. Мариче Боздоганова 
35. Дејан Пановски 
36. Гордана Толеска    
37. Лилјана Мартинова  
38.Методија Анѓелкоски  
     (договор на дело)  
39. Сашо Митрески  
     (договор на дело) 
40. Кирил Шишкоски  
      (договор на дело)  
41 Наумка Левеска  
     (договор на дело) 
42.Тодор Илијовски 
43. Нада Ристеска 
44. Борјана Христова 
45. Сузана Стојкоска   
46. Ѓорѓија Попоски 
47. Весна Симоноска 
48. Клеарета Ѓорческа 
49. Николче Блажески 
50. Никола Ристовски 
51. Елизабета Бојчевска  
52. Коста Трифуноски  
53. Даниела Ристеска 
54. Христина Трпеска 
55. Милчо Јованоски 
56. Елена Станкоска 
57. Бети Лазеска – Симоноска  
58. Владимир Куциноски 

   
 
 
 
 
 
 
 



155 

 

ДИРЕКТОРИ НА БИБЛИОТЕКАТА 
 

Вера Оровчанец 
Стојан Милошевски 
Климентина Плевнеш  
Борис Бојаџиски  
Царева Василевска  
Поликсена Коцарева 
Видое Видически  
Маринела Јовановиќ  
Славе Банар  
Смиле Наумоски – Брсјак  
Драгица Силјаноска  
Елена Долоска  
Тодор Илијоски  
Александра Белевска  
Гордана Змејковска  
Милчо Јованоски  
 

ВЕРА ОРОВЧАНЕЦ е родена 1917 год. во Прилеп во занаетчиско 
семејство. Уште од рана младост била задоена со напредни идеи и за-
едно со својата сестра и брат (комунисти) станува член на Комунисти-
чката партија на Македонија и учествува во НОБ. Носител е на Парти-
занска споменица од 1941 година. По ослободувањето била на одговор-
ни фунции: секретар на Комитетот на Охрид, директор на Градската биб-
лиотека „Григор Прличев“, директор на Заводот за социјално осигурува-
ње и на други општествено-политички функции. 

 
СТОЈАН МИЛОШЕВСКИ роден 1927 год. во с. Велгошти каде за-

вршува основно образование. Учесник е во НОБ. По ослободувањето 
завршува гимназија за офицери во Сењ, виша социјална школа и фило-
зофски факултет во Скопје-група педагогија. Подолго време работел во 
Градската библиотека како административно лице и книжичар, еден пе-
риод и бил раководител на Библиотеката, а потоа професор во Гимнази-
јата „Климент Охридски“ Охрид. Автор е на раскази, драми, романи и ТВ 
драми.  

 
КЛИМЕНТИНА ПЛЕВНЕШ родена 1930 год. во Охрид, каде за-

вршува основно и средно образование после што се запишува на фило-
зофскиот факултет во Скопје – катедра за југословенска книжевност. Во 
1955 година се вработува во Градската библиотека, а потоа станува неј-
зин директор. За долгогодишна актиивност во унапредувањето и проши-

рувањето на библиотечната мрежа во општина Охрид, многу пати е 
избирана за член на претседателствата на Заедницата на матичните и 
самостојни библиотеки и на Сојузот на друштвата на библиотекарите на 
Македонија. Заради нејзиното целосно ангажирање во отворање на под-
вижните, лектирни библиотеки и воопшто осовременување и внесување 
на новини во библиотечната дејност на Градската библиотека, добитник 
е на признанија, благодарници, дипломи од Општинската културно-про-
светна заедница од Заедницата на матичните и самостојни библиотеки, 
од Сојузот на друштвата на библиотекарите на Македонија. Во 1990 го-
дина одликувана е со Орден на трудот со сребрен венец. 

 
БОРИС БОЈАЏИСКИ роден 1915 год. во Охрид. Основно образо-

вание завршува во родното место, а учителска школа во Шабац. Бил 
учител ви охридски и струшки села сѐ до почнувањето на војната. По 
ослободувањето Бојаџиски работи како новинар во весникот „Нова Ма-
кедонија“, потоа како уредник во книгоиздателствата „Ново поколение“ и  
„Кочо Рацин“. Ги објавил книгите: „Првите цутови“, „Чекори што не можат 
да запрат“, „Ронки“, „Галебовото крило“ и други.    

 
ЦАРЕВА ВАСИЛЕВСКА родена 1937 год. во Охрид каде завршува 

основно и средно образование. Во Белград завршува Филозофски фа-
култет, група англиски јазик и литература и се вработува како професор 
во Охрид, подоцна како библиотекар во Градската библиотека и дирек-
тор на Библиотеката. Работниот век го завршила на Факултетот за тури-
зам и угостителство како професор по англиски јазик.  

 
ПОЛИКСЕНА КОЦАРЕВА родена 1945 год. во Охрид. Основно и 

средно образование завршува во родниот град, а Факултет за политички 
науки во Загреб. Во 1976 год. поставена е за привремен директор на 
Библиотеката. Работниот век го заокружува како професор во гимназија-
та  „Св. Климент Охридски“ - Охрид. 

 
ВИДОЕ ВИДИЧЕСКИ поет, прозаист и драмски автор, роден во 

Охрид во 1931 година каде завршува гимназија, а Филозофски факултет 
во Скопје. Работел во повеќе културни институции, бил привремен ди-
ректор на Библиотеката, но најголем период директор на Домот на кул-
турата „Григор Прличев“ – Охрид. Бил член на Друштвото на писателите 
на Македонија и добитник на наградата на Радио Скопје. Има објавено 
повеќе песни и раскази во периодичниот и дневниот печат. Застапен е 
во зборници и антологии. Преведуван е на италијански, француски, ру-
ски, турски и романски јазик. 

МАРИНЕЛА ЈОВАНОВИЌ родена 1939 год. во Охрид, каде за-
вршува основно и средно образование, а Филолошки факултет – група 
француски јазик и литература во Скопје. Работела како професор, а од 
1978 до 1991 била директор на Градската библиотека. До пензионира-
њето беше виш библиотекар во Одделот за матична дејност и популари-
зација на книгата во нашата Библиотека. За долгогодишната активност 
во популаризацијата на книгата и унапредувањето на библиотечната 
дејност е избрана за член на претседателствата на Заедницата на ма-
тичните и самостојни библиотеки и на Сојузот на друштвата на библио-
текарите на Македонија, а во 1986 година е избрана за член на Комиси-
јата за меѓурепубличка и меѓународна соработка на Сојузот на друштва-
та на библиотекарите на Македонија. Добитник е на дипломи од Репу-
бличката културно-просветна заедница (1981, 1982), благодарници од 
Културно-просветната заедница на Охрид (1981 и 1988) и од Гарнизонот 
– Охрид 1987; признанија од Културно-просветната заедница Охрид 
1985 год; од Сојузот на друштвата на библиотекарите на Македонија по 
повод 40 години од формирањето (1990) и од Заедницата на народните 
библиотеки на Македонија по повод 50 годишниот јубилеј 1995 година. 
Во 1994 год. е промовирана во звање Виш библиотекар. 

  
СЛАВЕ БАНАР роден во 1954 год. во с. Лешани, охридско. Основ-

но и средно образование завршува во Охрид, а Филолошки факултет-
група југословенска литература во Скопје. Во 1981 година се вработува 
како библиотекар во Градската библиотека, а од 1991 година е избран за 
директор на Библиотеката. Активно се занимава со литература. Ги обја-
вил книгите: „Аквариум“, „Златоуст“, „Подземна вода“. Во 2014 година за 
поема „Амбар“ ја добива наградата „Григор Прличев“ за најдобра поема 
на македонски. Член е на Друштвото на писателите на Македонија. Во 
1994 година е промовиран во звање Виш библиотекар. 

 
СМИЛЕ НАУМОВСКИ – БРСЈАК  
Смиле Наумоски БРСЈАК – поет, раскажувач, есеист. Роден е 1951 

год. во с. Годивје, охридско. Од 1958 год. живее во Охрид каде завршил 
основно и средно образование, а Филолошки факултет во Скопје. Од 
март 1999 до крајот на декември 2002 година тој е директор на Градска-
та библиотека „Григор Прличев“- Охрид. Член е на ДПМ од 1995 год.   

 
ДРАГИЦА СИЛЈАНОСКА  
Драгица Силјаноска родена 1949 година во село Вевчани, струшко. 

Дипломирала на Факултетот за туризам и угостителство во Охрид. Рабо-
тела како новинар во Центарот за печат и радио Охрид, во Салонот на 
книгата на НИП Нова Македонија во Охрид, во информативната служба 
на „Отекс“ и во Центарот за култура „Григор Прличев“ – Охрид. Во пери-

одот од јануари 2003 до март 2007 беше директор на нашата НУ Библ-
иотека „Григор Прличев“- Охрид.  

 
ЕЛЕНА ДОЛОСКА  
Елена Долоска е родена во Охрид во 1959 година Завршила Пра-

вен факултет во Скопје и од 1989 година е вработена во Градската биб-
лиотека „Григор Прличев“ – Охрид како правник – библиотекар. Кус пе-
риод била вршител на должноста директор на НУ Библиотека, а сега е 
советник за административно – правни работи во установата. Во текот 
на работниот век се јавува како ко-автор на неколку изданија во библио-
теката а била и носител на неколку проекти.  

 
ТОДОР ИЛИЕВСКИ  
Тоде Илиевски е поет, писател за деца и млади, сатиричар, хумо-

рист, преведувач, енигматичар и шаховски проблемист. Тој е роден 1952 
година во село Мраморец. Гимназија завршил во Охрид, а Филолошки 
факултет во Скопје. Тоде Илиевски уште од гимназиските денови учест-
вувал и бил наградуван на литературни конкурси во Македонија и над-
вор од неа. Добитник е на Повелба на Св. Климент (за творештво, 2002 
г.) од општина Охрид. Член на ДПМ беше од 1994 година. Живееше и 
твореше во Охрид. Еден период беше прв човек на Радио Дебар. Од 
2007 до 2011 беше директор на НУ Библиотека „Григор Прличев“ – Ох-
рид од каде во 2019  и се пензионира. 

 
АЛЕКСАНДРА БЕЛЕВСКА  
Есента 2011 година за директор на Библиотеката е назначена 

Александра Белевска. Родена е во Охрид. Основно и средно образова-
ние завршува во родниот град, а Правен факултет, отсек новинарство, 
завршува во Скопје. Во нејзиниот мандат НУ Библиотека „Григор Прли-
чев“ покрај постојниот простор го добива и просторот во кој функциони-
раше дирекцијата на фестивалот „Охридско лето“.   

 
ГОРДАНА ЗМЕЈКОВСКА  
Гордана Змејковска е родена 1960 година во Кавадарци. Дипло-

мирала на Филолошкиот факултет во Скопје на групата за македонски 
јазик и југословенска книжевност. Во Градската библиотека „Григор 
Прличев“ е  вработена на 1 декември 1994 година. Кус период пред тоа 
предвала македонски јазик во Гимназијата и во ЕМУЦ во Охрид. Во 
нашата установа на почетокот работи како библиотекар и библиотекар 
во стручна обработка на книгите. Змејковска е носител на неколку клуч-
ни проекти спроведени во Библиотеката и активно е вклучена со својот 
професионален ангажман во издавањето на низа заеднички проекти со 

со колеги од и надвор од Библиотеката. Таа е ко-автор на книгата „Прли-
чевите беседи (1952–2022) – хроника на еден културен настан“ .    

Змејковска функцијата директор на НУ Библиотека „Григор Прли-
чев“ ја извршуваше од јули 2017 до средината на јануари оваа 2022 го-
дина.  

Ќе остане забележано дека во нејзиниот мандат во декември 2021 
година по неколку годишни напори успеавме да се преселиме и проши-
риме во условно речено поранешната дирекција на „Охридско лето“. Со 
тоа се создадоа предуслови да станеме библиотека од отворен тип.    

 
МИЛЧО ЈОВАНОСКИ  
Милчо Јованоски  роден во Охрид 1964 г. Магистрирал на Правни-

от факултет „Јустинијан Први“ – Скопје, на студиите по новинарство на 
насоката: Медиуми и комуникации. Претходно дипломирал на Фило-
лошки факултет во Скопје - група македонски јазик и југословенска кни-
жевност, а стекнал и звање лектор по македонски јазик. Од август 2018 е  
вработен во НУ Библиотека „Григор Прличев“ во Охрид, во одделнието 
за односи со јавност и промоции на книгата, културни манифестации ка-
ко библиотекар. Во декември 2021 се стекнува со звањето виш библио-
текар. Од 14 јануари, 2022 година е именуван за директор на НУ Биб-
лиотека „Григор Прличев“ во Охрид. 

НИЕ ОД БИБЛИОТЕКАТА ВО БИБЛИОТЕКАТА 

ВРАБОТЕНИ ВО  НУ БИБЛИОТЕКА 
„ГРИГОР ПРЛИЧЕВ“ – ОХРИД ВО 2022 Г. 

 
м-р Милчо Јованоски  – директор, виш библиотекар  
м-р Мариче  Боздоганова – советник библиотекар  
Гордана Змејковска – библиотекар во оддел обработка на книги 
Весна Симоноска – библиотекар во оддел за зајмување  
Никола Ристоски – библитоекар во оддел за зајмување  
Бети Лазеска – Симоноска – библиотекар во оддел обработка на книги  
Христина Трпеска – библиотекар во оддел обработка на книги  
Елена Станкоска – библиотекар во оддел за зајмување  
Владимир Куционски – библиотекар во оддел за периодика 
Коста Трифуноски – самост. библиотекар во оддел за зајмување 
Елизабета Бојчевска – помош.  библиотекар во оддел за обработка на книги 
Клеарета Ѓорческа – помош. библиотекар во оддел за зајмување 
Николче Блажески – помош. библиотекар во оддел за зајмување 
Даниела Ристеска – книговезец  
Елена Долоска – советник за правни и аминистративни работи  
Наде Ристеска – советник за финансиски работи  
Сузана Стојкоска – благајник  
Елисавета Вељоска  - хигиеничар ( договор на дело )  
 

 
ПРЕТСЕДАТЕЛИ И ЧЛЕНОВИ НА УПРАВЕН ОДБОР  

(1999 – 2022) 
 
 
20.04.1999 г. 
Елена Долоска - Претседател 
Зоран Јакимовски - член 
Тодор Илиевски - член 
Лилјана Тодороска - член 
Маринела Јовановиќ - член 
 
19.05.2003 г. 
Славе Банар - Претседател 
Рахим Бајрам - член 
Евда Попоска - член 
Мариче Боздоганова - член  
Софка Костадиноска - член 

05.04.2004 г. 
Евда Попоска - Претседател 
Рахим Бајрам - член  
Васил Ложанкоски - член на 27.10.2005 се заменува со Спирко 

Николоски 
Мариче Боздоганова - член  
Софка Костадиноска - член на 26.12.2005 се заменува со Стојан 

Савески 
 
24.04.2007 г. 
Евда Попоска - Претседател 
Рахим Бајрам - член  
Стојан Савески - член 
Спирко Николоски - член 
Мариче Боздоганова - член  
 
//.11.2007 г. 
Славе Ѓорѓо Димоски - Претседател 
Димитар Смилески - член 
Илија Рапешоски - член 
Благоја Силјаноски - член 
Слободан Стојаноски - член на 27.10.2009 се заменува со Весна 

Симоновска. На 19.10.2010 г. поради оставка на Славе Ѓорѓо Димоски 
(заради именување за претседател на УО на НУ „Струшки вечери на 
поезијата“) се заменува со Мирко Томовски 

 
2011 г. 
Мирко Томовски – Претседател разрешен и повторно именуван на 

31.12.2014  
Смиле Наумоски - член од 09.09.2011 на 23.12.2015 повторно именуван 
Благоја Силјаноски - член од 09.11.2011 повторно именуван 
Нада Ристеска - член од 09.09.2011 на 23.12.2015 повторно именувана 
Весна Симоноска -член на 27.12. 2013 разрешена и повторно именувана 
 
04.08.2017 г. 
Дарко  Стевоски - Претседател 
Леонора Новеска - член 
Мариче Боздоганова - член 
Елена Долоска - член 
 
29.07.2021 г. 
Леонора Новеска - Претседател 
Сашо Силјаноски - член 
Мариче Боздоганова - член 
Елена Долоска - член 

НАГРАДИ И ПРИЗНАНИЈА НА БИБЛИОТЕКА 
 
Во своето 70 годишно постоење, за успешно обавување на биб-

лиотечната дејност, за придонесот на Библиотеката во проширување на 
библиотечната мрежа во општина Охрид, за популаризација на книгата 
и доближување до читателите низ разни форми и активности, Библио-
теката е добитник на повеќе признанија, награди и благодарници. 

Последното големо признание за нас како Библиотека е Наградата  
која ја добивме на 7 декември 2022. 

     

 
 
На пригодна свеченост во НУБ „Св. Климент Охридски“ – Скопје, 

претседателката на Библиотекарското здружение на Македонија, д-р 
Јана Михајловска на директорт на НУ Библиотека „Григор Прличев“ м-р 
Милчо Јованоски му ја врачи наградата „Библиотека на годината за 
2022“ во категоријата национални установи.  

Во категоријата основни училишта наградата ја доби Основното  
училиште со ресурсен центар „Иднина“ – Скопје и библиотекарката 
Славица Тодорова; од категоријата средни училишта признанието го до-
би Средното училиште „Јосип Броз Тито“ – Битола и библиотекарот Дра-
ган Ристевски. 

 

 
 
Д-р Наде Караџоска од Библиотеката „Борка Талески“  од  Прилеп 

е добитник на наградата ,,Климентова повелба за животно дело”.          
 
 
 
 
 
 
 
 
 
 
 
 
 
 
 
 
 
 
 



166 

 

КОН МОНОГРАФИЈАТА „70 ГОДИНИ БИБЛИОТЕКА 
„ГРИГОР ПРЛИЧЕВ" - ОХРИД 

 
Монографското издание „70 години библиотека Григор Прличев- 

Охрид“ претставува сведоштво за континуитетот на една благородна 
мисија на бројни поклоници, кои со својот ентузијазам и знање ја ове-
ковечиле трајната врска меѓу книгата и читателите. 

Уште поголемо значење на изданието му дава фактот што поче-
тоците и траењето 70 години на оваа дејност се случува во Охрид, гра-
дот на писменоста, книжевноста, нашата ренесанса, градот на Климент 
и Наум. 

Во Монографијата на суптилен и префинет начин даден е пресек 
на библиотечната дејност во Охрид, што имала и има значење и по-
широко на овие македонски простори. 

Големиот јубилеј 70 години Библиотека во Охрид што го носи име-
то на Големиот Григор Прличев, само го зголемува нивото на значење 
на оваа благородна дејност, која континуирано, од формирањето до де-
нес го градела тој мост меѓу книгата и читателите, тој храм на знаењето, 
на богатството содржини што ги имале пред себе илјадниците читатели. 

На најдобар начин во Монографијата се опфатени сите периоди на 
нејзиното опстојување и во најтешки услови со имињата на посветените 
на оваа дејност и нивниот несебичен придонес во остварувањето на 
најблагородната работа врската меѓу книгата и човекот. 

Со голема сеопфатнест и темелност во пристапот прикажани се 
случувањата низ годините во сите фази на опстојувањето на Библиоте-
ката. Тоа ќе биде сведоштво за сегашните и идни генерации, така што 
денес оваа значјна институција врши и други бројни активности како што 
се промоции на книги, средби на читатели со писатели, меѓународни  
книжевни мостови, меѓубиблиотекарска соработка, библиотеката во учи-
лиштата, млади библиотекари, издавачка дејност, почесни членови и 
други форми на издигнување на начинот на работа на нејзините рако-
водни дејци. 

Честитки за јубилејот - 70 години библиотека „Григор Прличев“-
Охрид и на авторот на Монографијата и директор на Библиотеката  м-р 
Милчо Јованоски. 

 
Извадок од рецензијата  

од новинарот и публицист  
Свето Стефаноски 

 
 
 



167 

 

ЗА АВТОРОТ МИЛЧО ЈОВАНОСКИ 
 
Милчо Јованоски е роден во Охрид 1964 г. Во 1988 г. дипломирал 

на Филолошки факултет во Скопје - група македонски јазик и југосло-
венска книжевност. Тој е лектор по македонски јазик, а магистрира на 
Правниот факултет „Јустинијан Први“ - Скопје, на студиите по новинар-
ство на насоката: Медиуми и комуникации.  

Професионалната кариера ја започнува 1988 г. како новинар и по-
доцна одговорен уредник во Центарот за печат и радио Охрид. Од 2003 
до 2009 г. бил директор, главен и одговорен уредник и управител на Ра-
дио Охрид. Скоро три децении соработувал со DW и над една деценија 
со SBS – Австралиското државно радио. Во 2015 го отвора порталот 
Публицитет.мк. Од август 2018 е вработен во НУ Библиотека „Григор 
Прличев“ во Охрид. 

Во декември 2021 се стекнува со звањето виш библиотекар, а еден 
месец подоцна е именуван за директор на НУ Библиотека „Григор Прли-
чев“ во Охрид.   

Во 1996 г. ја објавува книгата со свои наградувани интервјуа и доку-
ментарни записи на Деновите на македонското радио под наслов: „Вре-
мето, а во времето - тие“. Во 2002 г. го добива високото признание на 
Црвен крст на Македонија „Новинарско перо на годината“. Автор е на 
монографиите: 50 години ОМУ „Методи Патче“ и 50 г. КУД „Ѓердан“ Ох-
рид. Негово дело се и проектите: ДВД „Охрид - град галерија“ финанси-
ран од општина Охрид, како и аудио ЦД Роднокрајни автори 1 и 2, Род-
нокрајни критичари, ДВД запис од трибина и публикација „Прличевата 
1762 лето - Симбол на непокорот на Македонецот“, Звучна библиотека 
1,2,3,4, сите финансирани од Министерство за култура а реализирани во 
соработка со НУ. Библиотека „Григор Прличев“ - Охрид. Во 2020 се јаву-
ва како приредувач заедно со авторката проф. д-р Вера Стојчевска – 
Антиќ на книгата „За Прличев и неговиот ХIX век“, во 2021г. заедно со 
Гордана Змејковска е автор на книгата „Прличеви беседи (1952 – 2022) 
Хроника на еден културен настан“ и автор на книгата „70 години Библио-
тека Григор Прличев-Охрид“ (2022).  

Јованоски е еден од организаторите и идеен творец на манифеста-
цијата „На зајдисонце“ и Меѓународната уметничка колонија во Трпејца. 

